
ᐊᑐᖅᑐᐊᖅᑎᑦᑎᔩᑦ 

ᐊᐅᓚᑦᑎᔩᑦ 
ᐊᓪᓚᑦᑎ 
ᔮᓐ ᑯᐊᒃ 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 

ᐃᖅᓱᒃᑎ 
ᓴᐃᒪᓂᖅ ᕿᓚᑉᐸᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 
 
 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ .............................................................................................................................................................49 

ᐊᖓᔪᖅᑳᑦ ᐅᖃᐅᓯᖏᑦ .........................................................................................................................................................................49 

ᒪᓕᒐᓕᐅᖅᑏᑦ ᐅᖃᐅᓯᖏᑦ ..................................................................................................................................................................56 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ..........................................................................................................................63 

ᐅᖃᐅᓯᒃᑯᑦ ᐊᐱᖅᑯᑎᑦ ..........................................................................................................................................................................64 

ᑎᑎᖅᑲᒃᑯᑦ ᐊᐱᖅᑯᑎᑦ ..........................................................................................................................................................................83 

ᐊᑎᓕᐅᕈᑕᐅᓯᒪᔪᑦ ..................................................................................................................................................................................86 

ᓴᖅᑭᑕᐅᔪᑦ ᑎᑎᖅᑲᐃᑦ ..........................................................................................................................................................................86 

ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᓐᓂᕐᒥᒃ ᒪᓕᒐᒃᓴᓂᑦ ........................................................................88 

ᓯᕗᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂᑦ ...............................................................................................................................................88 

ᑲᑎᒪᔾᔪᑎᒃᓴᐃᑦ ........................................................................................................................................................................................89 

 



ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 
 
ᐱᖓᔪᐊᑦ, ᓄᕕᐱᕆ 17, 2004..........................................................................................................................................................49 

 
ᐅ. 

ᐊᖓᔪᖅᑳᑦ ᐅᓂᒃᑳᖏᑦ 
 
001 - 2(2): ᒥᓂᔅᑕ ᐅᐸᒃᓯᒪᓐᖏᑦᑐᖅ ᒪᓕᒐᓕᐅᕐᕕᒻᒧᑦ (ᐊᒡᓗᒃᑲᖅ).........................................................................................49 

002 - 2(2): ᓄᓇᕐᔪᐊᕐᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᓇᓱᐊᕈᓯᖅ (ᓄᕙᐃᑉᐸ 14-ᒥᑦ 20-ᒧᑦ) (ᐲᑯ)..................................49 

003 - 2(1): ᐋᓐᓂᐊᓇᙱᑦᑐᒧᑦ ᑲᐱᔭᐅᖃᑦᑕᕐᓂᖅ (ᐳᕋᐅᕐ) ......................................................................................................50 

004 - 2(1): ᒪᒃᑯᑦᑐᐃᑦ ᐃᖅᑲᓇᐃᔭᖅᑏᑦ ᐅᓗᕆᐊᓇᖅᑐᒦᖁᓇᒋᑦ ᐃᖅᑲᓇᐃᔭᕐᕕᒻᒥ ᑲᑎᒪᓐᓇᖓᑦ (ᐊᑭᓱᒃ)...................51 

005 - 2(2): ᐊᕐᕌᒎᑉ ᕿᑎᐊᓂ ᑮᓇᐅᔭᖅᑐᕈᑎᐅᔪᓄᑦ ᑐᓴᖅᑎᑦᑎᒋᐊᕐᓂᖅ (ᐊᒡᓗᒃᑲᖅ) ........................................................51 

 
ᐊ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ 
 
009 - 2(2): ᖁᕙᕆᐊᖅᓯᖏᑦᑐᑑᓂᐅᓴᒻᒪᑕ ᐆᒪᖅᑯᑎᓄᑦ (ᑰᓕ) ................................................................................................56 

010 - 2(2): ᑲᓇᑕᒥ ᐸᐃᕆᓂᕐᒧᑦ ᐅᓪᓗᖓᑦ (ᐲᑕᓴᓐ).................................................................................................................57 

011 - 2(2): ᓇᓪᓕᐅᓐᓂᖅᓯᐅᑦᓯᐊᖁᔨᓂᖅ ᕋᐃᓱᓪ ᐅᔭᕋᓱᒻᒧᑦ (ᑕᐹᕐᔪᒃ) ..................................................................................58 

012 - 2(2): ᓇᓪᓕᐅᓐᓂᖅᓯᐅᑦᓯᐊᖁᔨᓂᖅ ᕋᐃᓱᓪ ᐅᔭᕋᓱᒻᒧᑦ (ᓇᑦᑎᖅ)..................................................................................58 

013 - 2(2): ᐱᙳᐊᕐᕕᖃᕆᐊᖃᕐᓂᖅ (ᐹᓇᐸᔅ).............................................................................................................................60 

014 - 2(2): ᖁᕐᓗᑦᑐᒥᐅᑦ ᐃᓱᒫᓘᑎᖏᑦ (ᐃᕝᔭᕈᑕᐃᓚᒃ) ...........................................................................................................61 

015 - 2(2): ᐃᓕᓐᓂᐊᖅᑐᓕᕆᓂᖅ ᐊᒻᒪ ᐃᖅᑲᓇᐃᔭᖅᑐᓕᕆᓂᖅ ᓄᓇᕗᒻᒥᐅᓄᑦ (ᑐᑐ)....................................................61 

016 - 2(2): ᑮᓇᐅᔭᓕᕆᓂᕐᒧ ᐊᑲᐅᖏᓕᐅᕈᑕᐅᔪᑦ ᓴᓂᑭᓗᐊᕐᒥ ᐃᓐᓇᕐᓄᑦ (ᑲᑦᑐᒃ) ...........................................................63 

 
ᐱ. 

ᐅᖃᐅᓯᒃᑯᑦ ᐊᐱᖅᑯᑎᑦ 
 
013 - 2(2): ᐃᑲᔪᖅᑐᐃᓂᖅ ᕿᑭᖅᑕᕐᔪᐊᑉ ᐃᖃᓗᒐᓱᓐᓂᕐᒧᑦ ᑰᑕᖓᓂᕐ ᐅᓄᖅᓯᑎᑦᑎᕚᓕᓂᕐᒥᒃ (ᑐᑐ) ..........................64 

014 - 2(2): ᕿᑭᖅᑕᕐᔪᐊᒥ ᐃᖃᓗᒃᑕᐅᔪᓐᓇᖅᑐᑦ ᐃᓚᒋᐊᖅᑕᐅᓂᖏᓐᓂᑦ ᐃᑲᔪᖅᑐᕐᓂᖅ (ᐋᕆᐊᖅ)...............................67 

015 - 2(2): 24-ᓄᑦ ᐃᑲᕐᕋᓄᑦ ᐃᓄᑐᖃᓕᕆᕕᒃ (ᐹᓇᐸᔅ) .........................................................................................................68 



016 - 2(2): ᑐᓴᖅᑎᑦᑎᓂᖅ ᖃᓄᐃᓕᐅᖅᑕᐅᓕᕐᓂᖏᓐᓄᑦ $90-ᒥᓕᐊᓐ ᑐᓂᔭᐅᓂᐊᓚᐅᖅᑐᑦ ᑲᓇᑕᒥ ᒐᕙᒪᒃᑯᖏᓐᓂ 

(ᐲᑕᓴᓐ) .....................................................................................................................................................................................................69 

017 - 2(2): ᖃᒪᓂᑦᑐᐊᕐᒥ ᖃᓄᐃᑦᑐᖃᖅᑐᒥᓂᐅᓂᖓ (ᐊᓚᕋᓚᒃ) ..........................................................................................71 

018 - 2(2): ᐋᓐᓂᐊᕕᒃ ᓇᐅᔮᓄᑦ (ᒪᑉᓴᓚᒃ)...................................................................................................................................72 

019 - 2(2): ᐅᖓᕙᕆᐊᖅᑕᐅᓂᖓ ᐱᔪᒪᔾᔪᑎᖓ ᐆᒻᒪᖅᑯᑎᓄ ᐊᒻᒪ ᐅᖅᓱᐊᓗᒻᓄ ᐊᑭᖏᓐᓂ ᕿᒥᕈᔩᑦ ᑲᑎᒪᔨᖏ 

(ᑐᑐ) ...........................................................................................................................................................................................................73 

020 - 2(2): ᓄᓇᓕᓐᓂ ᐱᒋᐊᕈᑏᑦ (ᑰᓕ).......................................................................................................................................74 

021 - 2(2): ᐳᓚᕋᕐᓂᖅ ᓄᓇᓕᓐᓄᑦ ᐱᑦᔪᑎᖃᕐᓗᓂ ᐆᒻᒪᖅᑯᑎᑦ ᐊᑭᑦᑐᕆᐊᖅᑕᐅᓂᐊᕐᓂᖏᓐᓄᑦ (ᑲᑦᑐᒃ) ....................75 

022 - 2(2): ᐃᓚᒋᐊᕆᓂᖅ ᐃᔨᓕᕆᔨᒃᑯᑦ ᑲᓐᑐᕌᖓᓂ (ᐋᕆᐊᖅ) ............................................................................................78 

023 - 2(2): ᑮᓇᐅᔭᖃᖅᑎᑕᐅᓂᖓ ᐋᓐᓂᐊᖅᑐᓕᕆᓂᕐᒧᑦ (ᐲᑕᓴᓐ) .......................................................................................79 

024 - 2(2): ᑐᓴᕆᐊᖅᑎᑦᑎᓂᖅ ᐃᓂᖓᓄᑦ ᓄᑖᖅ ᐃᑦᑕᕐᓂᓴᖃᕝᕕᐅᓂᐊᖅᑐᒧᑦ (ᑰᓕ) .....................................................81 

 
ᐳ. 

ᑎᑎᖅᑲᒃᑯᑦ ᐊᐱᖅᑯᑎᑦ 
 
006 - 2(2): ᑭᓇᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᕋᔭᖅᑐᑦ ᐃᓪᓗᔅᓴᓕᐊᑦ ᓄᓇᕗᒻᒥ (ᑰᓕ) .......................................................83 

007 - 2(2): ᐱᕋᔭᓕᖅᑭᖃᑦᑕᖅᑐᑦ ᐊᑐᖅᑕᐅᔪᔅᓴᐃᑦ ᐊᒻᒪᓗ ᐃᑲᔫᑎᐅᔪᑦ ᐱᓕᕆᐊᖑᔪᑦ (ᓇᑦᑎᖅ) ...................................83 

008 - 2(2): ᓄᖅᑲᖃᑦᑕᖅᑐᐃᑦ ᐊᒻᒪᓗ ᐅᐸᖃᑦᑕᖏᑦᑐᐃᑦ ᐊᒥᓲᓂᖏᑦ ᓄᓇᕗᒻᒥ ᐃᓕᓐᓂᐊᖅᕕᖏᓐᓂ (ᑐᑐ) .............84 

009 - 2(2): ᐊᐅᓚᑦᑎᓂᖅ ᐊᒥᐊᓗᒻᒧᑦ ᐱᖁᔭᓂᒃ ᐊᒻᒪᓗ ᐊᓯᖏᓐᓄᑦ (ᐲᑕᓴᓐ) ...................................................................85 

 
ᐸ. 

ᐊᑎᓕᐅᕈᑕᐅᓯᒪᔪᑦ 
 
002 – 2(2): ᓂᐅᕕᕐᕕᕋᓛᖅᑖᕈᒪᔪᑦ (ᐋᕆᐊᖅ) ..............................................................................................................................86 

003 – 2(2): ᐃᓄᓕᒫᓄᑦ ᐃᓪᓗᓂᒃ ᓴᓇᒃᑲᓂᖁᔨᓂᖅ (ᐲᑕᓴᓐ) .................................................................................................86 

 
ᑎ. 

ᓴᖅᑭᑕᐅᔪᑦ ᑎᑎᖅᑲᐃᑦ 
 
007 - 2(2): ᐱᖓᓱᒃ ᐃᑲᔪᖅᓱᖅᑐᑦ ᑎᑎᖃᐃᑦ ᐊᓐᓂᑭᑦᑐᐊᕐᔪᔅᓴᒥᑦ ᖃᐅᓱᐃᑦᑐᒥ (ᐹᓇᐸᔅ) ...............................................87 



008 - 2(2): ᑎᑎᖅᑲᐅᔪᖅ ᒪᐃᔭᒥᑦ ᐃᖃᓗᒃᑑᑦᑎᐊᕐᒥᑦ ᐱᔾᔪᑎᖃᕐᑐᖅ ᐊᓂᑕᐅᕋᑖᓚᐅᕐᓂᖓ ᐱᕋᔭᑦᑎᐅᔪᒥᑦ (ᐲᑕᓴᓐ)

...........................................................................................................................................................................................................87 

009 - 2(2): ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᑦ ᐃᒡᓗᓕᒑᕐᔪᒻᒥ (ᓇᑦᑎᖅ) .................................................................................87 

010 - 2(2): ᐅᑎᕐᕕᒋᓗᒋᑦ ᑎᑎᕋᖅᓯᒪᔪᒃᑯᑦ ᐊᐱᖅᑯᑎᐅᔪᖅ 009 - 2(1) ᐃᖅᑲᓇᐃᔭᖅᑐᓕᕆᔨᒃᑯᑦ (ᐅᖃᖅᑎ) ...........88 

011 - 2(2): ᑭᐅᔾᔪᑏᑦ ᐊᑎᓕᐅᕈᑕᐅᓯᒪᔪᓄᑦ # 1 - 2(1): ᐃᑲᔪᖅᑐᖅᑕᐅᔪᒪᔾᔪᑎ ᒪᒃᑯᑦᑐᒃᑯᕕᒃᓴᒧ ᕿᑭᖅᑕᕐᔪᐊᒥ 

(ᐅᖃᖅᑎ) .........................................................................................................................................................................................88 

 
ᑐ. 

ᒪᓕᒐᒃᓴᐃᑦ 
 
ᒪᓕᒐᒃᓴᖅ 4 - ᐃᓚᒋᐊᕈᑎᐅᔪᑦ (ᐊᖏᔪᓄᑦ ᐊᑭᖃᖅᑐᓄᑦ) ᒪᓕᒐᖅ 2003/2006 - ᖃᐅᔨᒃᑲᐃᒍᑦ ...................................88 

ᒪᓕᒐᒃᓴᖅ 4 - ᐃᓚᒋᐊᕈᑎᐅᔪᑦ (ᐊᖏᔪᓄᑦ ᐊᑭᖃᖅᑐᓄᑦ) ᒪᓕᒐᖅ 2003/2006 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ

...........................................................................................................................................................................................................88 



ᐱᖓᔪᐊᑦ, ᓄᕕᐱᕆ 17, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

49 

ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᓄᕕᐱᕆ 17, 2004 
 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᓯᑏᕝ ᒪᑉᓴᓚᒃ, ᐸᑎᖅ ᓇᑦᑎᖅ, 
ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑎ ᓯᒪᐃᓚᒃ, 
ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᔪᒪᓪᓗᖓ ᑰᓕᒥᒃ ᒪᑐᐃᖅᓯᓂᖃᖁᓪᓗᒍ ᑐᒃᓯᐊᓂᒃᑯᑦ. 
 
>>ᑐᒃᓯᐊᕐᓂᖅ  
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᒃᓴᑦ ᐅᓪᓗᒥ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᐊᒡᓗᒃᑲᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 001 - 2(2): ᒥᓂᔅᑕ ᐅᐸᒃᓯᒪᓐᖏᑦᑐᖅ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᐅᖃᖅᑏ, ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᒃ ᐊᖓᔪᖅᑳᖅ ᐲᑕ ᕿᓚᕝᕙᖅ 
ᐅᓪᓗᒥ ᑲᑎᒪᖃᑕᐅᔾᔮᖏᒻᒪᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᖏᑦ. ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 002 - 2(2): ᓄᓇᕐᔪᐊᕐᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᓇᓱᐊᕈᓯᖅ (ᓄᕙᐃᑉᐸ 14ᒥᑦ 

20-ᒧᑦ) 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑏ. ᓄᓇᕐᔪᐊᕐᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᓇᓱᐊᕈᓯᖅ 
ᑕᐅᑐᑦᑕᐅᓂᖃᒻᒪᑦ ᑲᓇᑕᒥ. ᐱᕕᖃᑦᑎᑕᐅᒐᑦᑕ ᑕᑯᔪᓐᓇᖅᑎᑕᐅᓪᓗᑕ ᐱᒻᒪᕆᐅᔪᓂᒃ ᐃᑲᔫᑎᐅᔪᓂᒃ 
ᐱᔭᐅᒍᓐᓇᖅᑐᑦ ᑕᕝᕙᙵᑦ ᓄᓇᕐᔪᐊᕐᒥ ᐃᓕᓐᓂᐊᖅᑕᐅᕙᑦᑐᓂᒃ. ᐱᓇᓱᐊᕈᓯᖅ ᐋᖅᑭᒃᑕᐅᓯᒪᔪᖅ ᑖᒃᑯᓇᙵᑦ 
ᑲᑎᒪᔨᖏᓐᓂᒃ ᒥᓂᔅᑕᐃᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᓇᑕᒥ. 
 
ᓄᓇᕗᒻᒥ ᓯᓚᒃᑐᒃᓴᖅᕕᒃᑯᑦ ᑎᓕᐅᕆᕗᑦ ᐃᓕᓐᓂᐊᖅᑎᖁᑎᒥᓂᒃ ᐃᓚᐅᖁᔨᓪᓗᑎᒃ ᐅᑭᐅᖅᑕᖅᑐᒥ ᐅᑭᐅᖅᑕᖅᑐᒧᑦ 
ᐃᓕᓐᓂᐊᕐᕋᔅᓴᖏᓄᑦ. ᑕᐃᒃᑯᐊ ᑭᓯᐊᓂ ᐃᓕᓐᓂᐊᖅᑏᑦ ᐃᓕᓐᓂᐊᖅᑐᐃᑦ ᐃᓚᒋᔭᐅᔪᓄᑦ ᐃᓕᓐᓂᐊᕐᕕᒻᒧᑦ 
ᐃᓕᓐᓂᐊᕐᕕᔾᔪᐊᖓᑕ ᐅᑭᐅᖅᑕᖅᑐᒥ ᐱᓕᕆᖃᑕᐅᔪᓄᑦ ᐱᔪᓐᓇᖅᑎᑕᐅᒻᒪᑕ ᑖᒃᓱᒧᖓ ᐃᓕᓐᓂᐊᕐᕈᑎᒧᑦ. 
ᐅᑭᐅᖅᑕᖅᑐᒥ ᐅᑭᐅᖅᑕᖅᑐᒧᑦ ᑕᐅᖅᓰᓂᒃᑯᑦ ᐃᓕᓐᓂᐊᖅᑎᓂᒃ ᐃᓕᒍᓐᓇᕐᒪᑕ ᐊᓯᖏᑕ ᓄᓇᖏᓐᓂᒃ ᐊᒻᒪᓗ 
ᐊᓯᐊᓂᒃ ᐃᓕᖅᑯᓯᕆᔭᐅᔪᓂᒃ ᐅᑭᐅᖅᑕᖅᑐᒦᑎᓪᓗᒋᑦ. 
 
ᑕᐅᖅᓰᓂᐅᔪᖅ ᐃᓚᐅᑎᑦᑎᓚᐅᕐᒥᔪᑦ ᕕᓐᓛᒥᐅᑕᓂᒃ ᐊᒻᒪᓗ ᑲᓇᑕᒥᐅᑕᓂᒃ ᐃᓕᓐᓂᐊᖅᑎᓂᒃ ᑕᒫᓂ ᐊᕐᕌᒍ 
ᐱᒋᐊᓕᕋᑖᖅᑎᓪᓗᒍ. ᑮᓇᐅᔭᖅᑐᕈᑕᐅᔪᑦ ᐊᑭᓕᖅᑕᐅᓯᒪᓚᐅᖅᑐᑦ ᑲᓇᑕᒥ ᐅᑭᐅᖅᑕᖅᑐᒥ ᐊᐅᓚᔪᓐᓂᕐᒧᑦ 
ᑲᑐᔾᔨᖃᑎᖐᑦ. ᑐᒡᓕᕆᔭᖓ ᑕᐅᖅᓰᓂᕐᒧᑦ ᐱᒋᐊᕐᓂᐊᖅᑐᖅ ᓄᑖᒥ ᐊᕐᕌᒍᒥ, ᐊᒻᒪᓗ ᐱᓇᓱᐊᕈᒪᔾᔪᑎᐅᔪᑦ 
ᐱᔭᐅᕙᓪᓕᐊᔪᑦ ᐊᕐᕌᒍᐊᓄᑦ ᐃᓕᓐᓂᐊᕐᓇᐅᑉ 2005-06. 

ᓄᓇᕗᒻᒥ ᓯᓚᒃᑐᕐᓴᖅᕕᒃᑯᑦ ᐱᓕᕆᖃᑎᖃᕐᒥᔪᑦ ᓵᒥ ᐃᓕᓐᓂᐊᕐᕕᔾᔪᐊᖓᓂᒃ ᓄᐊᕙᐃᒥ ᖃᓄᖅ 
ᐱᕚᓕᖅᑎᕆᔪᓐᓇᕐᒪᖔᑕ ᐃᓚᐅᖃᑦᑕᕐᓂᕆᔭᖏᓐᓂᒃ ᐃᓄᐃᑦ ᐊᒻᒪᓗ ᐊᓯᖏᑦ ᓄᓇᖃᖅᑳᖅᓯᒪᔪᑦ ᐃᓄᐃᑦ 
ᑕᒪᒃᑯᓇᓂ ᐃᓕᓐᓂᐊᖅᑏᑦ ᑕᐅᓰᖃᑦᑕᕐᓂᖏᑎᒍᑦ. 
 
ᐃᓚᒋᔭᐅᓪᓗᓂ ᐃᓕᓐᓂᐊᕐᕕᔾᔪᐊᖓᓄᑦ ᐅᑭᐅᖅᑕᖅᑑᑉ, ᐅᑭᐅᖅᑕᖅᑐᒥᒃ ᐃᓕᓐᓂᐊᕐᕕᔾᔪᐊᖅ ᐊᕙᓗᖃᕋᓂ, 
ᓄᓇᕗᒻᒥ ᓯᓚᒃᑐᕐᓴᖅᕕᒃᑯᑦ ᐱᓕᕆᐊᖃᖅᓯᒪᕙᒌᖅᑐᑦ ᓄᑖᒥᒃ ᑲᓇᑕᐅᑉ ᓯᓚᑖᓂ ᐃᓕᓐᓂᐊᕐᓂᕐᒥᒃ. ᐅᖓᓯᑦᑐᒃᑯᑦ 
ᐃᓕᓐᓂᐊᕐᓂᖅ ᐊᒻᒪᓗ ᐃᓕᓐᓂᐊᖅᑏᑦ ᑕᐅᖅᓰᖃᑦᑕᕐᓂᖏᑦ ᐱᒻᒪᕆᐅᕗᖅ ᐃᓚᒋᓪᓗᓂᐅᒃ ᐃᓕᓐᓂᐊᕐᕕᔾᔪᐊᖓᑕ 
ᐅᑭᐅᖅᑕᖅᑐᒥ ᐊᑐᐃᓐᓇᐅᑎᖃᑦᑕᖅᑕᖏᓐᓄᑦ.  
 
ᓯᓚᕐᔪᐊᓕᒫᒥᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᓇᓱᐊᕈᓯᕐᒥᑦ ᐊᐱᕆᔪᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ 
ᒪᓕᒐᓕᐅᕐᕕᒻᒥ ᐃᓕᑕᖅᓯᖁᓪᓗᒋᑦ ᐊᒻᒪᓗ ᖁᕕᐊᒍᓱᖁᓪᓗᒋᑦ ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒻᒥ 
ᐱᓕᕆᑦᑎᐊᕐᓂᖏᓐᓄᑦ ᐃᑲᔪᖃᑦᑕᖅᑐᑎᒃ ᐃᓕᓐᓂᐊᖅᑎᓂᒃ ᐃᓕᓐᓂᐊᖅᑎᑦᑎᓪᓗᑎᒃ ᓯᓚᕐᔪᐊᕐᒥᑦ 
ᐊᓯᐊᓂᒥᐅᑕᕐᓂᑦ ᐅᖓᑖᓄᑦ ᓄᓇᒋᔭᑦᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᑉ ᐅᖃᐅᓯᒃᓴᖏᑦ. ᕗᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 003 - 2(1): ᐋᓐᓂᐊᓇᙱᑦᑐᒧᑦ ᑲᐱᔭᐅᖃᑦᑕᕐᓂᖅ 
 
ᐊᖓᔪᖅᑳᖅ ᓚᕕᓂᐊ ᕗᕋᐅᓐ: ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᒋᐊᕈᒪᕙᒃᑲ ᓄᓇᕗᒻᒥᐅᓕᒫᑦ 
ᐋᓐᓂᐊᕐᓇᐅᓕᕐᒥᒻᒪᑦ. ᐅᕙᖓ ᓇᒻᒥᓂᖅ ᑲᐱᔭᐅᕋᑖᓚᐅᕆᕗᖓ. ᐃᓕᑕᖅᓯᓯᒪᕗᖓ ᐱᐅᓂᖅᐹᖑᒻᒪᑦ 
ᐋᓐᓂᐊᖅᑕᐃᓂᓇᓱᐊᕐᓂᕐᒧᑦ ᑲᐱᔭᐅᓂᖅ. 
 
ᐋᓐᓂᐊᖅᑐᓕᕆᔨᒃᑯᑦ ᐅᖃᐅᔾᔨᒋᐊᕈᒪᕗᑦ ᐃᓄᓐᓂᑦ ᑕᐃᒃᑯᐊ ᐋᓐᓂᐊᓴᕋᐃᓐᓂᖅᓴᐃᑦ ᑲᐱᔭᐅᖁᓪᓗᒋᑦ; ᑕᐃᒃᑯᐊ 
ᐆᒻᒪᑎᕐᓗᖃᑦᑕᖅᑐᑦ, ᐳᕙᓪᓗᖃᑦᑕᖅᑐᑦ ᐅᕝᕙᓘᓐᓃᑦ ᐊᓯᖏᓐᓂᑦ ᐋᓐᓂᐊᖃᖅᑐᑦ, ᐅᕝᕙᓘᓐᓃᑦ ᓲᕐᓗ ᐊᐅᒻᒥᒍᑦ 
ᓱᑲᖃᓗᐊᖅᑐᑦ, ᐋᖅᑭᑦᑕᐅᔪᓐᓇᖏᑦᑐᖃᖅᑐᑦ ᐅᕝᕙᓘᓐᓃᑦ ᑕᐃᒃᑯᐊ ᐊᔪᓕᖅᓴᕋᐃᑦᑐᑦ ᑎᒥᖏᑦ ᒪᒥᓴᕋᐃᙱᑦᑐᑦ. 
ᑕᐃᒃᑯᐊ ᐊᑯᓂᐅᔪᖅ ᓇᔪᕐᕕᒻᒦᑦᑐᑦ ᑭᓱᑐᐃᓐᓇᕐᒧᑦ ᑲᒪᒋᔭᐅᕕᒻᒦᑦᑐᑦ, ᐃᓐᓄᐃᑦ 50 ᐅᖓᑖᓃᑦᑐᑦ ᐅᕝᕙᓘᓐᓃᑦ 
ᐃᓐᓇᑐᖃᐅᓂᖅᓴᐃᑦ, ᓱᕈᓰᑦ ᐱᖓᓲᔪᖅᑐᓂᑦ ᑕᖅᑭᓖᑦ ᑕᓪᓕᒪᓄᑦ ᐅᑭᐅᓕᓐᓄᑦ, ᐃᖅᑲᓇᐃᔭᖅᑏᑦ ᐱᒻᒪᕆᐅᔪᓂᑦ 
ᐱᔨᑦᓯᖅᑐᑦ ᐊᒻᒪᓗ ᐋᓐᓂᐊᖅᑐᓕᕆᔨᐅᔪᑦ. ᑲᐱᔭᐅᓂᖅ ᐱᐅᓂᖅᐹᖑᕗᖅ ᐊᒻᒪᓗ ᐊᑯᓂᐅᓂᖅᐹᖑᓪᓗᓂ ᓴᐳᔾᔨᔪᖅ 
ᐋᓐᓂᐊᕐᓇᕐᒥᑦ. 
 
ᐅᖃᖅᑏ, ᓇᓗᓇᐃᖅᓯᔪᒪᕗᖓ ᒪᓕᒐᓕᐅᖅᑎᓄᑦ ᑕᕝᕙᓂ ᒪᓕᒐᓕᐅᕐᕕᒻᒥ ᑕᕝᕙᓂ ᐊᕐᕌᒍᒥ ᓄᑖᒥᑦ ᐊᕙᓗᒥᐅᕐᒥᑦ 
ᐱᑕᖃᕐᓂᐊᕐᒪᑦ ᐋᓐᓂᐊᖅᑕᐃᓕᔾᔪᑕᐅᔪᒥᑦ ᓄᕙᒍᑕᐅᕙᑦᑐᒥᑦ. ᑕᖅᑲᒃᑯᐊ ᑐᓴᖅᑎᑕᐅᓛᖅᐳᑦ ᓄᓇᓕᓕᒫᓄᑦ 
ᑲᐱᔭᐅᖁᓪᓗᒋᑦ ᐋᓐᓂᐊᕐᓇᙱᑦᑐᒥᑦ ᓄᓇᓕᕐᓇᖏᑦᑐᒥᑦ. ᐊᒥᓱᕈᖅᐸᓪᓕᐊᑎᓪᓗᒋᑦ ᑲᐱᔭᐅᖃᑦᑕᖅᑐᑦ ᑖᓐᓇ 
ᐋᓐᓂᐊᖅ ᐊᖅᐸᐸᓪᓕᐊᖏᓐᓂᖅᓴᐅᓂᐊᕐᒪᑦ.  
 
ᓱᓕᒃᑲᓐᓂᖅ, ᐅᖃᖅᑏ, ᐊᔭᐅᕆᐊᕈᒪᕙᒃᑲ ᓄᓇᕗᒻᒥᐅᓕᒫᑦ ᑲᐱᔭᐅᖁᓪᓗᒋᑦ ᐋᓐᓂᐊᕐᓇᙱᑦᑐᒥᑦ. ᓴᐳᑎᓗᑕ 
ᓇᒻᒥᓂᖅ ᐃᑲᔫᑎᖃᕐᓂᐊᕐᒪᑦ ᐅᕙᑦᑎᓐᓄᓕᒫᖅ ᐋᓐᓂᐊᓕᖅᓴᕋᐃᑦᑐᓄᑦ ᐊᓯᖏᓐᓂᑦ ᐋᓐᓂᐊᕐᓂᑦ ᓄᕙᓐᓇᐅᑉ 
ᐊᓯᐊᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᒃᓴᖏᑦ. ᐊᖓᔪᖅᑳᑉ ᐅᖃᐅᓯᒃᓴᖏᑦ. ᐊᑭᓱᒃ. 
 



ᐱᖓᔪᐊᑦ, ᓄᕕᐱᕆ 17, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

ᐊᖓᔪᖅᑳᑉ ᐅᖃᐅᓯᖓ 004 - 2(1): ᒪᒃᑯᑦᑐᐃᑦ ᐃᖅᑲᓇᐃᔭᖅᑏᑦ ᐅᓗᕆᐊᓇᖅᑐᒦᖁᓇᒋᑦ 
ᐃᖅᑲᓇᐃᔭᕐᕕᒻᒥ ᑲᑎᒪᓐᓇᖓᑦ 

 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ. ᐅᖃᖅᑏ.  
 
ᐱᓇᓱᐊᕈᓯᐅᑉ ᓄᙳᐊᓂ ᐊᑦᑑᕙ 22-ᒥᑦ 24-ᒧᑦ, ᔭᓗᓇᐃᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᑲᑎᒪᑎᑦᑎᓚᐅᒪᑕ 
ᑕᐃᔭᐅᓂᖃᖅᑐᒥᑦ "ᖃᓄᐃᓕ ᑕᐃᒪᐃᒍᓐᓇᓂᙱᒃᑯᕕᑦ? ᑲᓇᑕᒥ ᒪᒃᑯᑦᑐᐃᑦ ᐃᖅᑲᓇᐃᔭᖅᑏᑦ 
ᐅᓗᕆᐊᓇᖅᑐᒦᖁᓇᒋᑦ ᐃᖅᑲᓇᐃᔭᕐᕕᒻᒥ ᑲᑎᒪᓐᓇᖓᓂ." 100-ᖑᓗᐊᖅᑐᑦ ᒪᒃᑯᑦᑐᐃᑦ ᐊᒻᒪ ᐊᖏᔪᖅᑳᑦ 
ᑲᓇᑕᓕᒫᕐᒥᑦ ᐅᐸᓚᐅᖅᐳᑦ ᑲᑎᒪᓐᓇᕐᒧᑦ, ᐃᓚᓕᐅᑎᓪᓗᒋᑦ 14 9-ᓂᒃ ᓄᓇᓕᓐᓃᓐᖔᖅᑐᑦ ᓄᓇᕗᒻᒥ. ᑲᑎᒪᓐᓇ 
ᐊᐅᓚᓂᖃᑦᑎᐊᖅᑐᒻᒪᕆᐅᓚᐅᖅᐳᖅ. 
 
(ᑐᓵᔨ ᓄᖅᑲᖅᐳᖅ) ᑲᑎᒪᖃᑕᐅᔪᑦ ᑐᓴᓚᐅᖅᐳᑦ ᒪᒃᑯᑦᑐᓂᑦ ᐃᖅᑲᓇᐃᔭᖅᑎᓂᑦ ᐋᓐᓂᖃᑦᑕᖅᓯᒪᔪᓂᑦ 
ᐃᖅᑲᓇᐃᔭᕐᕕᒥᓐᓂᒃ, ᐊᒻᒪᓗ ᓯᕗᓕᖅᑎᐅᔪᑦ ᐅᓗᕆᐊᓇᖅᑐᒦᑦᑕᐃᓕᑎᑦᑎᓂᕐᒧᑦ ᐊᒻᒪᓗ 
ᐋᓐᓂᐊᖅᑕᐃᓕᑎᑦᑎᓂᕐᒧᑦ. ᒪᒃᑯᑦᑐᐃᑦ ᐃᖅᑲᓇᐃᔭᖅᑏᑦ ᓇᒻᒥᓂᖅ ᐊᐱᕆᔪᓐᓇᖅᓯᓚᐅᖅᐳᑦ, "ᖃᓄᕐᓕ 
ᖁᕕᐊᒋᔭᒃᑲ ᐊᑐᕈᓐᓇᐃᓕᓐᓂᕈᒃᑭᑦ ᐋᓐᓂᖅᑐᒥᓂᐅᓪᓗᖓ ᐃᖅᑲᓇᐃᔭᕐᕕᒻᒥ ᐅᕝᕙᓘᓐᓃᑦ ᐃᓅᔪᓐᓃᕐᓂᕈᒪ 
ᐃᖅᑲᓇᐃᔭᕐᕕᒻᒥᑦ?" ᐅᖃᐅᔾᔭᐅᓚᐅᖅᐳᑦ ᑭᓱᓂᑦ ᐊᑐᕈᓐᓇᕐᒪᖔᑕ ᖃᐅᔨᓴᕐᓂᕐᒧᑦ ᐃᖅᑲᓴᐃᔭᕐᕕᖓ 
ᐅᓗᕆᐊᓇᙱᒃᑲᓗᐊᕐᒪᖔᖅ. ᓂᕆᐅᓇᖅᐳᖅ ᑕᒪᒃᑯᐊ ᐃᓕᓐᓂᕆᓚᐅᖅᑕᖏᑦ ᖃᐅᔾᔨᑎᑖᕆᓚᐅᖅᑕᖏᑦ 
ᑲᑎᒪᓐᓇᕐᒥ ᐃᑲᔫᑎᖃᑦᑎᐊᕐᓂᐊᕐᒪᑕ ᐊᖏᔪᒥᑦ ᐃᖅᑲᓇᐃᔭᕐᕕᒻᒥᑦ ᐋᓐᓂᖃᑦᑕᖅᑐᑦ ᖃᑦᑏᓐᓇᕈᕆᐊᒃᑲᓐᓂᖁᓪᓗᒋᑦ. 
 
ᖃᐅᔾᔨᑎᖃᕐᓂᖅ ᐊᑐᕐᓂᖅᐸᐅᕗᖅ ᐋᓐᓂᖅᑕᐃᓕᒐᓱᐊᕐᓂᕐᒥᑦ ᐃᖅᑲᓇᐃᔭᕐᕕᒻᒥ, ᐊᒻᒪᓗ ᐱᐅᔪᒻᒪᕆᐅᒐᔭᖅᐳᖅ 
ᓄᓇᕗᒻᒥ ᒪᒃᑯᑦᑐᓕᒫᑦ ᑲᑎᒪᔭᖅᑐᕐᓂᖅᐸᑕ ᑕᐃᒫᑎᑐᑦ ᔭᓗᓇᐃᒥ ᑲᑎᒪᓂᖃᓚᐅᕐᒪᑕ. ᑕᒪᓐᓇ 
ᐊᔪᕐᓇᖃᓗᐊᖅᑎᓪᓗᒍ ᓄᓇᕗᒻᒥᐅᓕᒫᑦ ᒪᒃᑯᑦᑐᐃᑦ ᐃᕕᔅᓴᖃᖅᐳᑦ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᒃᑯᑦ 
ᑲᑎᒪᔨᖏᑦ ᐱᐅᔪᒻᒪᕆᒃ "ᐃᖅᑲᓇᐃᔭᕐᕕᒻᒥᑦ ᐅᓗᕆᐊᓇᖅᑐᒦᑦᑕᐃᓕᓂᕐᒧᑦ" ᐃᓕᓐᓂᐊᕋᔅᓴᖓ ᐊᒻᒪᓗ 
ᐊᔭᐅᖅᓱᕆᐊᖃᖅᐸᕗᑦ ᒪᒃᑯᑦᑐᖁᑎᕗᑦ ᐃᖅᑲᓇᐃᔭᖅᑏᑦ ᐃᓚᐅᖃᑕᐅᖁᓪᓗᒋᑦ, ᐊᔭᐅᖅᓱᕐᓗᒋᑦ ᐃᖅᑲᐅᒪᖁᓪᓗᒋᑦ 
ᐅᓗᕆᐊᓇᖅᑐᒦᑦᑕᐃᓕᖁᓪᓗᒋᑦ ᐃᖅᑲᓇᐃᔭᕐᕕᒻᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐊᒡᓗᒃᑲᖅ. 
 
ᐊᖓᔪᖅᑳᑉ ᐅᖃᐅᓯᖓ 005 - 2(2): ᐊᕐᕌᒎᑉ ᕿᑎᐊᓂ ᑮᓇᐅᔭᖅᑐᕈᑎᐅᔪᓄᑦ ᑐᓴᖅᑎᑦᑎᒋᐊᕐᓂᖅ  
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᐅᖃᖅᑏ, ᐅᓪᓗᒥ ᒪᓕᒐᓕᐅᖅᑎᓂᒃ ᐊᒻᒪᓗ ᓄᓇᕗᒻᒥᐅᓂᒃ 
ᑐᓴᖅᑎᑦᑎᒋᐊᕐᓂᐊᕐᕋᒪ ᒫᓐᓇᐅᔪᖅ ᑮᓇᐅᔭᖅᑐᕈᑕᐅᔪᓂᒃ ᒐᕙᒪᒃᑯᑦ ᓄᓇᕗᒻᒥ. ᑕᒪᕐᒥᒃ ᑎᓴᒪᐅᔪᑦ 
ᓴᖅᑭᑕᐅᓂᐊᖅᑐᑦ ᐊᑭᑐᔪᓄᑦ ᓇᓚᐅᒃᑖᖅᑕᐅᓯᒪᔪᑦ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓄᑦ 2005-06. 
 
ᓄᑖᖑᑎᓪᓗᑕ ᒐᕙᒪᑦ ᐱᓕᕆᔪᒫᓐᓂᐊᖅᓯᒪᒐᑦᑕ ᐋᖅᑭᐅᒪᑎᑦᑎᓗᑕ ᓈᒻᒪᑦᑐᒥᒃ ᑮᓇᐅᔭᓕᕆᓂᕐᒥᒃ 
ᐱᕙᓪᓕᐊᑎᑦᑎᓇᓱᐊᖅᑎᓪᓗᑕ ᐃᑲᔫᓯᐊᕆᖃᑦᑕᖅᑕᑎᓐᓂᒃ ᐊᒥᓲᖏᑦᑐᓂᒃ ᑮᓇᐅᔭᖅᑖᖅᕕᒋᖃᑦᑕᑕᑦᑎᓐᓂᒃ 
ᐅᕙᑦᑎᓐᓄᑦ ᐊᑐᐃᓐᓇᐅᔪᓂᑦ. ᑕᒪᓐᓇ ᐅᖃᐅᓯᐅᖃᑦᑕᖅᓯᒪᑦᑎᐊᖅᑐᖅ ᐊᑯᓂᐅᖏᑦᑐᖅ ᐱᓕᕆᓕᖅᑎᓪᓗᑕ ᐊᒻᒪᓗ 
ᓇᓗᓇᐃᖅᓯᓚᐅᕐᕋᒪ ᓄᑖᖑᕆᐊᖅᓯᒪᔪᒥᒃ ᐱᓕᕆᔪᒪᓂᕐᒥᒃ ᑕᒪᑐᒧᖓ ᓯᕗᓪᓕᕐᒥ ᑮᓇᐅᔭᓕᕆᑎᓪᓗᖓ ᓄᑖᒧᑦ 
ᒐᕙᒪᕆᔭᑦᑎᓐᓄᑦ. 
 
ᓄᓇᕗᑦ ᐊᑯᓂᒧᑦ ᐹᕐᓇᒍᑎᒋᓯᒪᔭᖓ ᒪᑭᒪᐅᑎᖃᕐᓂᕐᒧᑦ ᐊᒻᒪᓗ ᐃᓅᓯᓕᕆᓂᕐᒧᑦ 
ᐱᓕᕆᓇᓱᐊᒃᑲᓐᓂᕆᐊᖃᖃᑦᑕᑕᑦᑎᓐᓄᑦ ᐊᖏᔫᖏᓐᓇᖅᐳᖅ; ᑭᓯᐊᓂᓕ, ᐃᓅᔭᕆᐊᖃᕋᑦᑕ ᑐᓂᔭᐅᓯᒪᕕᒋᔭᑦᑎᓐᓂ 
ᓯᕗᒧᐊᑉᐸᓪᓕᐊᓂᖃᑦᑎᓪᓗᑕ ᑐᒃᓯᕌᕆᔭᕗᑦ ᑲᒪᒋᓇᓱᐊᕐᓗᒋᑦ. ᓯᕗᓪᓕᐅᓚᐅᖅᑐᖅ ᑮᓇᐅᔭᖁᑎᕗᑦ 
ᓇᓗᓇᐃᖅᓯᓚᐅᕐᒪᑦ ᐱᓕᕆᔭᕆᐊᖃᕐᓂᑎᓐᓂᒃ ᐱᓇᓱᐊᕐᓗᑕ ᐊᑕᖐᔪᒥᒃ ᐊᒻᒪᓗ ᓈᒻᒪᑦᑐᒥᒃ ᒐᕙᒪᑐᖃᒃᑯᓐᓂᑦ 
ᐊᐅᓚᑦᑎᑎᐊᕐᓂᖅᓴᐅᓂᐊᕐᕋᑦᑕ ᐱᓪᓗᐊᑕᕆᔭᑦᑎᓐᓂᒃ ᐃᓅᓯᓕᕆᓂᕐᒧᑦ, ᒪᑭᒪᐅᑎᖃᕐᓂᕐᒧᑦ, ᐊᒻᒪᓗ  

ᑮᓇᐅᔭᖅᑐᕈᑎᓄᑦ ᐊᒃᓱᕈᓐᓇᖃᑦᑕᖅᑐᐃᑦ, ᐊᒻᒪᓗ ᐱᓇᓱᐊᖅᑎᓪᓗᑕ ᐱᓕᕆᖃᑎᖃᕋᔭᖅᑐᑕ ᑖᒃᑯᓂᖓ ᒪᕐᕉᓐᓂᒃ 
ᑎᐅᕆᑐᐊᕇᓐᓂᒃ. 
 
ᐅᖃᖅᑏ, ᒪᓕᒐᓕᐅᖅᑏᑦ ᖃᐅᔨᒪᔪᑦ ᒪᕐᕉᓐᓂᒃ ᓯᕗᓪᓕᖅ ᒥᓂᔅᑕᐃᑦ ᑲᑎᒪᓂᖃᖅᓯᒪᓕᕐᒪᑕ ᐋᑐᕚᒥ. 
ᓯᕗᓪᓕᐅᓚᐅᖅᑐᖅ ᑲᑎᒪᓂᐅᔪᖅ ᐱᓕᕆᐊᖃᓚᐅᖅᑐᖅ ᐋᓐᓂᐊᖅᑐᓕᕆᓂᐅᖃᑦᑕᖅᑐᒧᑦ ᑮᓇᐅᔭᖁᑎᖏᑦ, 
ᐊᐃᑉᐸᖓᓕ ᑕᐅᑐᓐᓂᖃᑦᑎᓪᓗᒍ ᒐᕙᒪᑐᖃᒃᑯᓃᖔᖓᔪᑦ ᑮᓇᐅᔭᑦ ᑐᓂᔭᐅᖃᑦᑕᖅᑐᑦ ᓄᓇᓕᓕᒫᓄᑦ. 
 
ᓯᕗᓕᖅ ᒥᓂᔅᑕᐃᑦ ᑲᑎᒪᓂᖃᓚᐅᖅᑎᓪᓗᒋᑦ, ᓄᓇᕗᑦ ᓄᑖᒥᒃ ᐋᖅᑭᒃᓯᖃᑎᖃᖅᓯᒪᕗᑦ ᒐᕙᒪᑎᖃᒃᑯᓐᓂᑦ 
ᐋᓐᓂᐊᖅᑐᓕᕆᓕᓂᕐᒧᑦ ᑮᓇᐅᔭᖏᑎᒍᑦ, ᐃᑲᔪᕐᓂᖃᒻᒪᕆᓐᓂᐊᖅᑐᒥᒃ ᑮᓇᐅᔭᖅᑐᕈᑎᐅᕙᑦᑐᓄᑦ 
ᐊᑭᓕᕆᐊᖃᖃᑦᑕᖅᑕᕗᑦ ᓄᓇᕗᒻᒥᐅᑦ ᑲᒪᒋᔭᐅᒍᓐᓇᖁᓪᓗᒋᑦ ᐋᓐᓂᐊᖅᑐᓕᕆᓂᒃᑯᑦ.  
 
>>ᐸᑦᑕᑐᖅᑐᑦ 
 
ᐊᕐᕌᒍᓂᐊᖅᑐᓂ ᑕᓪᓕᒪᑦ, ᐱᒋᐊᕐᓗᓂ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓂ 2005-06, ᒐᕙᒪᑐᖃᒃᑯᑦ ᑐᓂᓯᓂᐊᖅᑐᑦ 
ᑖᒃᑯᓂᖓᓕᒫᖅ ᐱᖓᓱᑦ ᓄᓇᕗᓐᓂᑦ ᑮᓇᐅᔭᒃᑲᓂᕐᓂᒃ ᐃᒪᓐᓇᓂᒃ $15 ᒥᓕᐊᓐᓂᑦ ᐊᕐᕌᒍᑕᒫᑦ ᑖᒃᑯᓄᖓ 
ᐱᓪᓗᐊᑕᓄᑦ ᐋᓐᓂᐊᖅᑐᓕᕆᓂᒃᒧᑦ ᑮᓇᐅᔭᖅᑐᕈᑎᐅᕙᑦᑐᓄᑦ. ᓄᓇᕗᑦ ᐱᓂᐊᖅᑐᖅ 75-ᐳᓴᖓᓂᒃ ᑖᒃᑯᐊ 
ᑮᓇᐅᔭᑦ. 
 
ᑕᒪᑐᒧᖓ ᐊᒻᒪᓗ ᓄᑖᓄᑦ ᑮᓇᐅᔭᓄᑦ ᐊᑐᐃᓐᓇᐅᑎᑕᐅᔪᓄᑦ ᐊᑎᓕᐅᖅᑕᐅᕋᑖᖅᑐᒧᑦ ᓇᓪᓕᐅᒃᑯᒫᖃᖏᑐᒃᑯᑦ 
ᐋᓐᓂᐊᖅᑐᓕᕆᓂᕐᒧᑦ ᑳᑦᑐᓛᖑᔪᑦ, 50-ᐳᓴᙵ ᐋᓐᓂᐊᕕᓕᐊᖅᐸᑦᑐᓄᑦ ᑮᓇᐅᔭᖅᑐᕈᑎᑦ 
ᐊᑭᓕᖅᑕᐅᖃᑦᑕᕐᓂᐊᕐᓕᖅᑐᑦ ᒐᕙᒪᑐᖃᒃᑯᓐᓂᑦ. 
 
ᑖᓐᓇ ᓄᑖᖅ ᐊᖏᕈᑎᐅᓯᒪᔪᖅ ᑐᓂᓯᓂᖃᑦᑕᖅ ᑖᒃᑯᓂᖓᑑᖏᑦᑐᖅ ᑮᓇᐅᔭᒃᑲᓂᕐᓂᒃ ᑎᐅᕆᑐᐊᕆᒧᑦ, ᑭᓯᐊᓂᓕ 
ᑐᑭᖃᑉᐳᖅ ᒐᕙᒪᑐᖃᒃᑯᑦ ᐃᓕᑕᖅᓯᓯᒪᓕᖅᑐᑦ ᐱᐅᔪᒥᒃ ᐋᓐᓂᐊᖅᑐᓕᕆᓂᕐᒥᒃ ᐱᑕᖃᕆᐊᖃᕐᓂᖓᓂᒃ 
ᐅᑭᐅᖅᑕᖅᑐᒥ ᐊᑦᔨᒋᖏᒻᒪᒍ ᐊᒻᒪᓗ ᐊᓯᖏᑎᒍᑦ ᐊᒃᓱᕈᓐᓈᖅᑐᖃᑦᑐᓂ. 
 
ᐅᖃᖅᑏ, ᐃᓕᑕᕆᔭᐅᓂᖓᓄᑦ ᓱᓕ ᐊᒃᓱᕈᓐᓇᖃᑦᑕᖅᑐᐃᑦ ᐋᓐᓂᐊᖅᑐᓕᕆᔭᐅᓂᕐᒧᑦ ᐅᑭᐅᖅᑕᖅᑐᒥ, ᑲᓇᑕᐅᑉ 
ᐊᖓᔪᖅᑳᒻᒪᕆᖓ ᓇᓗᓇᐃᖅᓯᓯᒪᒻᒥᔪᖅ ᐊᓯᐊᑎᒍᑦᑕᐅᖅ ᐋᓐᓂᐊᖅᑐᓕᕆᓂᕐᒧᑦ ᐋᖅᑭᒋᐊᕈᑎᐅᔪᒧᑦ ᑮᓇᐅᔭᖅ 
ᓴᖅᑭᑕᐅᓂᐊᕐᒥᔪᖅ ᑖᒃᑯᓄᖓ ᐱᖓᓱᓄᒃ ᓄᓇᓕᓐᓄᑦ. ᑖᓐᓇ ᑮᓇᐅᔭᖅ ᓴᖅᑮᓂᐊᖅᑐᖅ $65 ᒥᓕᐊᓐᓂᒃ 
ᐊᕐᕌᒍᓄᑦ ᑕᓪᓕᒪᓄᑦ. ᐱᑦᔪᑎᒋᔭᖓ ᑖᒃᓱᒪ ᓄᑖᑉ ᑮᓇᐅᔭᐅᑉ ᐃᑲᔪᕐᓗᓂ ᐅᕙᑦᑎᓐᓂᒃ ᐊᓯᔾᔩᑎᓪᓗᑕ 
ᐋᓐᓂᐊᖅᑐᓕᕆᓂᐅᔪᒥᒃ ᐃᑲᔪᖃᑦᑕᓂᒃᑯᑦ ᒪᑯᑎᒎᓇ ᐱᔪᓐᓇᕐᓂᐅᔪᖅ ᓴᓇᓂᒃᑯᑦ, ᐃᓕᓐᓂᐊᕐᓂᒃᑯᑦ, ᐊᒻᒪᓗ 
ᐊᑑᑎᖃᕐᓂᖅᓴᒥᒃ ᐋᓐᓂᐊᖅᑐᓕᕆᓂᕐᒧᑦ ᐆᑦᑑᑎᐅᔪᓂᒃ.  
 
ᐃᓕᑕᖅᓯᔪᒪᓪᓗᖓ ᐱᓇᓱᒡᒐᓐᓂᕆᖃᑦᑕᓚᐅᖅᑕᖓᓂᒃ ᐊᒻᒪᓗ ᐱᓕᕆᔾᔪᐊᖃᑦᑕᕐᓂᕆᓚᐅᖅᑕᖓᓂᒃ ᑖᒃᑯᐊ ᑕᒪᒃᑮᒃ 
ᓯᕗᓕᖅᑏᒃ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ ᓴᖅᑮᑎᓪᓗᒋᑦ ᐊᑦᔨᐅᖏᑦᑐᒥᒃ ᐅᑭᐅᖅᑕᖅᑐᒥ 
ᖃᓄᐃᓕᖓᓂᐅᔪᒥᒃ ᒐᕙᒪᑐᖃᒃᑯᓐᓄᑦ ᐊᒻᒪᓗ ᓇᓗᓇᖏᑎᐊᖅᑐᒥᒃ ᐃᓕᑕᖅᓯᓂᖃᑦᑎᓪᓗᒋᑦ ᐃᓄᓐᓄᑦ 
ᐱᔨᑦᑎᕈᑕᐅᕙᑦᑐᑦ ᐊᑦᔨᒋᖏᒻᒪᒍ ᑕᒫᓂ ᐊᓯᖏᑕ ᓄᓇᓕᕐᔪᐊᑦ. 
 
ᐊᐃᑉᐸᖓᓂᓕ ᓯᕗᓪᓕᖅ ᒥᓂᔅᑕᐃᑦ ᑲᑎᒪᓂᖃᑦᑎᓪᓗᒋᑦ, ᐱᒻᒪᕆᐅᔪᑦ ᑐᓂᔭᐅᔪᑦ ᓄᓇᓕᕐᔪᐊᓄᑦ 
ᐅᖃᐅᓯᕆᔭᐅᓚᐅᕐᒥᔪᑦ. ᑲᑎᒪᓂᖃᓚᐅᖅᑎᓪᓗᒋᑦ ᓄᑖᒥᒃ ᓄᓇᓕᕐᔪᐊᓄᑦ ᐋᖅᑭᒃᓯᒪᓂᐅᔪᖅ ᑮᓇᐅᔭᓄᑦ ᐊᒻᒪᓗ 
ᑕᐃᒪᐃᓪᓗᐊᑎᑦᑎᓂᕐᒧᑦ ᑐᙵᕕᐅᔪᑦ ᓇᓗᓇᐃᖅᑕᐅᓚᐅᖅᑐᑦ. 
 
ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, ᓄᓇᕗᑦ ᐱᓕᕆᐊᖃᖅᓯᒪᒻᒪᑕ ᒐᕙᒪᑐᖃᒃᑯᓐᓂᑦ ᐃᑲᔪᖅᑐᐃᑲᓐᓂᑎᑦᑎᓪᓗᑎᒃ 
ᐱᕙᓪᓕᐊᒍᓐᓇᖅᓯᓗᑕ ᐋᖅᑭᒃᓱᐃᓂᑦᑎᓐᓂᒃ ᐱᓪᓗᐊᑕᓂᒃ ᑭᒃᑯᑐᐃᓐᓇᕐᓄᑦ ᐱᔨᑦᑎᕈᑎᓂᒃ 
ᐱᑕᖃᐃᓐᓇᓂᐊᖅᑐᒋᔭᐅᓯᒪᔪᓂᒃ ᑲᓇᑕᒥᐅᑕᓄᑦ. 

ᓄᑖᖅ ᒐᕙᒪᑐᖃᒃᑯᑦ ᐱᒋᐊᕈᑎᒋᓂᐊᖅᑕᖓ ᓇᓗᓇᐃᖅᑕᐅᓚᐅᖅᑐᖅ ᐊᑦᑐᐱᕆ 26-ᒥ ᑲᓇᑕᐅᑉ 
ᐊᖓᔪᖅᑳᒻᒪᕆᖓᑕ ᐱᑕᖃᑦᑎᑦᑎᓂᐊᖅᑐᖅ ᓄᓇᕗᒻᒥᒃ ᐊᓯᒃᑲᓐᓂᐊᓂᒃ ᐋᖅᑭᒃᓯᒪᓂᔪᒥᒃ ᑮᓇᐅᔭᖅᑐᕈᑎᓄᑦ. ᑖᓐᓇ 
ᓄᑖᖅ ᒐᕙᒪᑐᖃᒃᑯᑦ ᐱᒋᐊᕈᑎᒋᓂᐊᖅᑕᖓ ᑐᑭᖃᕐᓂᐊᕐᒥᔪᖅ ᑮᓇᐅᔭᖁᑎᖃᕐᓂᐊᕐᓕᕋᑦᑕ ᓇᓗᓇᖏᑎᐊᖅᑐᒥᒃ.  
ᐃᓱᒪᒋᔭᖃᕈᓐᓇᓂᖅᓴᐅᓂᐊᕐᓕᖅᑐᒍᑦ ᐱᕙᓪᓕᑎᑦᑎᓇᓱᐊᕐᓗᑕ ᓄᓇᕗᑦ ᒪᑭᒪᐅᑎᖃᕈᓐᓇᕐᓂᖓᓂᒃ ᐊᒻᒪᓗ 
ᐱᐅᔪᒥᒃ ᐱᔨᑦᑎᕈᑎᖃᓕᕐᓗᑕ ᐃᓄᓐᓄᑦ. 
 
ᑕᒪᓐᓇ ᐃᓕᖅᑯᓯᖅ ᓄᑖᖅ ᐃᒪᓐᓇᒃ ᑐᑭᖃᕐᒥᔪᖅ ᒥᑭᓛᖅᑕᖃᕐᓂᐊᓕᕐᒪᑦ ᑮᓇᐅᔭᓂᑦ ᓄᑦᑎᕆᓂᕐᒥᒃ 2004-05ᒧᑦ 
ᐊᒻᒪ 2005-06ᒧᑦ ᐱᖓᓱᓄᑦ ᑎᐅᕆᑐᐊᕆᐊᓄᑦ. ᐊᕐᕌᒍᑦᑎᓐᓂ ᑕᒪᓐᓇ $1.9 ᐱᓕᐊᐅᓂᐊᖅᑐᑦ ᐊᒻᒪ $2 ᐱᓕᐊᓐ 
ᐊᕐᕌᓂᐅᓛᖅᑐᖅ. 2005-06ᒥ, ᒥᑭᓛᖑᓂᐊᖅᑐᖅ ᐃᓚᒋᐊᕐᓂᖃᕐᓂᐊᖅᑐᖅ 3.5 ᐳᓴᒥᒃ ᐊᕐᕌᒍᑕᒫᑦ. 
ᐊᒡᒍᖅᑐᐃᓂᕐᒧᑦ ᐃᓕᖅᑯᓯᕆᔭᐅᔪᑎᒍᑦ ᒐᕙᒪᑐᖃᒃᑯᓐᓄᑦ, ᓄᓇᕗᑦ ᑐᓂᔭᐅᓂᐊᖅᑐᖅ ᑖᒃᑯᐊ ᑮᓇᐅᔭᐃᑦ 40 
ᐳᓴᖏᓐᓂᑦ. 
 
ᐅᖃᖅᑏ, ᑮᓇᐅᔭᐃᑦ ᐊᑐᖅᑕᐅᔪᑦ ᒥᓂᔅᑕᐅᔪᑦ ᑲᑎᒪᓂᕆᓕᓵᖅᑕᖏᓐᓃᖔᖅᑐᑦ ᐃᓚᒋᐊᖅᓯᓂᐊᖅᑐᑦ 
ᑮᓇᐅᔭᖅᑖᕆᔪᒫᕐᓂᐊᖅᑕᑦᑎᓐᓂᑦ $45.6 ᒥᓕᐊᓂᑦ ᐊᕐᕌᒍᕆᔭᑦᑎᓐᓂ. 
 
ᑖᓐᓇ ᓄᑖᖑᔪᖅ ᑮᓴᐅᔭᖃᖅᑎᑕᐅᓂᐅᔪᖅ ᓴᖅᑭᖅᑎᑕᐅᔪᖅ ᑲᓇᑕᐅᑉ ᐊᖏᔪᖅᑳᖓᓄ ᑐᙵᓱᑦᑎᑕᕗ ᐊᒻᒪ 
ᐱᑕᖃᕆᐊᖃᖅᑐᑎ ᖃᐅᑕᒫᑦ ᐊᐅᓚᔾᔪᑎᖏᓐᓄ ᓄᓇᕗᑦ, ᐊᔭᐅᖅᑕᐅᒋᐊᓚᐅᕐᒥᔪᒍᑦ ᒐᕙᒪᒋᔭᑦᑕ ᑮᓇᐅᓂ 
ᐊᑐᖅᑐᓴᖏᓐᓂ. ᑖᒃᑯᐊ ᑲᒪᒋᓂᐊᕐᓗᒋ ᐊᔭᐅᕈᑕᐅᔪᑦ ᒫᓐᓇ ᐊᕐᕌᒎᔪᒥ, ᓯᕗᒧᐊᖅᑎᑦᑎᓂᐊᖅᑐᒍ ᑮᓇᐅᔭᓂ 
ᐃᓚᒋᐊᕈᑎᓄ ᒪᓕᒐᕐᒥ ᐃᓱᒪᒋᒋᐊᕐᓂᐊᑕᓐᓂ ᒫᓐᓇᐅᔪᒥ ᑲᑎᒪᓂᖃᖅᑎᓪᓗᑕ. 
 
ᐅᖃᖅᑏ, ᐊᑭᑦᑐᐸᓪᓕᐊᓂᕆᔭᖓ ᐋᓐᓂᐊᖅᑐᓕᕆᓂᖅ ᑲᓇᑕᓕᒫᒥ. ᑖᓐᓇ ᖁᕙᕆᐊᖅᑎᑦᑎᓯᒪᔪᖅ ᐱᔨᑦᑎᕋᐅᑎᓄ 
ᖃᓪᓗᓈᓂ ᐋᓐᓂᐊᕕᓂ. 
 
ᐊᐅᓚᑕᐅᑦᑎᐊᓂᐊᕐᒪᑦ ᐋᓐᓂᐊᕐᑐᓕᕆᓂᖅ ᓄᓇᕗᒻᒥ, ᖁᕙᕆᐊᖅᑎᑦᑎᔪᒪᓂᐊᕐᑐᒍ ᐊᑐᖅᑐᒃᓴᓂ 
ᐋᓐᓂᐊᖅᑐᓕᕆᓂᕐᒧ. ᑮᓇᐅᔭᖃᖅᑎᑕᐅᒃᑲᓂᕐᓂᐅᔪᖅ ᐱᔭᐅᓇᓱᐊᕐᒥᔪᖅ ᒥᓂᔅᑕᐅᕝᕕᖓᓂ ᐋᓐᓂᐊᖅᑐᓕᕆᓂᕐᒧ 
ᒥᓂᔅᑕᐅᕝᕕᒻᒥ ᓄᓇᓖᑦ ᐊᒻᒪ ᒐᕙᒪᓕᕆᓂᖅ ᐃᑲᔪᕐᓂᐊᕐᒪᑕ ᐊᑭᖓᓂ ᐅᖓᓯᑦᑐᒃᑯᑦ ᐋᓐᓂᐊᕐᑐᓕᕆᓂᕐᒧ 
ᐱᓕᕆᐊᓂ, ᒥᑭᓪᓕᒋᐊᖅᑎᑦᑎᓇᓱᓐᓂᐊᕐᒪᑦ ᑐᖓᓂᕆᕙᑦᑕᑎᓐᓄ ᐋᓐᓂᐊᕕᓐᓄ ᖃᓪᓗᓈᓂ. 
 
ᐊᒻᒪᓗᑦᑕᐅᖅ, ᑮᓇᐅᔭᖃᖅᑎᑕᐅᒃᑲᓂᕐᓂᐅᔪᖅ ᐱᔭᐅᓇᓱᐊᕐᒥᔪᖅ ᒥᓂᔅᑕᐅᕝᕕᖓᓂ ᐃᓕᓐᓂᐊᖅᑐᓕᕆᓂᕐᒧ 
ᑮᓇᐅᔭᖃᖅᑎᑕᐅᓂᐊᕐᒪᑦ ᐊᑭᑦᑐᐸᓪᓕᐊᓂᖏ ᐃᓕᓴᕖᑦ ᐊᐅᓚᓂᖏᓐᓄ. 
 
ᐅᖃᖅᑏ, ᐋᖅᑭᓚᐅᕋᒃᑭᓂ ᓯᕗᓪᓕᖅᐹᒥ ᑮᓇᐅᔭ ᐊᑐᖅᑐᒃᓴᑦ ᑐᖏᓕᕆᔭᖓᓂ ᒪᓕᒐᓕᐅᖅᑏ ᑲᑎᒪᓂᖃᖅᑎᓪᓗᒋ, 
ᑭᖑᓪᓕᖅᐹᒥ ᐋᖅᑭᒃᓯᓯᒪᔪᒍᑦ ᐊᖏᕈᑎᐅᔪᒥ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᓄ. ᑖᓱᒪ ᐊᑭᒋᔭᖓ, 
ᐊᒻᒪᓗᑦᑕᐅᖅ ᐊᖏᕈᑎᐅᕋᑖᓚᐅᖅᑐᖅ ᐸᓖᓯᒃᑯᓐᓂ, ᐱᖃᓯᐅᑎᓯᒪᓂᐊᕐᑐᑦ ᓴᖅᑭᑕᐅᓂᐊᕐᑐᒥ ᑮᓇᐅᔭᓄ 
ᐃᓚᒋᐊᕈᑎᓄ ᒪᓕᒐᕐᒥ. 
 
ᐃᓚᒋᔭᐅᔪᑎᒍᑦ, ᖃᐅᔨᒪᔪᐃᓐᓇᐅᒐᑦᑕ ᐊᐅᓚᔪᓐᓇᐅᑎᓄᑦ ᓯᓚᕐᔪᐊᒥ ᐊᑭᑦᑐᐸᓪᓕᐊᒻᒪᑕ ᐊᒻᒪ 
ᐊᑦᑐᖅᑕᐅᓂᐅᓴᑐᐃᓐᓇᕐᓂᖏᓐᓄ ᓄᓇᕗᒻᒥ ᑕᒪᕐᒥ ᒐᕙᒪᐅᔪᖅ ᐊᒻᒪ ᐊᓯᖏᓐᓄ. ᑖᒃᑯᐊ ᐊᑦᑐᖅᑕᐅᓂᐅᔪᑦ 
ᑕᑯᔭᐅᔪᓐᓇᖅᑐᑦ ᑕᒪᕐᒥ ᖁᓪᓕᖅ ᑯᐊᐳᕇᓴᓐ ᐊᒻᒪ ᐅᖅᓱᐊᓗᓕᕆᔨᒃᑯᑦ. 
 
ᑖᓐᓇ ᒐᕙᒪᐅᔪᖅ ᕿᒥᕈᑎᐊᕐᓂᐊᕐᑐᖅ ᐸᐃᑉᐹᖏᓐᓂ ᐊᒻᒪ ᐊᐅᓚᓂᕆᔭᖏᓐᓂ ᐊᑐᓂ ᐱᒻᒪᕆᐅᔫᓂ ᒐᕙᒪᐅᔪᓂ 
ᑎᒦᑦ ᐊᒻᒪ ᐊᐅᓪᓛᕆᐊᓕᓐᓂ ᐊᐅᓪᓛᑎᑦᑎᓗᑕ ᐊᐅᓚᔾᔪᑎᖏᓐᓄ ᓈᒻᒪᑦᑐᒥ ᑮᓇᐅᔭᖃᕐᓗᑎ ᑲᒪᒋᔭᕆᐊᓕᒻᒥᓂ 
ᑲᒪᒋᔪᓐᓇᓂᐊᕐᒪᒋ ᒫᓐᓴᐅᔪᒥ ᐊᕐᕌᒍᒥ, ᐊᒻᒪ ᐱᒋᐊᖅᓯᒪᓗᓂ ᐄᐳᕈ 1, 2005, ᐆᒪᖅᑯᑎᓅᖓᔪᑦ ᐊᑭᖏ 
ᐊᑐᓕᖅᑎᑕᐅᓕᖅᐸᑕ. ᑖᓐᓇ ᐃᖅᑲᓇᐃᔮᖑᔪᖅ ᓴᖅᑭᑎᑦᑎᓂᐊᕐᑐᖅ ᐊᐅᓪᓛᑎᑦᑎᓂᕐᒥ ᐊᒻᒪ ᐊᓯᔾᔨᖅᑐᓂ 
ᐃᓱᒪᒋᔭᐅᔪᓐᓇᓂᐊᕐᑐᑦ ᒪᓕᒐᓕᐅᖅᑎᓄ ᕕᕗᕆ 2005-ᒥ ᑲᑎᒪᓕᕐᐸᑕ. 

ᑲᒪᒋᔪᓐᓇᓂᐊᕐᓗᒋ ᑮᓇᐅᔭᓕᐅᕐᓂᐅᓚᐅᕐᑐᑦ ᐃᓗᐊᓂ ᐊᐅᓚᔪᑎᓄ ᐊᑐᖅᑐᒃᓴᓂ, ᖁᕙᕆᐊᖅᑎᑦᑎᔪᒪᓂᐊᕐᑐᒍ 
ᑕᒪᕐᒥ ᓄᓇᕗᒻᒥ ᐃᓪᓗᓕᕆᔨᕐᒧᐊᒃᑯᑦ ᐊᒻᒪ ᒥᓂᔅᑕᖃᕐᕕᐅᔪᖅ ᓄᓇᓕᒻᒥ ᐊᒻᒪ ᒐᕙᒪᓕᕆᓂᕐᒧ ᐱᔨᑦᑎᕋᐅᑏᑦ. 
 
ᐋᖅᑭᒋᐊᖅᑕᐅᓯᒪᔪᑦ ᑮᓇᐅᔭᖅᑐᕈᑎᐅᓂᐊᖅᑐᒋᔭᐅᔪᓂ 2004-05 $51.2 ᒥᓕᐊᓂ ᖁᕙᓯᓐᓂᓴᐅᒻᒪᑦ ᑎᑎᖅᓯᒪᔪᓂ 
ᐊᑐᖅᑐᒃᓴᓂ ᓴᖅᑭᖅᑕᐅᓂᖓᓄ ᑖᒃᑯᐊ ᑮᓇᐅᔭᖅᑐᕈᑎᐅᒋᐊᓖᑦ ᐊᒻᒪ ᓴᖅᑭᓂᐊᖏᑦᑐᓄ ᓴᖅᑭᖅᑐᓄ 
ᓴᖅᑭᑐᐃᓐᓇᕆᐊᓕᓐᓂ ᑕᒫᓂ ᐊᕐᕌᒍᒥ. 
 
ᐊᑦᑐᖅᑕᐅᓂᓪᓚᕆᒋᔭᖓ ᑖᒃᑯᓂᖓ ᑮᓇᐅᔭᓕᐊᖏᓐᓂ ᐊᒻᒪ ᑮᓇᐅᔭᖅᑐᕈᑎᓄ ᐋᖅᑭᒋᐊᕈᑏᑦ 2004-05 
ᐊᑐᖅᑐᒃᓴᓂ ᑐᑭᖃᕐᐳᖅ ᑮᓇᐅᔭᖅᑐᓗᐊᕐᓂᐅᔪᖅ ᐊᖏᓪᓕᒋᐊᕐᓂᐊᕐᑐᖅ $5.6 ᒥᓕᐊᓂ, ᐊᑐᖅᑐᒃᓴᓃᑦᑐᓂ $13.4 
ᒥᓕᐊᓂ $19ᒥᓕᐊᓄ. 
 
ᐅᖃᖅᑏ, ᓇᓗᓇᐃᖅᑕᐅᖃᐅᒻᒪᑦ ᐅᐊᑦᑎᐊᕈᒃᑲᓐᓂᖅ, ᓴᖅᑭᑎᓐᓂᐊᕋᒃᑯ ᐊᖏᔫᑎᓄ ᑮᓴᐅᔭᖅᑐᕈᑏᑦ ᑎᑎᖅᓯᒪᔪᒥ 
2005-06. ᐊᕐᕋᒍᒧ ᑮᓇᐅᔭᓕᕆᓂᕐᒧ 2005-06, ᒐᕙᒪᒋᔭᕗᑦ ᐃᓕᓯᓂᐊᕐᑐᑦ $102ᒥᓕᐊᓂ ᐊᖏᔫᑎᓄ 
ᑮᓇᐅᔭᖅᑐᕈᑎᓄ ᐱᓕᕆᐊᓄ ᐃᑲᔪᕐᓂᖃᕐᓂᐊᖅᑐᓄ ᓄᓇᓕᐅᔪᓂ ᓄᓇᕗᒻᒥ. ᑖᓐᓇ ᐊᖏᓂᕆᔭᖓ 
ᐃᓕᓯᒪᓚᐅᕐᑐᖅ $108ᒥᓕᐊᓐ ᐃᓕᔭᐅᓯᒪᔪᓂ ᐊᖏᔫᑎᓄ ᓇᓚᐅᑦᑖᖅᑕᐅᓯᒪᔪ 2004-05. 
 
ᓇᓗᓇᐃᖅᓯᓂᐊᓕᕆᕗᖓ ᒥᓂᔅᑕᖃᕐᕕᐅᔪᓂ ᐊᖏᔫᑎᓄ ᐊᑐᖅᑐᒃᓴᐃᑦ ᐊᕐᕌᒎᓂᐊᕐᑐᖅ ᑮᓇᐅᔭᓕᕆᓂᕐᒧ. 
ᐋᓐᓂᐊᖅᑐᓕᕆᔨᒃᑯᓅᕐᑐᑦ ᐊᖏᓂᖅᐹᖑᕗᖅ ᐊᖏᔫᑎᓄ ᐊᑐᖅᑐᒃᓴᓂ ᐊᕐᕌᒎᓂᐊᖅᑐᒧ ᑮᓇᐅᔭᓕᕆᓂᕐᒧ, 
$24.4ᒥᓕᐊᓃᑦᑐᖅ. 
 
ᑐᕌᒐᕆᒻᒪᒍ ᒐᕙᒪᒋᔭᖓ ᓄᓇᕗᑦ ᐱᑕᖃᖅᑎᑦᑎᔪᓐᓇᕐᓗᑎ ᐋᓐᓂᐊᖅᑐᓕᕆᓂᕐᒥ ᓄᓇᕗᒻᒥ ᐊᖏᕋᒧ 
ᖃᓂᓐᓂᖅᓴᒧ ᐊᒻᒪ ᑐᖓᓂᖃᓗᐊᖏᓪᓗᑕ ᖃᓪᓗᓈᓃᑦᑐᓂ. 
 
ᐃᓚᒋᔭᐅᔪᑎᒍᑦ ᖃᐅᔨᒪᒐᑦᑕ, ᐊᑐᓂ ᐋᓐᓂᐊᕖᒃ ᐃᖃᓗᑦᑑᑦᑎᐊᒥ ᐊᒻᒪ ᑲᖏᕐᖠᓂᕐᒥ ᒪᑐᐃᕆᐊᖃᕐᑑᑦ ᑕᒫᓂ 
ᐊᕐᕌᒍᒥ ᑮᓇᐅᔭᓕᕆᓂᕐᒧ. ᐱᖃᓯᐅᑎᔪᑦ ᐊᑐᖅᑐᓴᓂ $19.5 ᒥᓕᐊᓐ ᕿᑭᖅᑕᓂ ᐋᓐᓂᐊᕕᒻᒧ ᑕᒫᓂ ᐃᖃᓗᓐᓂ. 
ᑖᓐᓇ ᐃᓗ ᐱᔭᕇᖅᑕᐅᓂᐊᖅᑐᒋᔭᐅᕗᖅ ᓅᕖᕝᕙ 2006-ᒥ. ᓱᓕᒃᑲᓐᓂᖅ, ᑮᓇᐅᔭᐃᕐᓂᐊᖅᐳᑦ $4.5-ᒥᓕᐊᓂᑦ 
ᑐᓂᔭᐅᓂᐊᖅᑐᓂᑦ ᑭᖑᕝᕕᖅᑕᐅᓂᐊᕐᓂᖓᓄᑦ ᐋᓐᓂᐊᕕᒃ ᐸᓐᓂᖅᑑᒥ. 
 
ᐅᖃᖅᑏ, ᒪᓕᖁᓪᓗᒍ ᓄᓇᕗᒻᒥ ᒐᕙᒪᒃᑯᑦ ᐱᓇᓱᐊᕐᓂᖓᑦ ᐋᖅᑮᒋᐊᕐᓂᕐᒧᑦ ᐊᑐᐃᓐᓇᐅᑎᑦᑎᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓪᓗᖃᖅᑎᑦᑎᓂᕐᒧᑦ ᐊᑭᑐᓗᐊᙱᑦᑐᓂᑦ ᓄᓇᕗᒻᒥᐅᓄᑦ, 40%-ᖏᓐᓃᑦᑐᑦ 
ᑮᓇᐅᔭᑎᒍᑦ ᐸᕐᓇᐅᑎᓂᑦ ᐅᕝᕙᓘᓐᓃᑦ ᑕᒫᓃᑦᑐᑦ $40-ᒥᓕᐊᓐ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓅᖅᐳᑦ ᐊᒻᒪᓗ 
ᐃᓪᓗᓕᕆᓂᕐᒧᑦ. 
 
ᑮᓇᐅᔭᐃᑦ ᑐᓂᔭᐅᖃᑦᑕᖅᑐᑦ ᐃᓚᓕᐅᑎᕗᑦ ᐊᖅᓴᕐᓂᖅ ᐃᓕᓐᓂᐊᕐᕕᒻᒧᑦ ᐃᖃᓗᓐᓂ ᐃᓪᓗᓕᐅᕐᓂᕐᒧᑦ 
ᐃᓕᓐᓂᐊᕐᕕᒻᒥᑦ ᐊᕐᕕᐊᓂ, ᐋᖅᑮᒋᐊᕐᓂᕐᒧᑦ ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒻᒧᑦ ᐃᓕᓐᓂᐊᖅᑏᑦ 
ᐊᖏᕐᕋᖏᓐᓄᑦ ᐃᖃᓗᓐᓂ. ᓱᓕᒃᑲᓐᓂᖅ, ᑮᓇᐅᔭᑎᒍᑦ ᐸᕐᓇᐅᑦ ᐃᓚᖃᖅᐳᖅ ᑕᒫᓂᑦᑐᓂᑦ $3-ᒥᓕᐊᓐ 
ᐃᑭᑦᑐᖃᓕᕐᓂᖅᐸᑦ ᑎᒻᒥᑳᕈᑎᓕᖅᓱᐃᓂᕐᒧᑦ ᓄᓇᓖᑦ ᐊᕕᑦᑐᖅᓯᒪᔪᓕᒫᓂᑦ. 
 
ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᑦ ᐃᓚᖃᖅᐳᑦ $10-ᒥᓕᐊᓂᒃ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓄᑦ, ᑕᐃᒫᔅᓴᐃᓐᓇᖅ 
ᐊᑭᓖᓂᐊᕆᓪᓗᑎᒃ ᒐᕙᒪᑐᖃᒃᑯᑦ ᐸᕐᓇᐅᑎᖏᒍᑦ ᓄᓇᓖᑦ ᐋᖅᑭᐅᒪᐃᓐᓇᖁᓪᓗᒋᑦ ᐊᑐᖅᐸᑦᑕᖏᑦ 
ᑮᓇᐅᔭᖁᑎᖏᒍᑦ. ᑲᑎᑦᑐᒋᑦ ᑮᓇᐅᔭᐃᑦ ᐊᑐᐃᓐᓇᐅᔪᑦ ᓄᓇᕗᒻᒥ ᒐᕙᒪᒃᑯᓐᓂᒃ ᐊᒻᒪᓗ ᒐᕙᒪᑐᖃᒃᑯᓐᓂᑦ 
ᐃᓪᓗᓕᐅᕈᑕᐅᔪᓐᓇᕐᓂᐊᖅᐳᑦ 80-ᑲᓐᓂᕐᓂᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᑦ 2005-06-ᒥ. 

ᐅᖃᖅᑏ, ᑖᒃᑯᐊ ᐃᓪᓗᐃᑦ ᓴᓇᕙᐅᓂᐊᖅᐳᑦ ᑖᒃᑯᓇᓂ ᓄᓇᓕᓐᓪᓂᑦ ᐱᑕᖃᕆᐊᖃᕐᓂᖅᐹᖑᓂᖏᑦ ᒪᓕᑦᑐᒋᑦ. 
ᓱᓕᒃᑲᓐᓂᖅ, $6.4-ᒥᓕᐊᓐ ᑐᓂᔭᐅᓂᐊᖅᐳᑦ ᐋᖅᑮᒋᐊᕐᓂᕐᒧᑦ ᐊᒻᒪᓗ ᓄᑖᙳᖅᑎᑦᑎᓂᕐᒧᑦ, $4.3-ᒥᓕᐊᓐ 
ᐅᑎᖅᑎᑕᐅᓂᐊᖅᐳᑦ ᑲᓇᑕᐅᑉ ᐃᓪᓗᓕᕆᔨᕐᔪᐊᒃᑯᖏᓐᓂᑦ. 
 
ᑲᑎᑦᑐᒋᑦ ᑮᓇᐅᔭᑎᒍᑦ ᐸᕐᓇᐅᑏᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐊᑭᑐᔪᓄᑦ ᐊᑭᓕᐅᑏᑦ 2005-06 $21.2-
ᒥᓕᐊᖑᕗᑦ. ᐃᓚᓕᐅᑎᕗᖅ ᑖᒃᑯᓄᖓ $16.4-ᒥᓕᐊᓐ ᓄᓇᓕᓐᓂᑦ ᐱᓕᕆᐊᓄᑦ ᐊᒻᒪᓗ $4.8-ᒥᓕᐊᓐ 
ᐱᓕᕆᐊᓄᑦ ᐅᖅᓱᐊᓗᓕᕆᓂᕐᒨᖓᔪᓄᑦ. 
 
ᐅᖃᖅᑏ, ᐊᑭᑐᔪᓄᑦ ᐱᓕᕆᐊᖑᔪᑦ ᑖᒃᓱᒧᖓ ᒥᓂᔅᑕᐅᕝᕕᒻᒧᑦ ᐊᑦᑐᐃᓂᖃᖅᐳᑦ ᐃᓘᓐᓇᑲᓵᖏᓐᓂᑦ ᓄᓇᖠᓐᓂᑦ 
ᓄᓇᕗᒻᒥ. ᐃᓚᓕᐅᑎᓪᓗᒋᑦ ᐊᑭᑐᔪᓄᑦ ᑐᓂᕐᕈᑎᐅᔪᑦ $4-ᒥᓕᐊᓐ ᐱᓕᕆᐊᓄᑦ ᐃᖃᓗᓐᓂ ᑕᒫᓃᑦᑐᑦ $8.6-
ᒥᓕᐊᓐ ᐊᑭᓕᐅᑕᐅᓂᐊᖅᐳᑦ ᐃᒥᖅᑕᖃᑦᑕᕐᓂᕐᒧᑦ ᐊᒻᒪᓗ ᐅᐊᑦᑕᑯᓕᕆᓂᕐᒧᑦ. ᑕᒪᓐᓇ ᐃᓚᓕᐅᔾᔨᕗᖅ 
ᐅᐊᑦᑕᑯᒃᑯᕕᒃ ᓴᓇᔭᐅᓂᖓᓄᑦ ᑭᙵᕐᓂ, ᐅᐊᑦᑕᑯᓕᕆᓂᕐᒧᑦ ᐊᒻᒪᓗ ᐃᒥᓕᕆᓂᕐᒧᑦ ᑲᖏᖅᖠᓂᕐᒥ, ᐃᒥᕐᒧᑦ 
ᓴᓪᓗᓕᓕᕆᓂᕐᒧᑦ ᐅᖅᓱᖅᑑᕐᒥ, ᐅᐊᑦᑕᑯᒻᒧᑦ ᖁᕐᓗᖅᑐᕐᒥ. 
 
ᐃᓕᖅᑯᓯᓕᕆᔨᒃᑯᑦ ᑐᓂᔭᐅᓯᒪᕗᑦ ᑮᓇᐅᔭᑎᒍᑦ ᐊᕐᓇᐅᑎᓂᑦ $1.4-ᒥᓕᐊᓂᒃ. ᓄ ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᓂᐊᖅᐳᑦ ᑐᓂᕐᕈᑕᐅᓗᑎᒃ ᓄᓇᓕᓐᓄᑦ ᐃᑦᑕᕐᓂᓴᓕᕆᓂᕐᒧᑦ, ᐃᓐᓇᑐᖃᕐᓄᑦ ᒪᒃᑯᑦᑐᓄᑦ ᓇᔪᕐᕕᐅᔪᓄᑦ 
ᓄᓇᕗᓕᒫᕐᒥ. ᓱᓕᒃᑲᓐᓂᖅ, ᑮᓇᐅᔭᐃᑦ ᐊᑐᐃᓐᓇᐅᑎᑕᐅᕗᑦ ᑐᓂᕐᕈᑕᐅᔪᑦ ᐱᙳᐊᕐᕕᓐᓂᑦ ᐱᓕᕆᐊᓄᑦ. 
 
ᐃᖅᑲᖅᑐᐃᕕᓕᕆᔨᒃᑯᑦ ᑐᓂᔭᐅᓂᐊᖅᐳᑦ $8.8-ᒥᓕᐊᓂᒃ ᐊᑭᑐᔪᓄᑦ ᐱᓕᕆᐊᓄᑦ ᑕᕝᕙᓂ ᐊᕐᕌᒎᓂᐊᖅᑐᒥ. ᑖᓐᓇ 
ᐃᓚᖃᖅᐳᖅ $7.9-ᒥᓕᐊᓂᒃ ᓄᑖᒧᑦ ᐃᖅᑲᖅᑐᐃᕕᔅᓴᕐᒧᑦ ᐃᖃᓗᓐᓂ. ᑖᓐᓇ ᐃᓪᓗ ᐱᔭᕇᖅᑕᐅᓂᐊᖅᑐᓂ 
ᐱᒋᐊᕋᑖᕐᓂᖓᓂ 2006-07 ᑮᓇᐅᔭᑎᒍᑦ ᐊᕐᕌᒍᒥ. 
 
ᐅᖃᖅᑏ, ᐊᖏᖅᑕᐅᔪᒪᕗᖓ ᑲᔪᓯᔪᒪᓪᓗᖓ ᐅᖃᐅᓯᒃᓴᕐᓄᓂᑦ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐊᐱᕆᕗᖅ ᐊᖏᖅᑕᐅᔪᒪᓪᓗᓂ ᑲᔪᓯᔪᒪᓪᓗᓂ ᐅᖃᐅᓯᔅᓴᖏᓐᓄᑦ. ᐊᖏᙱᑦᑐᑦ. 
ᐋᒡᒑᖅᑐᖅᑕᖃᙱᓚᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᐃᖅᑲᖅᑐᐃᕕᓕᕆᔨᒃᑯᑦ ᑐᓂᔭᐅᓂᐊᖅᐳᑦ $8.8-ᒥᓕᐊᓂᒃ 
ᐊᑭᑐᔪᓄᑦ ᐱᓕᕆᐊᓄᑦ ᑕᕝᕙᓂ ᐊᕐᕌᒎᓂᐊᖅᑐᒥ. ᑖᓐᓇ ᐃᓚᖃᖅᐳᖅ $7.9-ᒥᓕᐊᓂᒃ ᓄᑖᒧᑦ ᐃᖅᑲᖅᑐᐃᕕᔅᓴᕐᒧᑦ 
ᐃᖃᓗᓐᓂ. ᑖᓐᓇ ᐃᓪᓗ ᐱᔭᕇᖅᑕᐅᓂᐊᖅᑐᓂ ᐱᒋᐊᕋᑖᕐᓂᖓᓂ 2006-07 ᑮᓇᐅᔭᑎᒍᑦ ᐊᕐᕌᒍᒥ. 
 
2005-06-ᒧᑦ ᐊᕙᑎᓕᕆᔨᒃᑯᑦ ᑮᓇᐅᔭᑎᒍᑦ ᐸᕐᓇᐅᑎᖃᕐᓂᐊᖅᐳᑦ $1.9-ᒥᓕᐊᓂᒃ. ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᓂᐊᖅᐳᑦ ᐊᔾᔨᒌᙱᑦᑑᑎᓄᑦ ᐱᓕᕆᐊᓄᑦ ᐳᓚᕋᖅᑐᓕᕆᓂᕐᒧᑦ, ᒥᕐᖑᐃᖅᓯᕐᕕᓐᓄᑦ, ᐊᒻᒪᓗ 
ᐆᒪᔪᓕᕆᓂᕐᒧᑦ ᓄᓇᕗᓕᒫᕐᒥ, ᐃᓚᓕᐅᑎᓪᓗᒍ ᓄᑖᕐᒧᑦ ᐆᒪᔪᕐᓂᐊᖅᑎᒃᑯᓐᓄᑦ ᐃᑲᓇᐃᔭᖅᑎᒥᑦ ᐃᓪᓗᓕᒑᕐᔪᒻᒥ. 
 
ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑐᓂᔭᐅᓯᒪᕗᑦ ᐊᑭᑐᔪᓄᑦ ᐸᕐᓇᐅᑎᓂᒃ $2.9-
ᒥᓕᐊᓂᒃ ᐱᓕᕆᐊᓄᑦ ᐃᓚᓕᐅᑎᓪᓗᒋᑦ ᖃᖓᑕᓲᒃᑯᕕᒻᒥ ᓴᓇᕐᕈᑎᓄᑦ, ᐃᒪᕐᒥᑦ ᐃᑎᔪᒥᑦ ᐅᒥᐊᒃᑯᕕᔅᓴᕐᒥᑦ 
ᖃᐅᔨᓴᕐᓂᕐᒧᑦ, ᐱᓕᕆᐊᓄᑦ ᐊᖅᑯᑎᑯᑖᓄᑦ ᓴᓇᔭᐅᒐᔭᖅᑐᓄᑦ. 
 
ᓄᖅᑲᐅᓯᕐᓗᖓ, ᐅᖃᖅᑏ, ᓯᕗᓪᓕᐅᔾᔨᒐᓱᐊᖏᓐᓇᖃᑦᑕᖅᓯᒪᒐᑦᑕ ᑮᓇᐅᔭᓕᕆᑦᑎᐊᕋᓱᐊᖅᑐᑕ, ᐊᒻᒪᓗ 
ᐊᑦᑕᑎᖃᖅᑐᒻᒪᕆᐅᓪᓗᑕ ᒐᕙᒪᑐᖃᒃᑯᓐᓂᒃ ᑮᓇᐅᔭᑎᒍᑦ, ᐱᔪᓐᓇᕐᓂᖅᑎᒍᑦ ᐱᓕᕆᐊᖃᕆᐊᖃᕋᑦᑕ. 

ᐊᒃᓱᕈᕈᑎᖃᖅᑐᑕᑦᑕᐅᖅ ᑮᓇᐅᔭᑎᒍᑦ ᐸᕐᓇᐅᑎᑦᑎᓐᓂᑦ ᐆᒻᒪᖅᑯᑏᑦ ᐊᑭᑦᑐᕆᐊᕐᓂᐊᖅᑎᓪᓗᒋᑦ ᐊᒻᒪᓗ 
ᐱᓕᕆᐊᓄᑦ ᐊᒻᒪᓗ ᓄᓇᓖᑦ ᐋᖅᑭᐅᒪᐃᓐᓇᖁᓪᓗᒋᑦ ᐊᑐᖅᐸᑦᑕᖏᓐᓄᑦ, ᐅᑉᐱᕈᓱᑦᑎᐊᖅᐳᒍᑦ 
ᑲᔪᓯᔪᓐᓇᑦᑎᐊᕐᓂᐊᕐᓂᑦᑎᓐᓂᑦ, ᕿᑎᐊᓃᑦᑐᒥᑦ ᐱᓕᕆᐊᖃᓕᖅᑎᓪᓗᑕ ᑮᓇᐅᔭᑎᒍᑦ ᐊᐅᓚᑦᑎᑦᑎᐊᕐᓂᐊᕆᐊᖓᑕ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑎᕐᓗᑕ ᑲᑎᒪᔪᑎᒃᓴᓄ ᐅᓪᓗᒥ. ᐃᓚᖓ 3. ᐃᓚᒋᔭᐅᔪᑦ ᐅᖃᐅᓯᒃᓴᖏ. ᑰᓕ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 009 - 2(2): ᖁᕙᕆᐊᖅᓯᖏᑦᑐᑑᓂᐅᓴᒻᒪᑕ ᐆᒪᖅᑯᑎᓄᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕆᐊᕈᒪᑐᐃᓐᓇᖅᑐᖓ ᓇᓗᓇᐃᖅᓯᔪᒪᓪᓗᖓ ᓄᓇᕗᑑᖏᒻᒪᑦ ᑲᓇᑕᒥ 
ᒫᓐᓇᐅᔪᒥ ᖁᕙᕆᐊᖅᓯᖏᑦᑐᑑᓂᐅᓴᒻᒪᑕ ᐆᒪᖅᑯᑎᓄᑦ ᐊᑐᕐᐸᑦᑐᓄᑦ. 
 
ᖃᐅᔨᒪᓇᓱᐃᓐᓇᕋᒃᑭᑦ ᒫᓐᓇ ᖃᓄᐃᓘᖅᑕᐅᔪᑦ ᓅᕙ ᓯᑰᔅᓴᒥ, ᐱᓗᐊᖅᑐᒥ ᓅᕙ ᓯᖂᔅᓴᐅᑉ ᕿᒥᕈᑕᐅᓂᖏ 
ᐆᒻᒪᖅᑯᑎᓅᖓᔪᑦ, ᐆᒻᒪᖅᑯᑎᓂ ᐊᑐᖃᑦᑕᕐᑐᑦ ᓯᐊᔅᓯᒪᒻᒪᕆᒻᒪᑕ ᐊᑭᕋᖅᑐᖅᑐᑎ ᖁᕙᕆᐊᖅᑕᐅᓂᐊᕐᓂᖏᓐᓂ. 
 
ᖁᐊᖅᓵᓇᖏᑦᑐᖅ ᑕᕙᓂ ᓄᓇᓕᒻᒥᐅᑕᐅᔪᑦ ᓂᐱᖃᕆᐊᖅᓯᒪᒻᒪᑕ ᐊᒻᒪ ᐋᖅᑭᑎᐊᖅᓯᒪᒻᒪᕆᑦᑐᑎ 
ᓂᓪᓕᐊᖃᑦᑕᖅᑐᑎ ᖁᓪᓕᖅ ᑯᐊᐳᕇᓴᒃᑯᑦ ᖁᕙᕆᐊᕈᒻᒥ ᐱᔪᒪᔾᔪᑎᖓᓂ. ᐅᐱᒋᑦᑎᐊᑕᒃᑲ ᓈᒻᒪᓴᖏᓐᓂᕆᔭᖏᓐᓂ. 
 
ᑭᓯᐊᓂᓕ, ᓈᓚᒋᐊᕆᐊᖃᕐᒥᒐᑦᑕ ᐱᒍᒪᔭᖏᓐᓂ ᓄᓇᓕᕋᓛᖑᓂᕐᓴᐅᔪᑦ ᓄᓇᕗᒻᒥ. ᐅᖃᖅᑏ, ᐅᖃᐅᑕᐅᔪᓐᓇᕐᒪᑦ 
ᐃᓚᖏᑦ ᓄᓇᓕᐅᔪᑦ ᐊᑭᓖᖃᑦᑕᓂᕐᓴᐅᕙᒻᒪᑕ ᐊᕐᕌᒍᒐᓚᐅᓕᕐᑐᓂ. ᐅᖃᐅᓯᐅᔪᓐᓇᕐᒥᔪᖅ ᐃᓚᖏᑦ ᓄᓇᓖᑦ 
ᐊᑭᓖᖏᓂᖅᓴᐅᕙᒻᒪᑕ ᐊᑐᖅᑐᑎ ᐊᑭᒋᔭᖏᓐᓂ ᐋᖅᑭᒃᑕᐅᓯᒪᔪᓂ ᓄᓇᑦᓯᐊᑉ ᒐᕙᒪᒃᑯᖏᓐᓃᖔᕐᑐᑦ ᐱᔭᐅᓚᐅᕐᑐᑦ 
1999-ᒥ. 
 
ᓇᓗᓇᐃᕆᐊᕐᓗᒍ, ᐃᓄᑐᐃᓐᓇᐅᔪᑦ ᐊᑭᓖᖃᑦᑕᕐᑐᑦ ᓄᓇᓕᐸᐅᔭᐅᔪᒥ ᐊᑭᑭᓛᖑᒻᒪᑦ ᓄᓇᕗᓕᒫᒥ: 
ᐅᖓᑖᓃᕋᕐᔪᑦᑐᖅ 30ᓴᓐ ᐃᑲᕋᑕᒫᑦ ᐊᑐᖅᑕᐅᔪᓂ ᐆᒻᒪᖅᑯᑎᓄ. ᐊᔾᔨᒌᖏᓐᓂᕆᔭᖏ, ᐃᓄᑐᐃᓐᓇᐅᔪᑦ 
ᑎᑭᕋᕐᔪᐊᒥ 100ᐳᓴᓐᒥ ᖁᕙᓯᓐᓂᓴᐅᒻᒪᑦ ᐃᖃᓗᐃᑦ ᓴᓂᐊᓂ. 
 
ᑕᑯᒋᐊᕆᐊᖃᕐᒥᔭᕗᑦ ᐊᑐᓂ ᓄᓇᓕᒻᒥᐅᑕᐅᔪᑦ ᐊᑭᓖᔪᓐᓇᕐᓂᖏ ᐆᒻᒪᖅᑯᑎᓄ. 
 
ᐅᖃᖅᑏ, ᐊᖏᖅᑐᐃᓐᓇᐅᖁᔭᒃᑲ ᓄᖅᑲᐅᓯᕐᓄ ᐅᖃᐅᓯᒃᓴᓐᓂ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᔭᐅᔪᖅ ᐊᖏᖅᑐᐃᓐᓇᐅᖁᒡᔪᖅ ᐅᖃᐅᓯᒃᓴᖓᑕ ᓄᖅᑲᐅᓯᕐᓂᖓᓄ. ᐊᖏᖏᑦᑐᖃᕐᐹ? 
ᐋᒡᒑᖅᑐᑲᖏᑦᑐᖅ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᓪᓕᖅ ᑯᐊᐳᕇᓴᒃᑯᑦ ᓇᒻᒥᓂᖅ ᑐᑭᓯᒋᐊᕐᕕᓕᐅᖅᓯᒪᔭᖏᓐᓂ 
ᐅᖃᖅᓯᒪᒻᒪᑦ, ᐊᒻᒪ ᐅᖃᖅᐳᖓ, "ᑯᐊᐳᕇᓴᒃᑯᑦ ᓂᕆᐅᓐᓂᖃᕐᒪᑕ ᐃᓱᒋᓂᐊᖅᑕᖓᓄ  

 ᒐᕙᒪᒃᑯᑦ ᐃᑲᔪᕐᓂᐊᕐᓂᖏᓐᓂ ᐆᒪᖅᑯᑎᓄ ᖃᐅᔨᔭᐅᔾᔮᖏᑦᑐᖅ ᑭᓯᐊᓂ GRA ᐱᐊᓂᒃᐸᑦ." 
 
ᒫᓐᓇᐅᔪᖅ ᐃᓱᒪᕙᓪᓕᐊᒋᐊᖃᓕᕋᑦᑕ ᖃᐃᓄᓕᓂᐊᕐᒪᖔᑕ ᒐᕙᒪᒃᑯᑦ. ᖃᐅᔨᒋᐊᑦᑎᐊᕆᐊᖃᕋᑦᑎᒍ 
ᓇᓕᕌᕋᒃᓴᐅᓂᖏ ᐊᔾᔨᒌᖏᑦᑐᓂ ᐃᑲᔫᓯᐊᕐᑎᑦᑎᓂᕐᒥ ᓄᓇᓕᓕᒫᖑᔪᓂ ᐊᒻᒪ ᐆᒻᒪᖅᑯᑎᑐᖃᑦᑕᖅᑐᑦ 
ᓇᓗᓇᐃᖅᓯᒪᓂᖏ, ᑐᖓᓂᖃᖅᑎᑕᐅᓗᑎ ᖃᓄᐃᓕᖓᓂᕆᔭᖏᓐᓂ ᐊᑐᓂ. 
 
ᐆᑦᑑᑎᒋᓗᒍ, ᑕᑯᓂᐊᕋᒃᓴᐅᕙᓪᓚᐃᒻᒥᔪᖅ ᐊᔾᔨᒌᖏᑎᑦᑎᓂᖅ ᒥᑭᔪᓂ ᐊᒻᒪ ᐊᖏᔫᑎᓂ ᓇᒻᒥᓂᖁᑎᓖᑦ ᒫᓐᓇᐅᔪᒥ 
ᑖᒃᓯᑦᑕᐅᕙᑦᑐᑦ ᐊᔾᔨᒌᖏᑦᑐᓂ ᐊᑭᒋᔭᖏᓐᓂ. ᐃᒻᒪᖃᖃᐃ ᒥᓕᐊᖏᓐᓂ ᑮᓇᐅᔭᓕᐅᕐᐸᑦᑐᑦ ᑎᒥᐅᔪᑦ 
ᑮᓇᐅᔭᓕᐅᕐᓂᖃᖃᑦᑕᖅᑐᑦ ᓄᓇᕗᒻᒥ ᐊᒻᒪ ᖃᓪᓗᓈᓃᖓᖅᓯᒪᓪᓗᑎ, ᐊᒻᒪ, ᐊᖏᓂᓐᓴᓂ ᐊᑭᓖᔭᕆᐊᖃᕐᓗᑎ, 
ᒥᑭᔫᑎᐅᔪᑦ ᐊᔭᐅᕆᐊᖏᓪᓗᒋ, ᓄᓇᓕᐅᔪᒥ, ᐊᒻᒪ ᓇᒻᒥᓂᓖᑦ ᐱᒋᐊᕋᑖᖅᑐᑦ. 
 
ᐅᖃᖅᑏ, ᖃᐅᔨᒪᑦᑎᐊᕋᒪ ᐃᓚᒋᔭᐅᔪᓕᒫᑦ ᐅᕙᓂ ᒪᓕᒐᓕᐅᕐᕕᒻᒥ ᓴᐳᔨᓂᐊᕐᒪᑕ ᓂᕈᐊᖅᑕᐅᓯᒪᕕᖏᓐᓄ, ᐊᒻᒪ 
ᑕᒪᓐᓇ ᑐᑭᓯᓇᖅᑐᓂ. ᐊᒻᒪᑕᐅᖅ, ᑲᒪᒍᓐᓇᖅᑎᐊᕐᕆᐊᖃᑦᑐᑕ ᐊᒻᒪᓗ ᐃᓕᑕᕆᓗᒍ ᐱᔭᕆᐊᑭᑦᑐᒃᑯᑦ 
ᐋᖅᑭᒐᔅᓴᐅᖏᓐᓂᖓᓂᒃ ᑕᒪᓐᓇ. ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐱᐊᓂᒃᓯᑉᐸᑕ ᐱᓕᕆᐊᕐᒥᓂᒃ 
ᖃᐅᔨᓴᕆᐊᖃᑦᑐᒍᑦ ᖃᐅᔨᔭᖏᓐᓂᒃ ᐊᒻᒪᓗ ᑐᙵᕕᖃᑦᑎᓪᓗᒋᑦ ᐃᓱᒪᓕᐅᕈᑎᒋᔭᕗᑦ ᐊᑲᐅᓂᖅᐹᖑᓂᐊᖅᑐᒃᑯᑦ 
ᓄᓇᕗᒻᒥᐅᑕᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 010 - 2(2): ᑲᓇᑕᒥ ᐸᐃᕆᓂᕐᒧᑦ ᐅᓪᓗᖓᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᒍᒪᓪᓗᖓ ᑲᑎᒪᕕᒻᒥ ᑐᓴᕈᒥᓇᖅᑐᒥᒃ 
ᐅᖃᐅᓯᕆᔭᐅᔪᒥᒃ ᐃᖃᓗᒃᑑᑎᐊᕐᒥ. ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ ᐸᐃᕆᕕᐅᔪᑦ ᐱᒻᒪᕆᐅᓂᖏᓐᓂᒃ 
ᓄᓇᓕᖏᓐᓂ ᓄᓇᕗᑦ ᐱᑕᖃᑦᑎᓪᓗᒋᑦ. ᐊᒃᓱᓪᓕ, ᓄᓇᑦᑎᓐᓂ ᐱᒻᒪᕆᐅᓂᖏᑦ ᐃᓱᒪᒋᔭᐅᓯᒪᔪᑦ ᑕᒪᒃᑯᑎᒎᓇ 
ᓴᖅᑭᑕᐅᓂᖏᑎᒍᑦ ᑲᓇᑕᒥ ᐸᐃᕆᓂᕐᒧᑦ ᐅᓪᓗᖓᓂ, ᑕᒫᓂ ᐊᕐᕌᒍᒥ ᐅᓪᓗᖃᕐᓂᐊᖅᑐᖅ ᓄᕕᐱᕆ 20-ᒥ, 
ᓯᕙᑖᖅᕕᐅᓂᐊᖅᑐᒥ. 
 
ᑭᓯᐊᓂᓕ, ᐱᓇᓱᐊᕈᓯᖅᑕᒫᑦ ᑐᓴᖃᑦᑕᕋᑦᑕ ᓄᓇᕗᒻᒥ ᓄᓇᓕᐅᔪᑦ ᐱᖃᖏᑦᑐᑦ ᐸᐃᕆᕕᒻᒥᒃ ᐅᕝᕙᓘᓐᓃᑦ 
ᒪᑐᔭᐅᓯᒪᔪᑦ ᑮᓇᐅᔭᖃᖏᓐᓂᖏᓐᓄᑦ. ᐃᖅᑲᓇᐃᔭᖅᑐᓄᑦ ᐊᖓᔪᖅᑳᕆᔭᐅᔪᓄᑦ ᐊᑲᐅᔪᐊᓘᒻᒪᑦ ᕿᑐᕐᖓᒥᓂᒃ 
ᐸᐃᕆᕕᒻᒨᖅᓯᒍᓐᓇᖅᑐᑎᒃ ᑲᒪᑦᑎᐊᕈᓐᓇᖅᑐᓄᑦ ᐊᒻᒪᓗ ᓇᓗᓇᐃᒃᑯᑎᑖᖅᓯᒪᔪᓄᑦ ᓱᕈᓯᓕᕆᒍᓐᓇᕐᓂᕐᒧᑦ 
ᐃᖅᑲᓇᐃᔭᕆᐊᖅᑎᓪᓗᒋᑦ ᐅᕝᕙᓘᓐᓃᑦ ᐃᓕᓐᓂᐊᕐᕆᐊᖅᑎᓪᓗᒋᑦ. 
 
ᐸᐃᕆᕕᕗᑦ ᐃᖃᓗᒃᑑᑎᐊᕐᒥ ᐊᐅᓚᓂᖃᖅᓯᒪᓕᕐᒪᑦ ᐊᕐᕌᒍᓂᒃ 20-ᓂᑦ. ᐃᓚᒃᑲ ᐊᒻᒪᓗ ᐊᓯᖏᑦ ᐃᓚᒌᑦ 
ᐊᑐᕈᓐᓇᖃᑦᑕᖅᓯᒪᑦᑎᐊᖅᑐᑦ ᐸᐃᕆᕕᒻᒥᒃ. ᐅᖓᑖᓄᑦ ᐊᕐᕌᒍᐃᑦ 20, ᐅᖃᖅᑏ, ᐸᐃᕆᕕᒃ ᐊᒃᓱᕈᖃᑦᑕᖅᓯᒪᔪᖅ 
ᒪᑐᐃᖓᓇᓱᐊᖅᑐᑎᒃ ᐊᒻᒪᓗ ᐃᓕᓐᓂᐊᕐᑎᑦᑎᔪᓐᓇᑎᐊᖅᑐᑎᒃ ᐊᒻᒪᓗ ᐃᖅᑲᓇᐃᔭᖅᕕᐅᒍᓐᓇᖅᑐᑎᒃ ᐸᐃᕆᔨᓂᒃ 
ᑕᐃᑲᓂ ᐸᐃᕆᕕᒻᒥ. 
 
ᐅᓪᓗᒥ ᒪᑐᐃᖓᓄᖅ ᐸᐃᕆᕕᒃ ᐱᓕᕆᐊᖑᑦᑎᐊᕐᓂᖓᓄᑦ ᐊᒻᒪᓗ ᐃᑉᐱᒋᔭᐅᑦᑎᐊᕐᓂᖓᓄᑦ ᐃᖃᓗᒃᑑᑎᐊᑉ 
ᐸᐃᕆᕕᓕᕆᔨᖏᑕ ᑲᑎᒪᔨᖏᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᖏᑕ. ᑮᓇᐅᔭᓕᕆᓂᕐᒧᑦ ᐃᑲᔪᖅᑐᖅᑕᐅᓂᖅ 
ᐊᖓᔪᖅᑳᕆᔭᐅᔪᓂᑦ, Hᐋᒻᓚᒃᑯᓐᓂᑦ, ᓄᓇᓕᓐᓂ ᑲᑐᔾᔨᖃᑎᒌᓄᑦ ᐊᒻᒪᓗ ᓇᒻᒥᓂᖃᑦᑎᐅᒧᓂᒃ ᐃᖃᓗᒃᑑᑎᐊᕐᒥ 
ᐊᒻᒪᓗ ᓄᓇᕗᒻᒥ, ᐊᒻᒪᑕᐅᖅ ᒐᕙᒪᒃᑯᑦ, ᐱᕐᔪᐊᕐᒪᕆᐅᕗᑦ ᐸᐃᕆᕕᐅᑉ ᐊᓐᓇᐅᒪᓂᖓᓄᑦ ᐊᒻᒪᓗ 
ᑲᔪᓯᑦᑎᐊᕐᓂᖓᓄᑦ. 

ᐆᑦᑑᑎᒋᓗᒍ, ᐅᖃᖅᑏ, ᐊᑦᑐᐱᕆ 23-ᒥ, 2004, ᑲᑎᒪᔩᑦ ᐊᕐᕌᒍᑕᒫᑦ ᐸᐃᕆᕕᐅᑉ ᐊᑭᑦᑐᕋᐅᑎᑦᑎᓂᖃᓚᐅᕐᒪᑕ. 
ᐊᑭᒃᑐᕋᐅᑎᓂᖃᑦᑎᓪᓗᒋᑦ ᐊᑭᑦᑐᕋᐅᑎᔾᔪᑎᐅᓚᐅᖅᑐᑦ, ᑲᑎᒪᔩᑦ ᑮᓇᐅᔭᓕᐅᕐᓚᐅᖅᑐᑦ ᐅᖓᑖᓂ $30,000 
ᑖᒃᑯᓇᙵᑦ 175 ᓄᓇᖃᑦᑎᐅᔪᓂᒃ ᐊᒻᒪᓗ ᓇᒻᒥᓂᖃᑦᑎᐅᔪᓂᒃ ᐅᐸᒃᓯᒪᔪᓂᒃ. 
 
ᖁᕕᐊᓱᓪᓚᕆᑦᑐᖓ ᑐᓴᖅᑎᑦᑎᒋᐊᒃᓴᖅ ᐃᓕᓐᓂᒃ ᐊᒻᒪᓗ ᒪᓕᒐᓕᐅᖅᑎᓂᒃ ᑕᕝᕙᓂ ᑲᑎᒪᕕᒻᒥ ᑕᐃᒃᑯᐊ 
ᑐᓂᔭᐅᓂᑯᐃᑦ ᐊᑭᑦᑐᕋᐅᑎᔾᔪᑎᒃᓴᐃᑦ ᐸᐃᕆᕕᒻᒧᑦ ᐱᔭᐅᓚᐅᖅᑐᑦ ᒪᓕᒐᓕᐅᖅᕕᒻᒥᑦ ᐊᒻᒪᓗ ᒥᓂᔅᑕᐅᔪᓂᒃ 
ᐃᑲᔫᑎᖃᒻᒪᕆᓚᐅᖅᑐᑦ ᑲᔪᓯᑦᑎᐊᕐᓂᖓᓄᑦ ᐊᑭᑦᑐᕋᐅᑎᓂᐅᑉ. 
 
ᑖᒃᑯᐊ ᑮᓇᐅᔭᑦ ᐱᔭᐅᔭᕆᐊᖃᓪᓚᕆᒃᑐᑎᒃ ᐊᑐᖅᑕᐅᓂᐊᕐᒪᑕ ᑮᓇᐅᔭᔅᓵᓄᑦ, ᐅᖅᓱᐊᓗᒻᒧᑦ, ᐆᒪᖅᑯᑎᓄᑦ, 
ᐱᔨᑦᑎᕈᑎᓄᑦ ᓄᓇᓕᓐᓂᑦ ᐊᒻᒪᓗ ᐃᓕᓐᓂᐊᕐᕈᑎᐅᓗᑎᒃ ᐸᕐᕆᕕᒻᒥ ᐃᖅᑲᓇᐃᔭᖅᑎᖏᓐᓄᑦ.  
 
ᓴᔅᓯᑳᑦᓱᕚᒻᒥ ᓱᕈᓰᑦ ᐃᑲᔪᖅᑐᐃᔨᖏᑦ ᓄᓇᓕᓐᓃᓚᐅᕐᒪᑕ ᑲᑎᒪᖃᑎᖃᕆᐊᖅᑐᖅᑐᑎᒃ ᐅᕙᓐᓂᒃ ᐊᒻᒪᓗ ᐊᓯᓐᓂᒃ 
ᐱᓕᕆᐊᖅᑕ ᒥᒃᓵᓄᑦ ᐊᒻᒪᓗ ᐱᓇᓱᐊᖅᑕᑎᓐᓄᑦ ᐅᖃᑦᑎᓪᓗᐊᑕᐅᓚᐅᕐᒪᑦ ᐸᐃᕆᕕᒻᒧᑦ ᐊᑭᑦᑐᕋᐅᑎᓂᖃᑦᑎᓪᓗᑕ. 
ᐅᖃᐅᔾᔨᓚᐅᕐᒪᑦ ᐅᕙᑦᑎᓐᓂᒃ ᓇᓗᓇᖏᑎᐊᕐᓂᕋᑦᑐᓂᐅᒃ ᓄᓇᕗᒻᒥᐅᑦ ᑐᑭᒧᐊᑦᑎᑦᑎᒻᒪᑕ ᓄᓇᒥᒃ 
ᑮᓇᐅᔭᓕᐅᕋᓱᐊᕐᓂᒃᑯᑦ ᐃᑲᔪᕈᒪᓂᖏᑎᒍᑦ ᐊᓯᒥᓂᒃ. 
 
ᓱᕈᓯᓕᕆᓂᕐᒧᑦ ᑲᑎᒪᔩᑦ ᐊᖏᓂᖅᓴᒥᒃ ᐃᓪᓗᒥᒃ ᐱᒋᐊᖃᒻᒪᑕ ᐊᒥᓲᓗᐊᖅᑐᓂᒃ ᐊᖓᔪᖅᑳᕆᔭᐅᔪᓂᒃ ᓱᕈᓯᕐᒥᓐᓂᒃ 
ᐸᐃᕆᕕᒻᒦᖁᔨᒻᒪᑕ. ᑕᑯᓐᓇᙳᐊᕈᓐᓇᖏᓐᓇᒃᑯᑦ ᓄᓇᑦᑎᓐᓂ ᐸᐃᕆᕕᖃᖏᑎᓪᓗᒍ, ᐊᔪᓐᓇᕐᓯᑎᑦᑎᑦᑎᐊᕋᔭᕐᒪᑦ 
ᐊᒥᓱᓂᒃ ᐊᖓᔪᖅᑳᕆᔭᐅᔪᓂᒃ ᐃᖅᑲᓇᐃᔭᕆᐊᔅᓴᖅ ᐅᕝᕙᓘᓐᓃᑦ ᐃᓕᓐᓂᐊᕐᓗᑎᒃ; ᑖᓐᓇ ᓱᕋᐃᒐᔭᖅᑐᑦ 
ᐃᖅᑲᓇᐃᔭᖅᕕᐅᔪᓂᒃ ᐊᒻᒪᓗ ᐃᓕᓐᓂᐊᖅᑐᓕᕆᔨᐅᔪᓂᒃ, ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕗᑦ ᓱᒃᑯᒃᑲᔭᖅᑐᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳᖅ ᓗᐃ ᑕᐹᕐᔪᒃ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 011 - 2(2): ᓇᓪᓕᐅᓐᓂᖅᓯᐅᑦᓯᐊᖁᔨᓂᖅ ᕋᐃᓱᓪ ᐅᔭᕋᓱᒻᒧᑦ 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᐃᓕᑕᖅᓯᔪᒪᓪᓗᖓ 
ᐊᑕᐅᓯᕐᒥᒃ ᐃᓄᒃᒥᑦ, ᐊᒥᓲᒐᓗᐊᖅᑎᓪᓗᒋᑦ ᐃᓄᐃᑦ ᐃᒡᓗᓕᒃᒥ. ᕋᐃᓱᓪ ᐅᔭᕋᓱᒃ ᖃᐅᔨᒪᔭᐅᑦᑎᐊᖅᑐᖅ ᓄᓇᖓᓂ; 
ᓄᓕᐊᕆᓂᕋᖃᑦᑕᖅᑕᕋ ᑕᑯᔭᕋᐃᒐᒃᑯᑦ, ᐊᑎᖃᕐᓂᓐᓄᑦ. ᐅᓪᓗᒥ ᐊᕐᕌᒍᖃᑦᑐᖅ 91-ᓂᑦ. ᐃᓚᖏᑦ ᐃᓄᐃᑦ 
ᐃᓱᒪᖃᑦᑕᖅᑐᑦ ᐊᕐᕌᒍᖃᕆᐊᖓᓂᒃ 100-ᓂᑦ, ᑭᓯᐊᓂᓕ ᐃᓅᔪᖅᓯᐅᑎᖓᓂ ᐊᕐᕌᒍᓕᒃ 91-ᓂᑦ. ᖃᐅᔨᒪᔪᖓ 
ᐅᖓᑖᓃᑦᑐᖅ 90, ᑭᓯᐊᓂᓕ ᖃᐅᔨᒪᓪᓚᑦᑖᖏᑦᑐᒍ ᖃᑦᑎᓂᒃ ᐊᕐᕌᒍᖃᓪᓚᕆᒻᒪᖔᖅ ᑎᑎᕋᖅᓯᒪᔪᓂᒃ 
ᐱᑕᖃᖏᒻᒪᑦ ᑕᐃᒃᓱᒪᓂ ᑎᑎᕋᖅᑕᐅᕙᑦᑐᒥᓂᕐᓂᒃ. 
 
ᑭᒡᒐᖅᐃᓗᖓ ᒪᓕᒐᓕᐅᖅᑎᓂᒃ ᐊᒻᒪᓗ ᓂᕈᐊᖅᑎᒋᓯᒪᔭᓐᓂᒃ, ᐃᓕᑕᖅᓯᔪᒪᓪᓗᖓ ᐃᓐᓇᑐᖃᑦᑎᓐᓂᒃ, 
ᐃᑲᔪᖃᑦᑕᖅᓯᒪᒻᒪᑦ ᐅᕙᑦᑎᓐᓂᒃ ᐊᖏᔪᐊᓘᒻᒥᒃ, ᐊᒻᒪᓗ ᑕᐃᒪᐃᓯᒪᒋᓪᓗᓂ ᐃᓄᓐᓄᑦ ᓄᓇᕗᒻᒥ. 
ᐃᓕᑕᕆᔭᐅᒋᐊᖃᖅᐳᑦ ᑕᕝᕙᓂ ᐱᑐᐃᓐᓇᐅᙱᑦᑐᓕᕆᑎᓪᓗᑕ. ᓇᓪᓕᐅᑎᑦᑎᖃᐅᕙᕋ, ᐊᒻᒪᓗ ᑕᕝᕙᐅᕗᑏᖅᐸᒃᑲ 
ᐃᓪᓗᓕᒻᒥᐅᑦ ᓴᓂᕋᔭᒻᒥᐅᓪᓗ ᓇᓪᓕᐅᑎᑦᑎᐊᖁᔨᖅᑲᐅᔪᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᓇᑦᑎᖅ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 012 - 2(2): ᓇᓪᓕᐅᓐᓂᖅᓯᐅᑦᓯᐊᖁᔨᓂᖅ ᕋᐃᓱᓪ ᐅᔭᕋᓱᒻᒧᑦ 

ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓇᓪᓕᐅᑎᑦᑎᐊᖁᒋᕙᕋ ᐃᓐᓇᑐᖃᐅᔪᖅ ᐃᓪᓗᓕᒻᒥᐅᖅ ᐊᒻᒪᓗ 
ᐅᓪᓗᖃᑦᑎᐊᖁᓪᓗᒍ. 
 
ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᒃᑲᓐᓂᕈᒪᓪᓗᖓ ᐋᙵᔮᕐᓇᖅᑐᓂᑦ ᐊᒻᒪᓗ ᐃᒥᐊᓗᒻᒥᑦ ᐊᑐᓗᐊᖃᑦᑕᖅᑐᑦ ᒥᒃᓵᓄᑦ 
ᓄᓇᓕᑦᖅᑎᓐᓂᑦ. ᑕᒪᓐᓇ ᐃᓱᒫᓘᑕᐅᖃᑦᑕᖅᓯᒪᒻᒪᑦ ᓄᓇᕗᒻᒥᐅᓄᑦ. 
 
(ᑐᓵᔨ ᓄᖅᑲᖅᐳᖅ) ᐅᖃᖅᑏ, ᐊᒥᓱᑲᓪᓚᐅᓚᐅᕋᓗᐊᕐᒪᑕ ᐃᓱᒪᒋᔭᐅᔪᑦ ᐊᑐᖅᑕᐅᔪᓐᓇᑦᑎᐊᖅᑐᑦ ᐃᑉᐸᔅᓴᖅ 
ᐅᖃᐅᓯᐅᓚᐅᖅᑐᑦ ᐅᖃᓪᓚᑦᑐᖃᖅᑎᓪᓗᒍ. ᑐᓴᕈᒥᓇᓚᐅᙱᓚᕐᓕ ᐅᖃᐅᓯᖃᓚᐅᙱᒻᒪᑕ 
ᒪᓕᒐᖅᑕᖃᕆᐊᖃᕐᓂᖓᓂ ᐃᒥᐊᓗᒻᒥᑦ ᐊᒻᒪᓗ ᐋᙵᔮᕐᓇᖅᑐᒥᑦ ᐊᑐᓗᐊᖃᑦᑕᖅᑐᓄᑦ. 
 
ᖃᐅᔨᒪᔪᐃᓐᓇᐅᒐᑦᑕ ᓱᕋᓴᐃᒍᓐᓇᕐᓂᖓᓂᑦ ᐋᙵᔮᕐᓇᖅᑐᖅ ᐊᒻᒪᓗ ᐃᒥᐊᓗᒃ ᐃᓚᒌᖁᑎᑦᑎᓐᓄᑦ ᐊᒻᒪᓗ 
ᓄᓇᓕᑦᑎᓐᓄᑦ. (ᑐᓵᔨᒃᑯᑦ): ᐊᒥᓱᑦ ᐃᓅᔪᓐᓃᖃᑦᑕᖅᐳᖅ ᐃᒥᐊᓗᒃ ᐱᔾᔪᑎᒋᓪᓗᒍ. (ᑐᓵᔨ ᓄᖅᑲᖅᐳᖅ) ᑕᒪᑐᒪᓂ 
ᐱᓇᓱᐊᕈᓯᕐᒥ ᐅᖃᐅᓯᐅᓚᐅᖅᐳᖅ 90% ᐅᖄᓚᖃᑦᑕᖅᑐᑦ ᐸᓖᓯᒃᑯᓐᓄᑦ ᐃᒥᐊᓗᒻᒥᑦ ᐱᔾᔪᑎᖃᖃᑦᑕᕐᒪᑕ; 90%. 
90 100-ᓂᒃ ᐅᖄᓚᖃᑦᑕᖅᑐᑦ ᐃᒥᐊᓗᒃ ᐱᔾᔪᑎᒋᓪᓗᒍ ᐅᖄᓚᖃᑦᑕᖅᐳᑦ. 
 
ᐃᓚᖏᑦ ᓄᓇᓖᑦ ᖃᓄᐃᓕᐅᕆᐊᕋᓱᐊᖅᐳᑦ, ᑭᓯᐊᓂ ᐱᒡᒐᓇᖅᐳᖅ. ᐅᑦᑑᑎᒋᓪᓗᒍ, ᐅᕙᖓ ᓄᓇᓕᖁᑎᖓᓂ 
ᐃᓪᓗᓕᒑᕐᔪᒻᒥ ᓄᓇᓕᒻᒥᐅᑦ ᐃᓱᒪᖅᓱᖅᑐᑎᒃ ᓂᕈᐊᓚᐅᖅᐳᖅ 2002 ᐱᒋᐊᕋᑖᖓᓂ ᐋᑮᓪᓗᑎᒃ ᐃᒥᐊᓗᓕᕆᔨᒃᑯᑦ 
ᑲᑎᒪᔨᕋᓛᖏᓐᓂᑦ. 
 
ᒪᕐᕉᓐᓂᒃ ᐊᕐᕌᒎᓐᓂᒃ ᐊᕝᕙᑲᓴᖓᓂᓪᓗ ᐊᐱᖅᓱᖃᑦᑕᓚᐅᖅᐳᖓ ᑎᑎᕋᖃᑦᑕᖅᑐᖓ ᐊᔾᔨᒌᙱᑦᑐᓄᑦ ᐊᖓᔪᖅᑳᓄᑦ 
ᒪᓕᒐᓕᐅᖅᑎᓄ ᑦᖃᓄᐃᒋᐊᖁᓪᓗᒋᑦ ᓂᕈᐊᖅᑎᑦᑎᖁᓪᓗᒋᑦ, ᐊᒻᒪᓗ ᖁᕕᐊᑦᑎᐊᓚᐅᖅᐳᖓ ᓄᑖᖅ ᐊᖓᔪᖅᑳᖅ 
ᖃᓄᐃᒋᐊᓚᐅᕐᒪᑦ. ᑐᑐ ᐅᐱᒋᑦᑎᐊᖅᐸᕋ ᓕᐅᓇ ᐊᒡᓘᒃᑲᖅ, (ᑐᓵᔨ ᓄᖅᑲᖅᐳᖅ) ᐊᒻᒪᓗ ᐅᖃᓕᒫᕐᓂᐊᕋᒃᑯ 
ᑎᑎᕋᓚᐅᖅᑕᖓ ᐅᕙᓐᓄᑦ ᐅᓪᓗᒥᒋᐊᒃᑲᓐᓂᖅ. 
 
ᑎᑎᕋᖅᓯᒪᕗᖓᑦᑕᐅᖅ ᐊᖓᔪᖅᑳᖓᓐᓄᑦ ᐃᖅᑲᖅᑐᐃᕕᓕᕆᔨᒃᑯᑦ ᑕᒪᓐᓇ ᐱᔾᔪᑎᒋᓪᓗᒍ ᐸᓖᓯᒃᑯᑦ 
ᐋᙵᔮᕐᓇᖅᑐᓕᕆᓂᖏᓐᓄᑦ. ᖁᕕᐊᓚᐅᕆᕗᖓ ᑕᑯᒋᐊᖓ ᐃᓱᒫᓘᑎᒃᑲ ᐸᓖᓯᒃᑯᓐᓄᑦ ᐅᖃᐅᓯᐅᓚᐅᕐᒪᑕ, ᐊᒻᒪᓗ 
ᖁᕕᐊᑦᑐᖓ ᑕᑯᒋᐊᖓ ᐋᙵᔮᕐᓇᖅᑐᓕᕆᔨᒥᑦ ᐸᓖᓯᒃᑯᑦ ᕿᒻᒥᑖᕐᒪᑕ ᓄᖅᑲᖓᑎᑦᑎᓇᓱᐊᖅᑐᓂ ᓴᓪᓕᓅᓚᐅᕐᒪᑦ 
ᐱᓇᓱᐊᕈᓰᑦ ᐊᒥᓲᙱᑦᑐᑦ ᓈᓕᖅᑐᑦ. 
 
ᒫᓐᓇᒫᖅ ᑐᓴᓚᐅᖅᐳᒍᑦ ᐱᕙᓪᓕᐊᔪᒃᑯᑦ ᓇᓂᓯᓚᐅᕐᒪᑕ ᑎᑎᖅᑲᓂᐊᕐᕕᒻᒥ ᐃᖃᓗᓐᓂ 
ᑐᓴᕈᒥᓇᖅᑐᒻᒪᕆᐅᓚᐅᖅᐳᕐᓗ, ᐸᓖᓯᒃᑯᑦ ᓄᖅᑲᖓᑎᑦᑎᔪᓐᓇᓚᐅᖅᐳᑦ ᑕᖅᑲᐅᓐᖔᒐᔭᖅᑐᓂᑦ ᑐᖁᓐᓇᖅᑐᓂᑦ. 
 
ᓄᖅᑲᖓᑎᑦᑎᓇᓱᐊᕐᓂᖅ ᐋᙵᔮᕐᓇᖅᑐᓂᑦ ᐊᒻᒪᓗ ᐃᒥᐊᓗᒻᒥᑦ ᓵᓚᒋᔭᐅᔪᓐᓇᖅᐳᖅ ᑭᓯᐊᓂ ᐊᑐᕐᓂᐊᕈᑦᑕ 
ᐊᒥᓱᑲᓪᓚᓐᓂᒃ ᑐᕌᕐᓂᖃᕐᓗᑕ. (ᑐᓵᔨ ᓄᖅᑲᖅᐳᖅ) ᐅᖃᖅᑏ, ᐊᖏᖅᑕᐅᑲᐃᓐᓇᕈᒪᕗᖓ ᑲᔪᓯᔪᒪᓪᓗᖓ 
ᐅᖃᐅᓯᔅᓴᕐᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔨ ᐊᖏᖅᑕᐅᔪᒪᕗᖅ ᑲᔪᓯᔪᒪᓪᓗᓂ ᐅᖃᐅᓯᔅᓴᖏᓐᓄᑦ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᙱᓚᖅ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ. 
 
ᐊᒃᓱᕈᑦᑎᐊᕆᐊᖃᖅᐳᒍᑦ ᓄᖅᑲᖓᑎᑦᑎᓇᓱᐊᕐᓗᑕ ᐋᙵᔮᕐᓇᖅᑐᓂᑦ ᐊᒻᒪᓗ ᐃᒥᐊᓗᒻᒥᑦ ᐊᑐᓗᐊᖃᑦᑕᖅᑐᓂᒃ. 
(ᑐᓵᔨ ᓄᖅᑲᖅᐳᖅ) ᐊᒃᓱᕈᕆᐊᖃᕋᑦᑕ ᓄᖅᑲᖓᑎᑦᑐᓇᓱᐊᕐᓗᑕ. ᑕᑯᒍᒪᕗᖓ ᒐᕙᒪᕗᑦ ᐊᑭᕋᖅᑐᖁᓪᓗᒍ 
ᐃᓱᒪᖅᓲᑕᐅᔪᓐᓇᖅᓯᖁᓇᒍ ᐋᙵᔮᕐᓇᖅᑐᖅ ᒪᓕᒐᒃᑯᑦ ᑲᓇᑕᒥ, ᒪᓕᒐᐃᑦ ᐊᑦᑐᐃᓂᐊᕐᒪᑕ ᐅᕙᑦᑎᓐᓂᑦ ᓄᓇᕗᒻᒥ. 
 



ᐱᖓᔪᐊᑦ, ᓄᕕᐱᕆ 17, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

60 

ᓇᒻᒥᓂᖅ ᒪᓕᒐᖃᕆᐊᖃᕋᑦᑕ ᓄᓇᕗᒻᒥ ᐃᒥᐊᓗᒻᒥᑦ ᓂᐅᕕᐊᔅᓴᖃᖃᑦᑕᖅᑐᓄᑦ. ᑕᑯᒋᐊᖓ ᐱᐅᒋᙱᓇᒃᑯ 
ᐃᒥᐊᓗᒻᒥᑦ ᓂᐅᕕᐊᔅᓴᖃᖃᑦᑕᖅᑐᑦ ᓇᒻᒥᓂᖅ ᑮᓇᐅᔭᓕᐅᖅᐸᑦᑐᑦ ᐃᓚᒌᓂᑦ ᑮᓇᐅᔭᐃᔭᐃᓪᓗᑎᒃ. ᑐᑐ 
ᑎᒍᔭᐅᒋᐊᖃᕐᒪᑕ (ᑐᓵᔨ ᓄᖅᑲᖅᐳᖅ) ᑕᐃᒃᑯᐊᓗ ᐱᕋᔭᐃᑦ ᐊᒃᓱᒻᒪᕆᒃ ᐊᑭᔭᐅᒋᐊᖃᖅᐳᑦ ᐃᖅᑲᖅᑐᐃᕕᒃᑯᑎᒍᑦ. 
 
ᐊᑐᐃᓐᓇᐅᑎᑦᑎᒋᐊᖃᖅᐳᒍᑦ ᐃᑲᔪᖅᑎᓂᒃ ᐊᒻᒪᓗ ᐸᓂᖅᓯᕐᕕᓐᓂᑦ ᓄᓇᒻᒥᐅᓄᑦ ᐃᑲᔪᖅᑕᐅᔪᒪᔪᓄᑦ. 
ᐃᓄᓕᕆᔨᒃᑯᑦ ᐱᑕᖃᕆᐊᖃᖅᐳᑦ ᐸᕐᓇᐅᒻᒥᑦ. 
 
ᑮᓇᐅᔭᓕᕆᔨᒃᑯᑦ ᐱᓕᕆᐊᖃᖅᑐᑦ ᐃᒥᐊᓗᓕᕆᓂᕐᒧᑦ ᒪᓕᒐᕐᒥᑦ, ᐃᑲᔪᕆᐊᖃᖅᐳᑦ ᐅᕙᒍᑦ ᐃᒥᐊᓗᓕᕆᓂᕐᒧᑦ 
ᑲᑎᒪᔨᕋᓛᖏᓐᓂᑦ ᐱᓕᕆᐊᔅᓴᖏᓐᓂᑦ ᐱᓕᕆᐊᖃᖁᓪᓗᒋᑦ. ᑲᑐᔾᔨᓗᑕ ᑲᔪᓯᒋᐊᕈᓐᓇᖅᐳᒍᑦ ᐱᑕᖃᕈᓐᓃᕐᓂᐊᕐᒪᑦ 
ᑕᒪᓐᓇ ᐊᔪᓕᕈᑕᐅᕙᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᑦᑕᖏᑦ. ᐹᓇᐸᔅ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 013 - 2(2): ᐱᙳᐊᕐᕕᖃᕆᐊᖃᕐᓂᖅ 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᓂᑯᕕᑉᐳᖓ ᐅᓪᓗᒥ ᐅᖃᐅᓯᕆᓗᒍ ᐊᓯᐊᒎᖅᑐᒥᒃ ᑕᐅᑐᒐᖃᕐᓂᖅ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐃᖅᑲᖅᑐᐃᕕᓕᕆᓂᕐᒥᓪᓗ ᓄᓇᕗᒻᒥ. 
 
ᐅᖃᖅᑏ, ᐃᑦᓯᕙᐅᑕᕐᔪᐊᕐᒥᒃ ᐅᖃᐅᓯᐅᓚᐅᖅᑐᑦ ᐃᑉᐸᑦᓴᖅ ᐅᖃᓕᒪᐅᑎᖃᓚᐅᕐᒪᑕ ᕿᑦᓵᓇᖅᑐᓂᒃ 
ᐃᒻᒥᓂᐊᖃᑦᑕᓂᕐᓂᒃ ᓄᓇᕗᑦᑎᓐᓂ. ᑲᒥᓴᓇ ᐅᖃᓚᐅᕐᒪᑦ ᐃᑲᔪᕋᓱᐊᕐᓂᕐᒥᒃ ᐃᓄᐃᓴᓪᓂᕚᓪᓕᖁᓗᒋᑦ 
ᓴᐳᒪᔪᒪᓪᓗᒋᓪᓗ ᐃᒻᒥᓂᐊᕐᓃᑦ. ᒐᕙᒪᒃᑯᑦ ᐱᓕᕆᐊᕆᒋᐊᓕᖏᑦ ᐊᖏᔪᑦ ᓯᑕᒪᑦ ᕿᖓᐅᒻᒥ 
ᐱᓕᕆᐊᕆᒋᐊᓕᓕᐊᕆᓯᒪᔪᑦ ᐅᖃᐅᓯᐅᒃᑲᓐᓂᓚᐅᕐᒪᑕ - ᐃᓚᖓᑦ ᑖᒃᑯᐊ ᐱᔭᕇᖅᑕᐅᔪᒪᔪᖅ ᐃᓅᖃᑎᒌᑦᑕᕐᓂᖅ - 
ᖃᓄᐃᙱᑦᑐᒥᒃ ᓄᓇᓕᖃᐅᕐᓂᖅ. 
 
ᐃᑦᓯᕙᐅᑕᕐᔪᐊᒥ ᐅᖃᐅᓯᐅᓚᐅᕐᒥᔪᖅ ᑐᕌᕐᕕᖃᓚᐅᕐᒥᔪᖅ ᐃᖅᑲᖅᑐᐃᕕᓕᕆᓂᕐᒥᒃ 
ᐊᑦᑕᓇᖅᑐᒦᒋᐊᖃᙱᓐᓂᖏᓐᓂᓪᓗ ᓄᓇᕗᒻᒥᐅᑦ, ᐅᖃᐅᑎᒋᑦᓱᒍ ᐃᖅᑲᖅᑐᐃᕕᓕᐊᖑᕙᓪᓕᐊᔪᖅ ᓄᑖᖅ 
ᐃᖃᓗᓐᓂ - ᐊᑦᑕᓇᙱᓂᖅᓴᐅᓛᖅᑐᖅ ᐱᖏᓐᓇᖏᓐᓂᖅᓴᐅᓕᕐᓗᑎᓪᓗ ᐱᕋᔭᑦᑕᐅᓂᑯᐃᑦ, ᐃᖅᑲᖅᑐᐃᕕᒻᒥ 
ᐸᓖᓰᑦ, ᐃᓄᐃᑦ ᐊᒻᒪ ᐃᖅᑲᑐᖅᑕᐃᑦ. 
 
ᐃᑦᓯᕙᐅᑕᖅᔪᐊᒥ ᐅᖃᐅᓯᐅᓚᐅᙱᑦᑐᖅ, ᐅᖃᖅᑏ, ᐱᙳᐊᕐᕖᑦ. ᐅᖃᐅᓯᕆᔪᒪᔭᕋ ᑕᒪᓐᓇ ᐱᕕᖃᕐᓂᓐᓂ 
ᐱᒻᒪᕆᐅᓂᖓ ᐱᙳᐊᕐᕕᖃᐅᕆᐊᖃᕐᓂᖅ ᐃᑲᔪᖅᑐᕐᓗᒋᑦ ᖃᓄᐃᙱᑦᓯᐊᖅᑐᒥᒃ ᓄᓇᓕᖃᐅᕐᓂᖅ. ᑎᒥᒃᑯᑦ 
ᐊᐅᓚᑦᓯᐊᖃᑦᑕᕐᓂᖅ ᐱᒻᒪᕆᐅᓈᖅᑐᒥᒃ ᐃᓱᒪᑦᓯᐊᕆᓐᓇᐅᒻᒪᑦ ᐊᒻᒪᓗ ᓴᐳᒪᑦᓯᒍᑕᐅᒍᓐᓇᖅᓱᓂ ᖃᓂᒻᒪᓯᕐᓂᒃ, 
ᒪᑯᓂᖓ ᐊᐅᑉ ᓱᑲᖃᓗᐊᕐᓂᖏᓐᓂᒃ. 
 
ᐅᖃᖅᑏ, ᐃᑦᓯᕙᐅᑕᕐᔪᐊᕐᒥ ᐅᖃᐅᓯᐅᓚᐅᖅᑐᑦ ᐅᖃᐅᑎᖃᓚᐅᙱᒻᒥᔪᑦ ᐱᒻᒪᕆᐅᓂᖏᓐᓂᒃ ᐱᙳᐊᕐᕖᑦ 
ᓱᐃᓛᕿᑦᓯᒍᑕᐅᖔᕐᓗᑎᒃ ᐱᕋᔭᒐᓚᓐᓂᖅ ᐱᑕᖃᙱᓚᕿᓗᓂ - ᐱᑯᑦᓱᓐᓂᖅ, ᐱᕋᔭᒐᓚᓐᓃᑦ, ᐅᔭᕋᒋᐅᖅᓴᓃᑦ 
ᐃᒥᐊᓗᓐᓃᓪᓗ. 
 
ᐅᖃᖃᑎᒋᑦᓱᒋᑦ ᐸᓖᓰᑦ, ᐃᕿᐊᙳᕐᓃᑦ ᐱᔾᔪᑕᐅᖃᑦᑕᕐᒪᑕᒎᖅ ᐃᓄᐃᑦ ᐃᓚᖏᓐᓄᑦ ᐱᑦᓯᐊᙱᓚᕿᒍᑕᐅᑦᓱᑎᒃ 
ᐊᐳᕈᑕᐅᑦᓱᑎᒃ ᒪᓕᒐᕐᓄᑦ. 
 
ᐃᓱᒪᓱᙳᑐᐃᓐᓇᕋᒪ ᓱᒐᒥ ᑕᐅᑐᒐᐅᖔᙱᒻᒪᖔᖅ ᐃᓄᐃᑦ ᐋᓐᓂᐊᑎᑕᐅᙱᖔᕐᓗᑎᒃ 
ᐃᖅᑲᖅᑐᐃᕕᒻᒥᖔᙱᒋᐊᖃᕆᐊᖏᑦ ᓯᕗᓪᓕᕐᒥ. 

ᐅᖃᖅᑏ, ᐊᑲᐅᓈᓕᑐᐊᕐᐸᑦ ᐊᓚᒃᑲᐃᓛᖅᑐᖓ ᑎᑎᖅᑲᓂᒃ ᐋᓐᓂᐊᖃᕐᓇᖏᑦᑐᓕᕆᔩᑦ ᐃᖅᑲᖅᑐᐃᕕᓕᕆᔩᓪᓗ 
ᐃᖅᑲᓇᐃᔭᖅᑎᖏᓐᓃᙶᖅᑐᓂᒃ ᖃᐅᓱᐃᑦᑐᒥᒃ ᐊᑦᓱᕈᐊᓕᓐᓂᒃ ᓯᐊᕐᕆᔮᕐᕕᒻᒥᒃ ᓄᓇᓕᒻᒥᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᖠᐅᖅᑏᑦ ᐅᖃᐅᓯᑦᓴᖏᑦ. ᐃᕝᔭᒍᑕᐃᓚᖅ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 014 - 2(2): ᖁᕐᓗᑦᑐᒥᐅᑦ ᐃᓱᒫᓘᑎᖏᑦ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑉᐳᖓ ᐅᓪᓗᒥ ᑭᒡᒐᖅᑐᕐᓗᒋᑦ ᐃᓄᖏᑦ ᖁᕐᓗᖅᑐᒥᐅᑕᐃᑦ. 
 
(ᑐᓵᔨᒃᑯᑦ ᓄᖅᑲᖅᑐᖅ) ᐅᖃᖅᑏ, ᐊᒡᒋᖅᑐᓂ ᐱᓇᓱᐊᕈᓯᕐᓂ ᓂᕆᐅᒋᔭᖃᕐᓂᐊᕐᐳᖓ ᐅᖃᐅᓯᕆᓂᐊᕆᐊᖏᑦ 
ᐃᓱᒫᓘᑎᒋᔭᖏᑦ ᓄᓇᖅᑲᑎᒪ ᓂᕈᐊᖅᑎᒋᓯᒪᔭᕐᒪᓗ. 
 
ᐊᒥᓱᒐᓛᑦ ᑕᖅᑮᑦ ᓈᓕᖅᑎᓪᓗᒋᑦ, ᓈᓚᑦᓯᒪᒐᒪ ᑐᓵᑦᓱᒋᑦ ᓱᓇᓂᒃ ᖁᕐᓗᑦᑐᖅᒥᐅᑦ ᐅᖃᐅᓯᖃᑦᑕᓕᕐᒪᖔᑕ 
ᐊᒥᓱᓂᒃ ᐃᓱᒫᓗᒋᔭᕐᒥᓐᓂᒃ. 
 
ᑕᐃᑦᓱᒨᓇᑦᓴᐃᓐᓇᖅ, ᑐᙵᓱᑦᑎᑦᓯᒍᓐᓇᖅᓯᓯᒪᓚᐅᖅᑐᖓ ᐊᒥᓱᓂᒃ ᒥᓂᔅᑕᓂᒃ ᐊᑦᓱᕈᖅᓱᑎᒃ ᑎᑭᒐᓱᐊᖅᓯᒪᔪᓂᒃ 
ᖁᕐᓗᑦᑐᒧᑦ ᖃᐅᔨᒋᐊᖅᓱᑎᒃ ᑭᙴᒪᒋᔭᖏᓐᓂᒃ ᓄᓇᓖᑦ ᑕᒃᑯᒧᑦ. 
 
(ᑐᓵᔨᒃᑯᑦ): ᖁᔭᓐᓇᒦᕈᒪᔭᒃᑲ ᒥᓂᔅᑕᐃᑦ ᐅᑯᐊ ᕗᕋᐅᓐ, ᐲᑯ ᐊᒻᒪᓗ ᓯᒪᐃᓚᖅ ᖁᓅᓐᒥᖅᓯᒪᓚᐅᙱᒻᒪᑕ 
ᑐᓴᕋᓱᐊᖅᓱᑎᒃ ᓄᓇᓕᓐᓂᒃ, ᑕᑯᒋᐊᖅᓱᑎᓪᓗ ᐃᓱᒫᓗᓐᓇᖅᑐᓂᒃ ᓵᙵᔭᑦᑎᓐᓂᒃ 
ᐋᓐᓂᐊᖃᕐᓇᖏᑦᑐᓕᕆᓂᕐᓅᖓᔪᓂᒃ, ᐃᓕᓐᓂᐊᖅᑐᓕᕆᓂᕐᓅᖓᔪᓂᒃ ᐱᕙᓪᓕᐊᑎᑦᓯᓂᕐᓅᖓᔪᓂᓪᓗ. 
ᖃᐃᖅᑯᔭᐃᓐᓇᕆᕙᒃᑲ ᒥᓂᔅᑕᓕᒫᑦ ᕿᑎᕐᒥᐅᓕᐊᖁᓗᒋᑦ, ᐃᓚᖓᓐᓄᑦ ᓄᓇᕗᑦᑕ ᑕᐃᒪᙵᒐᓚᒃ 
ᐃᓚᐃᓐᓈᖅᑕᐅᑎᓱᙳᓲᖑᒻᒪᑕ ᑐᑭᑖᖅᑐᖅᑐᓄᑦ ᐃᖃᓗᓐᓂ. 
 
(ᑐᓵᔨᒃᑯᑦ ᓄᖅᑲᖅᑐᖅ) ᐅᖃᖅᑏ, ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ ᒫᓐᓇᕋᑖᒍᓚᐅᖅᑐᖅ ᑲᑎᒻᒪᑎᑦᓯᓚᐅᕐᒪᑕ 
ᑲᑎᒻᒪᔨᒥᓐᓂᒃ ᖁᕐᓗᑦᑐᒥ. ᐃᖅᑲᓇᐃᔭᖃᑎᒋᔪᑦᓴᐅᔮᕐᐸᒃᑲ ᕿᑎᕐᒥᐅᐃᓄᐃᑦ ᑲᑐᔾᔨᖃᑎᒌᖏᑦ ᐋᖅᑭᒋᐊᕐᓗᒋᑦ 
ᓯᕗᓪᓕᐅᑎᒋᐊᓖᑦ ᐃᓱᒫᓗᓐᓇᖅᑐᑦ ᐃᓄᓐᓄᑦ ᐃᓱᒫᓗᓐᓇᕐᓂᖏᑦ, ᐱᓗᐊᖅᑐᒥᒃ ᐅᔭᕋᓐᓂᐊᕐᓂᕐᓄᑦ ᐱᕙᓪᓕᐊᓃᑦ. 
 
ᕿᑎᕐᒥᐅᑦ ᐱᔪᓐᓇᖅᓯᔪᓐᓇᕐᒪᑕ ᐊᐅᓚᑦᓯᓂᕐᒥᒃ ᑮᓇᐅᔭᑎᒍᑦ ᐱᕈᕐᓂᕐᒥᒃ ᐱᕙᓪᓕᐊᑎᑦᓯᓂᕐᒥᓪᓗ ᓄᓇᕗᓕᒫᕐᒥ, 
ᐃᖅᑲᓇᐃᔭᑲᑎᒋᓂᐊᖅᐸᒃᑲᓗ ᕿᑎᕐᒥᐅᓂ ᐱᓕᕆᖃᑎᒃᑲ ᑕᒪᑐᒥᖓ. 
 
ᐅᖃᖅᑏ, ᒪᑐᒍᒪᔭᕋ ᒫᓐᓇ ᐃᓱᒪᒋᓗᒋ ᐃᓅᒍᓐᓃᕋᑖᓚᐅᕐᑐᑦ ᒪᕐᕉᒃ ᒪᒃᑯᑦᑑ ᖃᐅᔨᒪᔭᐅᔪ ᓄᓇᓕᐅᔪᒥ, ᓖ ᓵᒻ ᐊᒻᒪ 
ᓖᓇ ᕿᐸᒃ ᐊᒻᒪᓗᑦᑕᐅᖅ ᔮᒃ ᖃᐅᓪᓗᐊᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐃᓚᒋᔭᐅᔪᑦ ᐅᖃᐅᓯᒃᓴᖏ, ᑐᑐ.  
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 015 - 2(2): ᐃᓕᓐᓂᐊᖅᑐᓕᕆᓂᖅ ᐊᒻᒪ ᐃᖅᑲᓇᐃᔭᖅᑐᓕᕆᓂᖅ 

ᓄᓇᕗᒻᒥᐅᓄᑦ 

ᑐᑐ: ᖁᔭᓐᓇᒦᒃ, ᐅᖃᖅᑏ. ᒪᑭᑉᐳᖓ ᐊᔭᐅᕆᐊᕈᒻᒪᓪᓗᒋ ᒐᕙᒪᐅᔪᖅ ᐊᒻᒪ ᒪᓕᒐᓕᐅᖅᑏ ᑕᑯᑦᑎᐊᖁᓪᓗᒋ 
ᖃᓄᐃᓕᕙᓪᓕᐊᓂᖏ ᐃᓕᓐᓂᐊᕕᑦᑎᓐᓂ ᐃᓕᓐᓂᐊᖅᑏᑦ ᐊᒥᓲᓂᖏ. 
 
ᖃᓄᐃᓕᖓᓂᖏ ᖃᐅᔨᔭᕆᐊᖃᓕᕋᑦᑎᒍ ᐊᑲᐅᖏᓕᐅᕈᑎᐅᔪᑦ. ᑲᖑᒋᔭᐅᔭᕆᐊᖃᖏᑦᑐᖅ, 
ᐃᔨᖅᓯᒪᔭᕆᐊᖃᖏᑦᑐᖅ, ᑕᑯᓴᐅᑎᓗᐊᕆᐊᖃᖏᑦᑐᖅ ᓈᓴᐅᑎᑎᒍ ᐊᒻᒪ ᐊᒥᓲᓂᖏ ᐊᔾᔨᒌᖏᑦᑐᓂ ᑐᑭᖃᕐᑐᑦ 
ᐊᓯᖏᓐᓂ ᓄᓇᓕᕐᔪᐊᖑᔪᓂ ᑲᓇᑕᒥ. 
 
ᐅᖃᖅᑏ, ᐋᓐᓂᐊᕐᑐᓕᕆᓂᕐᒦᑦᑐᑦ ᐅᖃᐅᔨᒻᒪᑕ ᓯᕗᓪᓕᖅᐹᖑᔪᖅ ᐊᒻᒪ ᐱᒻᒪᕆᐅᔪᖅ ᐋᖅᑭᓇᓱᓐᓂᐊᕐᓗᒍ 
ᐊᑲᐅᖏᓕᐅᕈᑎᐅᔪᖅ ᐱᑕᖃᕐᓂᕋᕐᓗᒍ. ᖃᓄᐃᓕᖓᓂᕆᔭᖓ ᐃᓕᓐᓂᐊᕐᑐᓕᕆᓂᕐᒥ ᐊᔾᔨᒋᒻᒪᒍ. ᐱᒻᒪᕆᐅᒻᒪᑦ 
ᐊᖏᕐᓗᒍ ᐊᑲᐅᖏᓕᐅᕈᑎᐅᔪᖅ ᐋᖅᑭᓇᓱᒍᓐᓇᕐᓂᐊᕋᑦᑎᒍ. 
 
ᐅᖃᖅᑏ, ᑐᓴᖅᓯᒪᒐᑦᑕ ᐊᒥᓲᓂᕆᔭᖏ ᐱᔭᕇᖅᑐᑦ ᐃᓕᓐᓂᐊᕕᒻᒥ ᖁᕙᓯᓐᓂᓕᓐᓂ 12 ᖁᕙᐸᓪᓕᐊᒻᒪᑦ. 
ᑭᓯᐊᓂᓕ ᖃᐅᔨᒪᒐᑦᑕ ᐃᓕᓐᓂᐊᖅᑕᒥᓂ ᐱᔭᕇᖅᓯᕙᑦᑐᑦ ᐊᑦᑎᓂᖅᓴᐅᓱᒋᔭᐅᕙᒻᒪᑕ ᐊᓯᖏᓐᓂ ᑲᓇᑕᒥ. 
ᓂᕈᐊᓚᐅᕋᑦᑕ ᐊᖏᓪᓕᕆᐊᖅᑎᑕᐅᓗᑎ ᑮᓇᐅᔭᐃᑦ ᐃᓕᓐᓂᐊᖅᑎᓄ ᐃᓕᓐᓂᐊᑲᓐᓂᕈᒪᔪᓄ. ᑭᓯᐊᓂᓕ 
ᐊᒥᓲᓂᖏ ᐃᓕᓐᓂᐊᖅᑏᑦ, ᓄᓇᕗᒻᒥ ᐃᓕᓐᓂᐊᖅᑏᑦ ᐃᓕᓐᓂᐊᕕᕐᔪᐊᒥ ᐱᔭᕇᖃᑦᑕᖅᑐᑦ ᐊᑦᑎᑐᒻᒪᕆᐅᒻᒪᑦ. 
 
ᐊᔅᓱᕈᖃᑦᑕᕋᓗᐊᖅᑎᓪᓗᑕ ᐃᓕᓐᓂᐊᖅᑎᓂ ᐱᔭᕇᖅᑎᑦᑎᓇᓱᐊᕐᑐᑕ ᐃᓕᓐᓂᐊᕐᕕᐊᓗᒻᒥ 
ᐃᖅᑲᓇᐃᔭᕈᓐᓇᓕᖅᑐᓄ. ᐅᕝᕙᓘᓐᓃᑦ ᐃᓕᓐᓂᐊᑲᓐᓂᕈᓐᓇᓕᕐᑐᑦ ᖁᕙᓯᓐᓂᖅᓴᒥ. ᑎᑭᑎᑦᑏᓐᓇᕆᐊᖃᕋᑦᑕ 
ᖃᓪᓗᓈᓂ ᐊᒻᒪ ᐊᓯᖏᓐᓂ. 
 
ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᖅᑕᐃᓯᒪᔭᕆᐊᓕᓐᓂ ᐱᑕᖃᖅᐸᖏᒻᒪᑕ ᐃᓂᐅᔪᓂ ᐊᑐᐃᓐᓇᐅᔪᑦ ᓄᓇᓕᐅᔪᒥ. 
ᐅᖃᖅᑏ, ᐊᕐᕋᒎᓚᐅᖅᑐᒥ ᑕᕙᓂ ᑕᖅᑭᒥ, ᒐᕙᒪᒃᑯ ᐃᓕᓯᓚᐅᕐᒪᑕ ᐅᓂᒃᑳᓕᐊᓂ 2002-2003 ᐃᖅᑲᓇᐃᔭᕐᓂᕐᒧᑦ 
ᐅᓂᒃᑳᑦ. 
 
ᑕᐃᓐᓇ ᐅᓂᒃᑳᓕᐊᖑᓯᒪᔪᖅ ᓴᖅᑭᑎᑦᑎᒻᒪᑦ ᐊᔾᔨᒋᐸᓗᒋᒻᒪᒍ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ, 
ᐊᔾᔨᒋᐸᓗᒋᒻᒪᒋ ᐃᓕᓐᓂᐊᕐᑐᓕᕆᕕᑦᑕ ᐃᓱᒪᒋᔭᕆᐊᓕᖏᓐᓂ. ᑕᐃᓐᓇ ᐅᓂᒃᑳᓕᐊᖅ ᑕᑯᒪᓴᐅᑎᑦᑎᒻᒪᑦ 
ᐊᒥᓲᓂᖅᓴᓂ ᓄᓇᑖᖃᑕᐅᓯᒪᔪᓂ, ᐊᕐᓇᓂ, ᐊᒻᒪ ᐊᖑᑏᑦ ᓄᓇᑖᖃᑕᐅᓯᒪᔪᒻ ᐃᖅᑲᓇᐃᔭᕐᒪᑕ ᒐᕙᒪᒃᑯᓐᓄ. 
 
ᓇᓗᓇᐃᖅᓯᒻᒪᑦ ᐊᒥᓲᓂᖅᓴᐅᔪᑦ ᓄᓇᖃᖅᖄᖅᓯᒪᖏᑦᑐᑦ ᐊᕐᓇᐃᑦ ᐃᖅᑲᓇᐃᔭᕐᑎᐅᓛᖑᒻᒪᑕ ᐊᓯᓕᒫᖏᓐᓂ. 
ᓇᓗᓇᐃᖅᓯᒻᒪᑦ ᓄᓇᑖᖃᑕᐅᓯᒪᔪᑦ ᓇᑉᐸᓪᓗᐊᐸᓗᖏ ᐃᖅᑲᓇᐃᔮᖅᑖᐸᖏᒻᒪᐸ ᖁᕙᓯᓐᓂᖅᓴᐅᔪᓂ 
ᐃᖅᑲᓇᐃᔮᓂ. ᐅᖃᖅᑏ, ᒫᓐᓇᐅᔪᒥ ᐊᐱᕆᔪᒪᔪᖓ ᐊᖏᖅᑐᐃᓐᓇᐅᓗᑎ ᐅᕙᖓ ᐱᔭᕇᕐᓂᖓᓄ ᐅᖃᐅᓯᒃᓴᓐᓂ. 
 
ᐅᖃᖅᑎ (ᑐᓵᔨᑎᒍᑦ): ᐃᓚᒋᔭᐅᔪᖅ ᐊᖏᖅᑐᐃᓐᓇᐅᖁᔨᔪᖅ ᓄᖅᑲᕐᓂᖓᓄ ᐅᖃᐅᓯᒃᓴᖏᓐᓂ. ᐊᖏᖏᑦᑐᖃᕐᐹ? 
ᐋᒑᖅᑐᖃᖏᑦᑐᖅ, ᑲᔪᓯᒋᑦ ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᑯᒋᐊᑦᑎᐊᕆᐊᖃᕋᑦᑕ ᖃᓄᐃᑦᑐᓂ ᐃᓕᓐᓂᐊᕐᑐᓕᕆᓂᕐᒧ 
ᑲᔪᓯᑦᑎᐊᖃᑦᑕᖅᑐᑦ ᐃᓄᐃᑦ ᐊᒥᓲᓂᕆᔭᖏᓐᓄ ᐊᒻᒪ ᑭᓱ ᐊᑦᑐᕐᓂᖃᖅᐸᑦ ᑲᔪᓯᑦᑎᐊᕐᓂᖏᓐᓄ. 
 
ᖃᐅᔨᒪᔭᕆᐊᖃᖅᑐᒍ ᖃᓄᐃᑦᑐᓂ ᐊᑲᐅᖏᓕᐅᕈᑎᖃᕐᒪᖔᑕ ᐃᓕᓐᓂᐊᖅᑎᓄ ᖁᕝᕙᓯᓐᓂᓕᓐᓄ 12 
ᓯᓚᑦᑐᓴᕐᕕᓄ ᐊᒻᒪ ᐃᓕᓐᓂᐊᕕᒃᔪᐊᒨᕈᑎᒋᒍᓐᓇᖏᑕᖏᓐᓂ. ᖃᐅᔨᒪᔭᕆᐊᖃᕋᑦᑕ ᓱᒻᒪ ᐊᖑᑏᑦ 
ᐃᖅᑲᓇᐃᔮᖅᑖᖏᓂᖅᓴᐅᕙᒻᒪᖔᑕ ᒐᕙᒪᒃᑯᓐᓂ. 
 



ᐱᖓᔪᐊᑦ, ᓄᕕᐱᕆ 17, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

63 

ᖃᐅᔨᒪᔭᕆᐊᖃᕋᑦᑕ ᑭᓱᒧᑦ ᓄᖅᑲᖃᑦᑕᐃᒪᖔᑕ ᐊᖑᑏᑦ ᐊᒻᒪ ᐊᕐᓇᐃᑦ ᐃᓕᓐᓂᐊᕕᒻᒥ. ᐅᖃᖅᑏ, 
ᐃᓕᓐᓂᐊᕐᑐᓕᕆᓂᕐᒧ ᐋᖅᑭᒋᐊᖅᑕᐅᓂᖓ ᑖᒃᑯᓂᖓ ᐱᖃᓯᐅᔨᓯᒪᒋᐊᓖᑦ. ᐱᔪᒪᓂᖃᑦᑎᐊᕆᐊᖃᕋᑦᑕ ᓈᒻᒪᑦᑐᒥ 
ᐊᑐᕐᓗᑕ ᐃᑲᔪᕐᓂᐊᕐᓗᒋ ᒪᒃᑯᑦᑐᖁᑎᕗ ᓄᓇᕗᒻᒥ ᓯᕗᓕᐅᖅᑎᐅᔪᓐᓇᓂᐊᕐᒪᑕ ᓄᓇᕗᒻᒥ. 
 
ᐱᓇᓱᐊᑦᑎᐊᖁᔭᒃᑲ ᒐᕙᒪᐅᔪᖅ ᐊᒻᒪ ᒪᓕᒐᓕᐅᖅᑏᑦ ᑖᒃᑯᓂᖓ ᐊᑐᕐᓗᑎ. ᓈᒻᒪᑦᑑᓕᕐᐸᑦ, ᖃᐅᔨᒪᔪᖓ 
ᐊᖓᔪᖅᑳᖑᔪᖅ ᑲᒪᒋᔭᐊᖅᑐᖅ ᑖᑯᓂᖓ ᑕᑯᓂᐊᕐᓂᐊᖅᑐᖅ ᐅᕙᖓ ᐊᐱᖅᑯᑎᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᔭᐅᔪᑦ ᐅᖃᐅᓯᒃᓴᖏ. ᑲᑐᒃ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 016 - 2(2): ᑮᓇᐅᔭᓕᕆᓂᕐᒧ ᐊᑲᐅᖏᓕᐅᕈᑕᐅᔪᑦ ᓴᓂᑭᓗᐊᕐᒥ ᐃᓐᓇᕐᓄᑦ 
 
ᑲᑦᑐᒃ (ᑐᓵᔨᑎᒍᑦ): (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᑉᐸᔅᓴᖅ ᐅᖃᐅᓯᖃᖅᑎᓪᓗᖓ...(ᑐᓵᔨᒃᑯᑎᒎᕈᓐᓃᑐᖅ) 
ᐅᓪᓛᖅ ᐅᖃᖃᑎᖃᖅᑲᐅᒐᒪ ᐃᓐᓇᑐᖃᕐᒥᒃ ᓴᓂᑭᓗᐊᕐᒥᐅᑕᕐᒥᒃ. ᒫᓐᓇᐅᔪᖅ ᐅᖃᐅᓯᕆᖅᑲᐅᔭᕗᒃ 
ᐅᖃᐅᓯᕆᔪᒪᕙᒃᑲ ᒪᓕᒐᓕᐅᕐᕕᒻᒧᑦ. 
 
ᑕᐃᒫᒃᓴᐃᓐᓇᖅ ᐊᒥᓱᑦ ᐃᓐᓇᑐᖃᑦ ᓄᓇᕘᒥ ᓄᓇᖁᑎᒋᔭᓐᓂᒥᐅᑕᐅᔪᑦ ᑮᓇᐅᔭᖅᑎᒍᑦ 
ᐊᓐᓇᐅᒪᑎᔭᕆᐊᖃᓲᖑᒻᒪᑕ ᑮᓇᐅᔾᔭᒃᓵᕆᔭᖏᓪᓗ ᐊᓯᔾᔨᖅᑕᕋᑎᑦ. ᑕᖅᑭᑕᒫᑦ ᓈᐅᔭᖅᑖᖅᐸᒃᑲᒥ 
ᐃᓄᑐᖃᖅᓯᐅᑎᖏᓐᓂᒃ ᒐᕙᒪᑐᖃᒃᑯᓐᓂ; ᑕᒫᓂᐸᓘᖅᐸᑦᑐᑎᒃ ᐊᒥᓲᓂᖏᑦ $450-500-ᓂᒃ ᑕᖅᑭᒧᑦ ᐊᑕᐅᓯᕐᒧᑦ. 
ᑮᓇᐅᔭᖅᑖᖅᐸᒃᑭᕗᕐᓗ ᐃᓄᑐᖃᖅᓯᐅᑎᓂᒃ ᓄᓇᕗ ᑐᙵᕕᒃᑯᓐᓂ $150-ᓂᒃ, ᑲᑎᑦᑐᒋᑦ $600-ᑐᐃᓐᓇᐅᓪᓗᑎᑦ 
ᑕᖅᑯᒧᑦ ᐊᑕᐅᓯᕐᒧᑦ ᑮᓇᐅᔾᔭᒃᓵᕆᕙᑦᑕᖏᑦ. ᐊᑖᓃᕌᕐᔪᑐᐃᓐᓇᖅᑐᑦ ᐅᑭᐅᒧᑦ ᐊᑕᐅᓯᕐᒧᑦ ᑲᑎᓯᒪᓪᓗᒋᑦ $10,000. 
 
ᑖᒃᑯᐊ ᐊᒥᓲᓂᖏᑦ ᑲᑎᑕᐅᓯᒪᔪᑦ ᖃᑦᑏᓐᓇᓂᖅᓴᐅᒻᒪᑕ ᑮᓇᐅᔾᔭᒃᓴᑦᑎᐊᙱᓐᓂᕋᖅᑕᐅᔪᓄᑦ ᑭᓪᓕᖃᖅᑎᑕᐅᓂᖏᑦ 
ᐊᑕᐅᓯᕐᓄᑦ ᐃᓄᒻᒧᑦ. ᑕᑯᖃᑦᑕᓲᖑᔪᖓ ᓄᓇᑦᑎᓐᓅᕆᐅᖅᑐᓂᒃ ᓂᐅᕕᕐᕕᓕᐊᖅᐸᑦᑐᓂᒃ ᐊᒻᒪᓗ ᑮᓇᐅᔭᓂᒃ 
ᓂᐅᕕᕈᑎᖃᓲᖑᓪᓗᑎᑦ $20,000ᐸᓗᓐᓂᒃ ᓂᐅᕕᖅᑐᑎᑦ ᑏᕖᓂᒃ ᐊᓯᖏᓐᓂᓪᓗ ᐱᙳᐊᓂᒃ. ᐃᓐᓇᑐᖃᐅᔪᖅ 
ᓄᓇᑦᑎᓐᓂ ᐊᑭᓕᖅᓱᐃᖃᑦᑕᕆᐊᖃᕐᒪᑦ ᐊᑭᓕᒃᓴᒥᓂᒃ ᐊᒻᒪᓗ ᐃᑲᔪᖅᑐᐃᓗᓂ ᖃᑕᙳᑎᖏᓐᓂᒃ ᖃᑦᑏᓐᓇᓂᒃ 
ᑮᓇᐅᔭᓄᑦ. ᐅᑉᐱᕈᓱᒃᑲᒪ ᐃᓄᖁᑎᕗᑦ ᐃᓐᓇᑐᖃᕐᓂᒃ ᐊᔪᖅᓴᑎᑦᑎᖃᑦᑕᕆᐊᖃᙱᒃᑲᓗᐊᕐᒪᑕ. ᐃᓐᓇᑐᖃᕗᑦ 
ᐃᖅᑲᒋᔭᐅᑦᑎᐊᕐᓗᑎᑦ ᐃᓅᓯᖃᕆᐊᖃᕐᒪᑕ. 
 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᑦ ᐊᑭᖏᓐᓂᒃ ᐊᔾᔨᒌᓕᖅᑎᑦᑎᓂᖏᑦ ᑲᔪᓯᓂᖃᕐᓂᐊᖅᐸᑕ, 
ᓴᓂᑭᓗᐊᕐᒥᐅᑕᐅᔪᑦ ᐊᑭᓖᒃᑲᓐᓂᖃᑦᑕᕆᐊᖃᓛᕐᒪᑕ 20-ᐳᓴᓐᑎᒃᑲᓐᓂᕐᓂᒃ ᑕᖅᑭᑕᒫᑦ ᐆᒻᒪᖅᑯᑎᖏᓐᓄᑦ. 
ᒐᕙᒪᒃᑯᑦ ᐊᖓᔪᖅᑳᕆᔭᖏᑦ ᐊᖏᓚᐅᙱᓐᓂᖏᓐᓂᒃ ᐆᒻᒪᖅᑯᑎᑦ ᐊᑭᒃᓴᖏᓐᓂᒃ, ᐃᓱᒪᒃᓴᖅᓯᐅᑦᑎᐊᕆᐊᖃᕋᒪ 
ᐊᑦᑐᐃᓂᖃᕋᔭᕐᓂᖏᓐᓂᒃ ᓄᓇᕘᒥᐅᑕᓄᑦ ᑮᓇᐅᔾᔭᒃᓵᖃᖅᑐᓂᒃ ᐊᓯᔾᔨᖅᑕᙱᑦᑐᓂᒃ, ᓲᕐᓗᒃ ᐃᓄᖁᑎᒋᔭᖅᑐᑦ. 
 
ᖃᐅᔨᒪᕗᖓ ᓄᓇᕗᑦ ᒐᕙᒪᖓᑦ ᐊᐅᓚᑦᑎᙱᒻᒪᑕ ᐃᓄᑐᖃᖅᓯᐅᑎᓂᒃ. ᑭᓯᐊᓂᓕ, ᐅᖃᖃᑎᖃᓕᕋᐃᒍᑦᑕ 
ᐋᑐᕚᒃᑯᓐᓂᒃ ᑐᑭᓯᑎᒋᐊᖃᖃᑦᑕᙳᓱᒃᑲᑦᑎᒍ ᐃᓐᓇᑐᖃᕗᑦ ᐊᒃᓱᕈᕐᓇᖅᑐᒃᑯᑦ ᐃᓅᓯᖃᕐᓂᖏᓐᓂᒃ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ: ᖁᔭᓐᓇᒦᒃ. ᐅᑎᕐᕕᒋᓗᒋᑦ ᑲᑎᒪᔾᔪᑎᒃᓴᑦ. ᑲᑎᒪᔾᔪᑎ 4. ᐊᐱᖅᑯᑎᓄᑦ ᐅᑎᕐᕕᖃᕐᓗᑕ. 
ᑲᑎᒪᔾᔪᑎ 5. ᐃᓕᑕᕆᔭᐅᓂᖏᑦ ᓈᓚᒋᐊᖅᑐᖅᓯᒪᔪᑦ ᒪᓕᒐᓕᐅᕐᕕᒻᒧᑦ. ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᑎ. ᑕᕝᕙᐅᕗᑏᖅᐸᒃᑲ ᖃᒪᓂ'ᑐᐊᕐᒥᐅᑕᐅᔪᑦ, 
ᐊᒻᒪᓗ ᐃᓕᓴᕆᔪᒪᕙᕋ ᓄᓕᐊᕋ ᒪᓕᒐᓕᐅᕐᕕᒻᒦᑦᑐᖅ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ. ᐃᓕᓴᕆᔭᐅᓂᖏᑦ ᓈᓚᒋᐊᖅᑐᖅᓯᒪᔪᑦ ᒪᓕᒐᓕᐅᕐᕕᒻᒧᑦ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᓴᕆᔭᐅᖁᒋᕙᕋ ᐱᖃᑎᒐ ᓄᓕᐊᕆᓪᓗᒍᓗ, ᓲᓯ 
ᐃᕕᒍᑕᐃᓚᒃ. 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ. ᐃᓕᓴᕆᔭᐅᓂᖏᑦ ᓈᓚᒋᐊᖅᑐᖅᓯᒪᔪᑦ ᒪᓕᒐᓕᐅᕐᕕᒻᒧᑦ. ᒥᔅᑕ ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᕕᒃᓴᖃᕐᓂᓐᓂ ᐃᓕᓴᕆᔭᐅᖁᒋᕙᕋ ᐃᕐᖑᑕᕋ, ᒫᒃ ᐋᕆᐊᒃ, ᐊᒻᒪᓗ 
ᐊᓈᓇᖓᑦ ᓲᓴᓐ, ᐸᓂᒐ ᐊᒻᒪᓗ ᐸᓂᒃᑲᓐᓂᕋ ᐃᓕᓐᓂᐊᕆᐊᖅᐸᑦᑐᖅ ᑕᒫᓂ, ᓂᖅᑎᐅᕆᐅᖅᓴᓂᕐᒧᑦ 
ᐃᓕᓐᓂᐊᖅᑐᖅ. ᐅᐱᒋᕐᔪᐊᖅᐹᒃᑲᒃ. ᐊᒻᒪᓗ, ᐅᓇ ᐃᓄᒃ ᒪᐅᖓ ᓄᑦᑎᕋᑖᕐᓂᑰᔪᖅ ᔩᓚ ᐊᐃᐱᓕ, ᐊᒻᒪᓗ ᓄᑲᕐᒪ 
ᓄᓕᐊᖓᑦ, ᓕᐊ ᑕᓱᒐᑦ. 
 
ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᒪᓕᒐᓕᐅᕐᕕᑎᓐᓄᑦ. 
 
ᒫᓐᓇ ᐅᖃᕈᒪᕗᖓ ᐃᓕᑕᖅᓯᔪᒪᓪᓗᖓ ᐃᓄᒻᒥᑦ ᒥᑦᑎᒪᑕᓕᒻᒦᖔᖅᑐᒥᑦ: ᐊᐃᕙᓚHᐊᒻ. ᑲᑎᒪᔨᐅᖃᑕᐅᕗᖅ 
Hᐊᒻᒪᓚᒃᑯᑦ ᑲᑎᒪᔨᖏᓐᓂ, ᐊᒻᒪᓗ ᓂᕈᐊᕋᖅᓴᐅᖃᑕᐅᕗᑦ ᓯᕗᓕᐅᖅᑎᐅᓂᕐᒧᑦ. ᑐᙵᓱᒋᑦ. 
 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᐹᓂᐹᓯ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᔪᒪᕙᕋ ᔭᐃᒥᓯ ᕿᓪᓚᒃ; ᐃᓄᑦᑎᑐᑦ ᐊᑎᖃᕐᑎᑦᑕᕋ ᑐᔪᕐᒥᐊᒫᖅ. 
ᑲᖏᖅᑐᒑᐱᒻᒥᐅᑕᐅᕗᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᕐᕕᑎᓐᓄᑦ. ᐅᑎᕆᐊᕐᓗᑕ ᑲᑎᒪᔾᔪᑎᒋᓂᐊᖅᑕᑎᓐᓄᑦ. ᑲᑎᒪᔾᔪᑎᔅᓴᖅ 6. 
ᐅᖃᐅᓯᒃᑯᑦ ᐊᐱᖅᑯᓰᑦ. ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 013 - 2(2): ᐃᑲᔪᖅᑐᐃᓂᖅ ᕿᑭᖅᑕᕐᔪᐊᑉ ᐃᖃᓗᒐᓱᓐᓂᕐᒧᑦ ᑰᑕᖓᓂᕐ ᐅᓄᖅᓯᑎᑦᑎᕚᓕᓂᕐᒥᒃ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐃᓕᓴᕆᒐᕕᙵ, ᖃᐅᔨᒪᒐᒪ ᒥᓂᔅᑕᐅᔪᖅ. ᐊᐱᖅᑯᓯᕐᓂᑦ ᓂᕆᐅᑦᑐᓄᑦ 
ᑭᐅᑐᐃᓐᓇᓂᐊᖅᑲᑲ, ᐊᒻᒪᓗ ᐊᑲᐅᓈᖅᑎᓂᐊᖅᑲᕋ ᓯᕗᕐᖓᒍᑦ. 
 
ᐊᐱᖅᑯᓯᕋ ᑐᕌᖅᑎᓂᐊᖅᑲᕋ ᒥᓂᔅᑕᒧᑦ ᑲᒪᔪᒧᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᐅᖃᖅᑏ, ᖃᐅᔨᒪᒐᔅᓴ ᐊᒻᒪᓗ 
ᒪᓕᒐᓕᐅᖅᑎᓕᒫᑦ ᖃᐅᔨᒪᒻᒪᑕ, ᐊᕐᕕᐊᓂ ᐊᖓᔪᖅᑲᐅᑏᑦ ᑲᑎᒪᑎᓪᓗᒋᑦ ᐱᓇᓱᐊᖅᑕᐅᒐᓱᓐᓂᐊᓚᐅᖅᑐᖅ 
ᒪᓕᒐᓕᐅᕐᕕᑎᓐᓄᑦ ᐃᖅᑲᓇᐃᔭᖃᑎᒌᓐᓂᕐᒥᑦ ᐃᓕᓐᓂᐊᕐᓂᓕᕆᓂᕐᒥᑦ ᐃᓐᓄᓐᓄᓕᒫᖅ ᐋᖅᑭᔅᓯᒪᔪᒥᑦ 
ᐱᓗᐊᕈᑎᖃᕐᓗᑎᑦ ᑲᔪᓯᑎᑦᑎᑎᐊᕐᓂᕐᒥᑦ ᐃᓅᓱᑦᑐᓄᑦ ᐱᔪᓐᓇᐅᑎᖃᑦᑎᐊᕐᓗᑎᑦ ᐊᒻᒪᓗ ᖃᐃᔨᒪᓂᖃᕐᓗᑎᑦ 
ᐱᔭᕇᖅᓯᔪᓐᓇᕐᓗᑎᑦ ᓯᓚᑦᑐᓴᕐᕕᓐᓂ. 
 
ᒥᓂᔅᑕᐅᔪᖅ ᐅᖃᕈᓐᓇᖅᑳ ᑕᒪᓐᓇ ᐱᔭᐅᓇᓱᐊᕐᓂᐊᓚᐅᖅᑐᖅ ᐅᖃᐅᓯᕆᔭᐅᓯᒪᑦᑎᐊᓕᕐᒪᖔᖅ ᐱᓕᕆᕕᖓᓂ 
ᐱᖃᑕᐅᑎᖃᐅᖁᓪᓗᒋᑦ ᐸᕐᓇᐅᑎᐅᓂᐊᖅᑐᓂᑦ ᐱᒋᐊᕈᑎᐅᔪᓂᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᐲᑯ. 
 
ᐊᖓᔪᖅᑳ ᐲᑯ: ᖁᔭᓐᓇᒦᒃ, ᐅᖃᖅᑏ. ᐃᒻᒪᖃᖃᐃ ᐅᖃᕈᓐᓇᖅᑯᖓ ᓇᓗᓇᐃᖅᓯᓗᖓ ᑕᐃᒪᐃᓚᐅᕐᖓᑕ, ᐊᒻᒪᓗ 
ᑲᑎᒪᓂᖅᑕᖃᓕᓚᐅᖅᑯ ᐸᕐᓇᐅᑎᐅᓂᐊᖅᑐᓂᑦ ᐱᓕᕆᕕᑎᓐᓂ ᐊᒻᒪᓗ ᓇᒻᒥᓂᖅ ᐱᖃᑕᐅᓪᓗᖓ 
ᒥᓂᔅᑕᕈᖅᑎᑕᐅᓚᐅᖅᑎᓪᓗᖓ ᐃᓕᓐᓂᐊᕐᓂᓕᕆᔨᒃᑯᓐᓄᑦ. 
 
ᒪᓕᒐᓕᐅᖅᑎ ᓱᓕᕗᖅ. ᒫᓐᓇᐅᔪᖅ, ᐱᔭᕇᖅᐸᑦᑐᑦ ᓄᓇᕗᒻᒥ ᓈᒻᒪᖏᓐᓂᖓᓄᑦ; 100-ᖑᔪᑦ ᓱᕈᓰᑦ 
ᐃᓕᓐᓂᐊᕆᐊᖅᑐᑦ ᒥᑭᔫᑕᐅᓛᓄᑦ, 25-ᑐᐃᓐᓇᐅᔪᖅ ᐱᔭᕇᖅᓯᕙᑉᐳᑦ ᖁᕝᕙᓯᓐᓂᓕᓐᓂ 12-ᒥᑦ. ᑕᒪᓐᓇ 
ᓄᖅᑲᖃᑦᑕᖅᑐᓂᑦ ᐊᒥᓲᓂᖏᑦ 75%-ᖑᕗᑦ. 
 
ᐸᕐᓇᐅᑎᐅᔪᖅ ᐊᒻᒪᓗ ᐱᔭᐅᔪᒪᔪᑦ ᐱᓕᕆᕕᒻᒧᑦ ᐱᒋᐊᖅᐸᓪᓕᐊᓂᐊᓕᕐᖓᑕ ᐱᓇᓱᐊᒻᒪᕆᓪᓗᑎ ᑖᒃᑯᓂᖓ 
ᓄᖅᑲᐸᑦᑐᓂᑦ. ᐅᑉᐱᕈᓱᒃᐳᖓ ᐱᓇᓱᐊᕈᓯᐅᓂᐊᖅᑐᓂᑦ ᐊᒻᒪᓗ ᑕᖅᑭᐅᓂᐊᖅᑐᓂᑦ, ᐱᔪᓐᓇᖅᓯᒍᑦᑕ 
ᓴᖅᑭᑎᑦᑎᓂᐊᕋᑦᑕ ᑎᑎᕋᖅᓯᒪᔪᓂᑦ ᐸᕐᓇᐅᑎᐅᔪᒧᑦ ᐃᓚᓕᐅᕆᓗᒍ ᐱᓕᕆᕕᑎᓐᓂ, ᑕᑯᔅᓴᐅᑎᑦᑎᓂᐊᖅᑐᒥᑦ 
ᑐᑑᑉ ᐊᐱᖅᑯᓯᕆᕋᑖᖅᑕᖓᓂᑦ ᐊᒻᒪᓗ ᐅᖃᐅᓯᕆᕋᑖᖅᑕᖓᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᕗᖓ ᒥᓂᔅᑕᐅᔪᖅ ᐊᑕᐅᑦᑎᐅᑎᑦᑐᓂᒋᑦ ᐅᖃᐅᓯᕆᒻᒪᒋᑦ 
ᖃᓄᐃᓕᐅᕈᑕᐅᓯᒪᔪᑦ; ᑲᑎᒪᔪᖃᕐᐸᑉᐳᖅ. 
 
ᖃᐅᔨᒍᒪᑐᐃᓐᓇᖅᑯᖓᓕ ᐅᖃᐅᔾᔨᒍᓐᓇᕐᒪᖔᖅ ᒪᓕᒐᓕᐅᕐᕕᑎᓐᓂ ᖃᓄᐃᑦᑐᓚᑦᑖᓂᑦ ᐊᓯᔾᔨᕐᓂᐅᓴᔪᓂᑦ 
ᐱᒋᐊᖅᑎᑕᐅᓯᒪᕙᑦ ᐱᔪᓐᓇᑦᑎᐊᖁᓗᒋᑦ ᓄᓇᕗᒻᒥ ᐃᓕᓐᓂᐊᕐᕕᐋᓗᒻᒥ ᐱᔭᕇᖅᓯᓂᐅᔪᒧᑦ ᐊᑐᖅᑕᐅᔭᕆᐊᓖᑦ 
ᐱᔪᓐᓇᖁᓗᒋᑦ ᐱᔭᕇᖅᓯᔪᑦ ᐃᓕᓐᓂᐊᕐᑕᖏᑕ ᖃᓄᐃᑦᑑᓂᖏᑦ ᐃᓕᓐᓂᐊᕆᐊᕈᓐᓇᖅᓯᖁᓪᓗᒋᑦ ᓯᓚᑦᑐᓴᕐᕕᓐᓄᑦ 
ᐅᕝᕙᓘᓐᓃᑦ ᓯᓚᑦᑐᓴᕐᕕᔾᔪᐊᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐱᑯ. 
 
ᐊᖓᔪᖅᑳ ᐲᑯ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ, ᑐᓴᖅᓯᒪᕗᓯ ᖁᓄᕐᒥᓇᖅᑐᓂᑦ ᖃᑦᑎᐅᓂᖏᓐᓂ 
ᐃᓕᓐᓂᐊᕐᓂᕐᒥᑦ. 
 
ᐱᐅᔪᒻᒪᕆᓐᓂ ᖃᓄᐃᓕᐅᕈᑎᑕᖃᓚᐅᖅᑯ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᕐᕌᒎᒐᓴᐅᓕᖅᑐᓂᑦ ᓄᓇᕗᒻᒥ. ᓱᕐᓗ, 
ᓯᕗᓪᓕᖅᐹᒥ ᐃᓄᐃᑦ ᐸᐃᑉᐹᖃᓕᕐᑐᓂᑦ ᐱᔭᕇᕐᔪᑎᓂᑦ ᐋᓐᓂᐊᖅᑐᓕᕆᓂᕐᒥᑦ. ᑖᒃᑯᐊ ᐋᓐᓂᐊᓯᐅᖅᑎᐅᔫᒃ, 
ᐱᔭᕇᖅᑲᑎᒃ, ᓇᒥᑐᐃᓐᓇᑦᑎᐊᖅ ᑲᓇᑕᒥ ᐃᖅᑲᓇᐃᔭᕈᓐᓇᖅᓯᓂᐊᖅᑯ. ᐱᔭᕇᖅᑎᖃᓛᓕᕆᕗᒍᑦ ᓯᕗᓪᓕᖅᐸᐅᔪᓂᑦ 
ᐃᓄᓐᓂ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓯᒪᔪᓂᑦ, ᐊᒻᒪᓗ ᐱᔭᕇᖅᓯᒪᔪᓂᑦ ᐊᒥᓱᒻᒪᕆᐅᔪᓂᑦ ᓄᓇᕗᒻᒥ 
ᐃᓕᓴᐃᔨᐅᓂᕐᒧᑦ ᐃᓕᓐᓂᐊᓂᕐᒥᑦ. ᑕᐃᒪ, ᑕᒪᓐᓇ ᖁᕕᐊᓇᒻᒪᕆᒃᐳᖅ. 
 
ᓯᕗᓪᓕᖅᐹᓪᓚᕆᒻᒥᑦ, ᐃᓄᒻᒥ ᐃᓕᓐᓂᐊᑐᑕᖃᖅᑯ ᓯᓚᑦᑐᓴᕐᕕᑦᑎᐊᕙᒻᒪᕆᐅᔪᒥᑦ, ᐱᐅᓂᖅᐹᖑᕙᓪᓚᐃᔪᒥᑦ 
ᐃᓕᓐᓂᐊᕕᒻᒥ ᓄᓇᕐᔪᐊᒻᒥ. ᑖᓐᓇ ᐃᓄᒃ ᐃᓕᓐᓂᐊᓚᐅᖅᓯᒪᕗᖅ ᑕᒫᓂ ᓄᓇᕗᒻᒥ ᐱᔭᕇᖅᓯᓪᓗᓂᑦ 
ᖁᕝᕙᓯᓐᓂᓕᒻᒥᑦ 12-ᒥᑦ. ᑕᐃᒪ, ᐱᑕᖃᖅᑯ ᐱᐅᔪᒻᒪᕆᐅᔪᓂᑦ ᖃᓄᐃᓕᐅᕈᑎᐅᔪᓂᑦ ᐃᓕᓐᓂᐊᕐᓂᓕᕆᓂᕐᒥᑦ 
ᓄᓇᕗᒻᒥ. 
 
ᐊᑕᐅᑦᑎᑯᑦᑕᐅᖅ, ᑭᓇᑐᐃᓐᓇᖅ ᐱᔭᕇᖅᑐᖅ ᓄᓇᕗᒻᒥ, ᐃᓕᓐᓂᐊᖅᑕᐅᒋᐊᓕᓐᓂ, ᖁᕝᕙᓯᓐᓂᓕᓐᓂ 12 ᒪᓕᒻᒪᑕ 
ᐃᐊᓪᐴᑕᒃᑯᑦ ᖃᐅᔨᓵᖑᔾᔪᑎᒋᔭᑦᑕᖏᓐᓂ. ᑕᐃᒪᓕ, ᓇᒧᑐᐃᓐᓇᖅ ᐱᓇᓱᐊᕈᓐᓇᖅᑯᑦ ᓯᓚᑦᑐᓴᕐᕕᔾᔪᐊᖑᔪᒧᑦ 
ᑲᓇᑕᒥ. 

ᐅᖃᖅᑏ, ᐱᐊᓂᓐᓂᕐᒧᑦ ᐊᑐᖅᑕᐅᔭᕆᐊᓖᑦ ᓄᓇᕗᒻᒥ ᕿᒥᕐᕈᔭᐅᕙᓪᓕᐊᔪᑦ. ᐱᓕᕆᕙᓪᓕᐊᔪᒍᑦ ᓄᓇᕗᒻᒥ 
ᓴᓇᔭᐅᓂᑰᓕᕐᓗᓂ ᐋᓪᐴᑕ ᐃᓕᓐᓂᐊᕐᕈᑎᖓ. ᐆᑦᑑᑎᒋᓗᒍ, ᐅᖃᖃᑎᖃᕈᓐᓇᖅᓯᓯᒪᒐᒪ ᓘᑖᖅ ᓗᐊᕈᓪ ᐅᕗᑦᒥᑦ, 
ᒥᓂᔅᑕᒋᔭᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐋᓪᐴᑕᒥ. ᐊᖏᕈᑎᖃᖅᓯᒪᔪᒍᑦ ᓄᓇᕗᑦ ᐃᓚᖏᓐᓂᒃ ᐱᓕᕆᐊᖃᕐᓗᑎᒃ 
ᐋᓪᐴᑕᒥ ᖃᐅᔨᓴᕐᕈᑎᖏᓐᓂᒃ ᐱᒋᐊᕐᕈᓐᓇᖅᓯᒍᒪᓪᓗᑕ ᓄᓇᕗᒻᒥ ᐊᑐᖅᑕᐅᓕᕐᓗᑎᒃ, ᐊᒪᑦᑕᐅᖅ ᐅᖃᖅᑏ, 
ᐅᓄᙵᖅᑎᕆᕙᓪᓕᐊᖏᓪᓗᓂ ᐃᓕᓐᓂᐊᕐᕈᑎᓄᑦ ᐊᑐᖅᑕᐅᖃᑦᑕᖅᑐᑦ ᑖᒃᑯᓄᖓ ᖃᐅᔨᓴᕐᐅᑎᓄᑦ, ᑭᓯᐊᓂᓕ 
ᐋᖅᑭᐅᒪᑎᓪᓗᒋᑦ ᖁᑦᑎᑐᒃᑯᑦ ᐃᓕᓐᓂᐊᕐᓂᕐᒧᑦ ᐋᖅᑭᒃᑕᐅᓯᒪᔪᓂ ᐊᑐᖅᑕᐅᔪᑦ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐊᒃᓱᒻᒪᕆᐊᓗᒃ ᐊᑦᔨᒌᑎᑦᑎᖏᒻᒪᑦ ᑭᐅᔾᔪᑎᒥᓂᒃ ᐊᒻᒪᓗ ᐅᖃᖅᓯᒪᓪᓗᓂ 
ᑕᐃᒃᑯᐊ ᐃᓕᓐᓂᐊᖅᑏᑦ ᐱᐊᓂᓂᕋᑦᑐᓂᒋᑦ ᑕᕝᕙᙵᑦ ᐃᓕᓐᓂᐊᕐᓂᕐᒥᒃ. 
 
ᐃᓱᒪᑐᐃᓐᓇᖅᑐᖓ ᐊᒻᒪᓗ ᓇᓗᖏᑦᑐᖓ ᒥᓂᔅᑕ ᐱᓯᒪᑦᑎᖏᑦᑐᖅ ᑐᑭᓯᐅᒪᔾᔪᑎᓂᒃ ᐊᒻᒪᓗ ᐱᓯᒪᑦᑎᓂᖅᐸᑦ 
ᖁᐊᖅᓵᕋᔭᖅᑐᖓ, ᖁᕕᐊᒋᓗᒍ ᖁᐊᖅᓵᕋᔭᖅᑐᖓ. ᐅᖃᕈᓐᓇᖅᐸ ᑐᓂᓯᓂᐊᕐᓂᕋᓪᓗᓂ ᑲᑎᒪᕕᒻᒧᑦ ᑕᕝᕙᓂ, 
ᐊᕕᑦᑐᖅᓯᒪᔪᓂᒃ ᐱᐊᓂᒃᓯᒪᔪᑦ ᐃᓕᓐᓂᐊᖅᑏᑦ ᐃᓕᓐᓂᐊᑲᓂᖅᓯᒪᖏᑦᑐᑦ ᐊᒻᒪᓗ ᑕᐃᒃᑯᐊ ᐱᐊᓂᓐᓂᐊᖅᑐᑦ ᓱᓕ 
ᐃᓕᓐᓂᐊᑲᓐᓂᓂᒃᑰᖅᓯᒪᖏᑦᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᕈᓐᓇᖅᑐᖓ ᑕᐃᒪᙵᓂᒃ 1999 659-ᖑᓯᒪᔪᑦ ᐱᐊᓂᒃᑐᑦ 
ᒍᕋᐃᑦ 12-ᒥᑦ ᓄᓇᕗᒻᒥ. ᐅᖃᑦᑎᓪᓗᖓ ᐃᓕᓐᓂᐊᕐᓂᕐᒥᒃ ᒍᕋᐃᑦ 12, ᑖᓐᓇ ᑕᕝᕙ ᐋᓪᐴᑕᒥ ᖃᐅᔨᓴᕐᓂᐅᔪᑦ 
ᐊᑐᖃᑦᑕᕋᑦᓱ ᓱᓕ ᑕᐃᒃᑯᐊ ᖃᐅᔨᓴᕈᑎᖏᓐᓂᒃ, ᑖᒃᑯᐊᓕ ᐊᒃᓱᐊᓗᒃ ᖁᑦᑎᑦᑑᔪᑦ ᐃᓕᓐᓂᐊᕐᓂᕐᒧᑦ 
ᐋᖅᑭᒃᑕᐅᓯᒪᔪᑦ. ᐃᓕᓐᓂᐊᖅᑏᑦ ᐅᖃᐅᓯᕆᖅᑲᐅᔭᒃᑯᑦ , ᐊᑐᖃᑦᑕᖅᑐᑦ ᐊᑐᖅᑕᐅᔭᕆᐊᓕᒻᒥᒃ ᖃᐅᔨᓴᕈᑎᓄᑦ 
ᐊᔪᙱᑦᑐᑦ, ᓲᖃᐃᒻᒪ, ᐃᓯᕈᓐᓇᖅᓯᓗᑎᒃ ᐃᓕᓐᓂᐊᕐᕕᔾᔪᐊᒧᑦ ᐊᒻᒪᓗ ᓯᓚᒃᑐᕐᓴᖅᕕᒻᒧᑦ ᑲᓇᑕᒥ. 
 
ᓴᙱᓂᖃᕝᕕᖃᑦᑐᓕᒫᑦ ᓄᓇᓕᓐᓂ ᐅᖃᖅᑏ, ᐃᓕᓐᓂᐊᖅᑎᖃᐃᓐᓇᖅᑐᑦ. ᑕᐃᒪᓕ, ᐆᑦᑑᑎᒋᓗᒍ, 
ᐃᓕᓐᓂᐊᕐᖏᒃᑯᕕᑦ ᓅᕙ ᓯᑰᓴᒥ ᐅᕝᕙᓘᓐᓃᑦ ᒫᓂᑑᐸᒥ, ᐱᔭᕆᐊᑐᓂᖅᓴᐅᑐᐃᓐᓇᕆᐊᓕᒃ 
ᐃᓕᓐᓂᐊᕐᕆᐊᕋᓱᐊᕐᓗᓂ ᓯᓚᑦᑐᕐᓴᖅᕕᒻᒧᑦ ᖁᑦᑎᓂᖅᓴᒧᑦ. 
 
ᑕᒪᓐᓇᓕ ᐊᑦᔨᐅᖏᑦᑑᖏᑦᑐᖅ ᓄᓇᕗᒻᒧᐃᓐᓇᖅ, ᐅᖃᖅᑏ, ᐃᒪᓐᓇᐃᓕᐅᕋᓱᐊᖅᑐᒍᑦ ᐃᓕᓐᓂᐊᕐᕈᑎᓪᓗᐊᑕᓂᒃ 
ᐱᑕᖃᑦᑎᑦᑎᓗᑕ ᐃᓕᓐᓂᐊᖅᑎᖁᑎᕗᑦ ᐃᓕᓐᓂᐊᕈᓐᓇᖅᑕᖏᓐᓄᑦ, ᑎᑭᐅᑎᔪᓐᓇᖅᓯᒐᔭᖅᑐᑦ ᑖᒃᑯᓄᖓ 
ᐃᓕᓐᓂᐊᕐᓂᕐᒧᑦ ᐋᖅᑭᒃᑕᐅᓯᒪᔪᓄᑦ ᑐᑑᑉ ᐊᐱᖅᑯᑎᒋᕋᑖᖅᑕᖏᓐᓄᑦ. 
 
ᐊᔪᔾᔮᖏᑦᑐᖓᖃᐃᑦ, ᓴᖅᑮᓗᖓ ᐱᐊᓂᒃᓯᒪᔪᓂᒃ ᒍᕋᐃᑦ 12 ᑕᐃᒪᙵᓂᒃ 1999 ᑖᒃᓱᒧᖓ ᐋᓪᐴᑕ, ᐊᒻᒪᓗ 
ᖃᑦᑎᑦ ᐱᐊᓂᒃᓯᒪᒻᒪᖔᑕ ᓄᓇᕗᒻᒥ ᖁᑦᑎᓂᖅᓴᒥᒃ ᐃᓕᓐᓂᐊᖅᕕᓐᓂ. ᐱᓇᓱᓐᓂᐊᖅᐸᕋ ᑐᑭᓯᔾᔪᑎᒃᓴᖅ 
ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓇᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᓇᓱᑐᐃᓐᓇᖅᑐᖓ ᒥᓂᔅᑕᒧᑦ ᐊᐱᕆᓗᒍ ᑐᓂᓯᒍᓐᓇᕐᒪᖔᖅ 
ᑐᑭᓯᐅᒪᔾᔪᑎᒥᒃ ᒪᓕᒐᓕᐅᖅᕕᒻᒧᑦ, ᐊᒻᒪᓗ ᐅᕙᓐᓄᑐᐃᓐᓇᐅᖏᑦᑐᖅ. ᓇᓗᖏᓚᖓ ᖃᐅᔨᓚᐅᖅᑕᖓ 
ᕿᒥᕐᕈᓐᓂᕈᓂ ᑲᑎᒪᔾᔪᑎᒥᓂᕐᓂᒃ ᖃᐅᑉᐸᒧᑦ. ᑕᑯᓇᓱᒋᐊᖃᕐᓂᐊᕐᖏᒻᒪᑦ. 

ᐅᖃᖅᑏ, ᒥᓂᔅᑕ ᐅᖃᐅᔾᔨᒋᐊᒃᑲᓐᓂᕈᓐᓇᖅᐸ ᑲᑎᒪᕕᒻᒥᒃ ᐅᕙᓂ ᐃᓕᓐᓂᐊᖅᑐᓕᕆᓂᕐᒧᑦ ᐋᖅᑭᒋᐊᖅᓯᓂᖅ 
ᐲᖅᓯᔾᔮᖏᒋᐊᖓᓂᒃ ᒫᓐᓇᐅᔪᖅ ᐱᕕᒃᓴᖃᕝᕕᐅᔪᓂᒃ ᑕᒪᒃᑯᐊ ᐱᐊᓂᒃᑐᐃᑦ ᐃᓕᓐᓂᐊᖅᑏᑦ ᐱᒋᐊᖃᖃᑦᑕᕐᒪᑕ 
ᐱᐊᓂᒃᓯᓂᖏᓐᓄᑦ ᓈᓴᐅᑎᓂᒃ ᐸᕐᓇᐸᓪᓕᐊᓂᖓᓄᑦ ᐃᓕᓐᓂᐊᕐᕕᔾᔪᐊᒧᑦ ᐅᕝᕙᓘᓐᓃᑦ ᓯᓚᑦᑐᕐᓴᖅᕕᒃᑯᑦ 
ᐃᓕᓐᓂᐊᕐᕈᑎᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᑯᓇᑉᐸᓪᓕᐊᑎᓪᓗᑕ ᐃᓕᓐᓂᐊᕐᕈᑎᒋᔭᐅᔪᒥᒃ, ᐊᒻᒪᓗ 
ᖃᓄᐃᑦᑐᓂᒃ ᐱᑕᖃᒻᒪᖔᖅ, ᑕᑯᓇᓐᓂᐊᕐᒥᔪᒍᑦ, ᒪᓕᓪᓗᒍ ᖃᓄᐃᑦᑐᓂᒃ ᒍᕋᐃᑦᒥ ᐋᖅᑭᒋᐊᖅᓯᔪᖃᒻᒪᖔᖅ 
ᐃᓚᖏᓐᓂᒃ ᑖᒃᑯᓂᖓ ᐃᓕᓐᓂᐊᕐᕈᑎᓂᑦ.  
 
ᐱᓕᕆᐊᖃᔾᔮᖏᑦᑐᒍᑦ ᐲᖅᓯᓂᐊᖅᑐᒥᒃ ᐃᓕᓐᓂᐊᕐᕈᑎᐅᖃᑦᑕᖅᑐᓂᒃ ᐊᑐᖅᑕᐅᕙᑦᑐᑦ ᐃᓕᓐᓂᐊᖅᑎᖁᑎᑦᑎᓐᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐋᕆᐊᖅ. 
 
ᐊᐱᖅᑯᑦ 014 - 2(2): ᕿᑭᖅᑕᕐᔪᐊᒥ ᐃᖃᓗᒃᑕᐅᔪᓐᓇᖅᑐᑦ ᐃᓚᒋᐊᖅᑕᐅᓂᖏᓐᓂᑦ ᐃᑲᔪᖅᑐᕐᓂᖅ 
 
ᐋᕆᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᒍᒪᓪᓗᒍ ᓯᕗᓕᖅᑎᒧᑦ. ᕿᑭᖅᑕᕐᔪᐊᕐᒦᓚᐅᕐᒪᑦ 
ᐅᐱᙵᔅᓵᖅ ᐊᒻᒪᓗ ᑲᑎᒪᖃᑎᖃᓚᐅᖅᑐᓂ ᐃᖃᓗᒐᓱᐊᕐᓂᕐᒧᑦ ᐃᖃᓗᒐᓱᒃᑎᓐᓂᒃ ᕿᑭᖅᑕᕐᔪᐊᕐᒥ. ᒥᓂᔅᑕ 
ᐅᖃᓚᐅᕐᒪᑦ ᐃᑲᔪᖅᑐᐃᑲᓐᓂᕐᓂᐊᕐᓂᕋᑦᑐᑎᒃ ᐃᖃᓗᒐᓱᖃᑦᑕᖅᑐᓄᑦ ᕿᑭᖅᑕᕐᔪᐊᕐᒥ ᐊᒻᒪᓗ 
ᐱᓕᕆᓂᖅᓴᐅᓂᐊᕋᒥ ᑕᒪᑐᒧᖓ. 
 
ᑐᓴᖅᑎᑦᑎᒋᐊᕈᓐᓇᖅᑭᑦ ᑕᒪᑐᒧᖓ ᖃᓄᐃᓕᐅᖅᑐᖃᓕᕐᒪᖔᖅ ᐅᖃᐅᓯᐅᓯᒪᔪᒧᑦ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐳᓚᐅᑎᖃᖃᑎᖃᖅᓯᒪᔪᒍᑦ ᐃᖃᓪᓕᐊᖅᑎᒥᒃ 
ᕿᑭᖅᑕᖅᔪᐊᕐᒥᐅᒥᒃ ᐊᐅᓚᑦᓯᔪᒥᓂᕐᓂᒃ ᓇᒻᒥᓂᕐᒥᓐᓂᒃ ᑕᑉᐹᓂ. ᐃᑲᔪᖅᑐᖃᑦᑕᕐᓂᐊᕐᑕᕗᑦ ᖃᖓᑐᐃᓐᓇᖅ 
ᐃᑲᔪᖅᑐᕆᐊᖃᓕᕋᐃᒍᑦᑎᒍ, ᐊᖏᓪᓕᒋᐊᕋᓱᐊᕐᓗᒋᖅᑲᐃ ᑭᓪᓛᓕᑦᑕᕐᕕᐅᑎᑕᐃᑦ ᑭᖑᑉᐸᑦᑕᐅᒋᐊᓕᓐᓄᑦ 
ᖃᓕᕋᓕᑦᑕᐅᒋᐊᓕᓐᓄᓪᓗ ᑕᑉᐹᓂᖅᐸᓯᒃ. 
 
ᐊᓯᕈᐃᒐᓱᐊᖅᑐᒍᑦ ᑕᒪᒃᑯᓂᖓ ᐊᒻᒪᓗ ᑕᑯᔪᒪᑦᓱᑕ ᐊᖏᓪᓕᒋᐊᖅᑕᐅᑎᓪᓗᒍ ᑭᓪᓛᓕᑦᑕᕐᕕᖓ ᓄᓇᕗᒻᒧᑦ. 
ᐊᖏᔪᐊᓗᒃ, ᒥᑦᓵᓐᓃᑦᑐᖅᑲᐃ $55-ᒥᓕᐊᓐ, ᑐᓂᔭᐅᓯᒪᒻᒪᑕ ᖃᓪᓗᓈᓂᒥᐅᓄᑦ; ᒫᓐᓇᐅᓂᖓᓂ ᐃᒪᐃᒐᓱᐊᖅᑐᒍᑦ 
ᐅᖃᖃᑎᒋᓇᓱᐊᖅᓱᒋᑦ ᑲᓇᑕᐅᑉ ᒐᕙᒪᒃᑯᖏᑦ. ᓄᓇᕗᑦ ᐱᓲᖑᒻᒪ 23-ᐳᓴᓐᑎᑐᐃᓐᓇᖏᓐᓂᒃ 
ᑭᓪᓛᓕᑦᑕᕐᕕᐅᑎᑕᐅᑉ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐋᕆᐊᒃ 
 
ᐋᕆᐊᒃ (ᑐᓵᔨᒃᑯᑦ): ᑯᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᓯᕗᓕᖅᑎ ᐋᖅᑭᑦᓱᐃᖃᑎᖃᕋᓱᐊᕐᒪᑦ ᒐᕙᒪᒃᑯᓐᓂᒃ, 
ᑭᓯᐊᓂ ᑐᓴᑲᐃᓐᓇᖏᑦᑐᖓ ᒥᑦᓵᓄᑦ ᐃᑲᔪᖅᑐᖅᑕᐅᒋᐊᖃᕐᓂᖏᑕ ᕿᑭᕐᑕᖅᔪᐊᕐᒥᐅᑦ ᐃᖃᓪᓕᐊᖅᑎᖏᑕ 
ᐊᒥᓱᙳᐃᒋᐊᕋᓱᐊᖅᑎᓪᓗᒋᑦ ᑭᓪᓛᓕᕝᕕᒻᒥᓂᒃ. ᑕᑯᓛᕐᓂᐊᖅᑭᒌᑦ ᕿᑭᖅᑕᖅᔪᐊᕐᒥᐅᑦ ᐃᖃᓗᒐᓱᐊᖅᑎᖏᑦ? 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ ᐸᐅᓪ ᐅᑲᓕᖅ 
 
ᓯᕗᓕᖅᑎ ᐸᐅᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᓇᓱᐊᖅᑐᒍᑦ ᐱᔪᓐᓇᕐᓂᓕᒫᑦᑎᒍᑦ ᒫᓐᓇ. 
ᐃᖅᑲᖅᑐᐃᕕᒃᑰᓛᖅᑐᒍᑦ ᑏᓴᒻᕙ 6-ᒥ, ᑕᖅᑭᐅᓛᖅᑐᒥ, ᑕᒪᓐᓇ ᐱᓪᓗᒍ, ᐱᓗᐊᖅᑐᒥᒃ ᑭᓪᓛᓕᑦᑕᕐᕕᖏᓐᓄᑦ 
ᑭᖑᖅᐸᐃᑦ ᒥᑦᓴᐃᓐᓂ ᕿᑭᖅᑕᖅᔪᐊᑉ ᑲᖏᖅᓱᒑᐱᐅᓪᓗ. 
 
ᐃᖅᑲᖅᑐᐃᔩᑦ ᑭᐳᑎᑦᓯᑎᒐᓱᐊᖅᑕᕗᑦ ᑐᑭᑖᕐᓂᕆᓯᒪᔭᖏᓐᓂᒃ, ᐊᒻᒪᓗ ᐄ, ᖃᐅᔨᒪᔪᖓ ᖃᐃᖁᔨᓯᒪᒋᐊᖏᑦ 
ᑕᑉᐸᐅᖓ, ᑭᓯᐊᓂ ᓱᒋᐊᓪᓚᕝᕕᖃᓗᐊᙱᓇᑦᑕ. ᐃᒪᐃᒍᓐᓇᑐᐃᓐᓇᖅᑐᒍᑦ ᐊᑐᕐᓗᒋᑦ ᐊᖅᑯᑎᒋᔪᓐᓇᖅᑕᐃᓐᓇᕗᑦ 
ᐃᑲᔪᕋᓱᐊᕐᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ.ᐹᓇᐸᔅ. 
 
ᐊᐱᖅᑯᑦ 015 - 2(2): 24-ᓄᑦ ᐃᑲᕐᕋᓄᑦ ᐃᓄᑐᖃᓕᕆᕕᒃ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᖓᓄᑦ ᐋᓐᓂᐊᖃᕐᓇᖏᑦᑐᓕᕆᔩᑦ 
ᐃᓄᓕᕆᔩᓪᓗ. ᐊᐱᖅᓱᕈᒪᙱᒃᑲᓗᐊᖅᑐᖓ ᑖᑦᓱᒥᖓᑦᓴᐃᓐᓇᖅ ᒥᓂᔅᑕᒥᒃ, ᑭᓯᐊᓂ ᐅᖃᐅᓯᕆᔪᒪᒐᒃᑭᑦ 
ᐃᓱᒫᓘᑎᖏᑦ ᓂᕈᐊᑦᑎᒋᓯᒪᔭᕐᒪ. 
 
ᑲᑎᒻᒪᔪᖃᖅᑎᓗᒍ ᐊᕐᕕᐊᕐᒥ, ᓇᓗᓇᐃᖅᓯᓚᐅᖅᓯᒪᔪᒍᑦ ᐱᔭᕇᕈᒪᔭᖏᓐᓂᒃ ᒐᕙᒪᐅᑉ. ᐃᑲᔪᖅᑐᓚᐅᖅᓯᒪᔪᒍᑦ 
ᐃᓂᖅᓯᓂᕐᒥᒃ 24-ᓄᑦ ᐃᑲᕐᕋᓄᑦ ᐃᓄᑐᖃᓕᕆᕕᒻᒥᒃ. ᑭᖑᓂᐊᐱᐊᒍᑦ ᖃᑎᒻᒪᓚᐅᖅᑎᓪᓗᑕ ᑎᑎᕋᕐᕕᒋᓚᐅᖅᓯᒪᔭᕋ 
ᒥᓂᔅᑕᖓ ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓄᓕᕆᔩᓪᓗ ᐊᒻᒪᓗ ᒥᓂᔅᑕᖓᓄᑦ ᐃᓕᖅᑯᓯᓕᕆᔩᑦ, ᐅᖃᐅᓯᓕᕆᔩᑦ, 
ᐃᓄᑐᖃᓕᕆᔩᑦ ᐅᕕᒃᑲᓕᕆᔩᓪᓗ ᐊᒻᒪᓗ ᐊᔾᔨᖏᓐᓂᒃ ᑎᑎᖅᑲᐃᑦ ᐱᑎᑦᓱᒋᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᑦ 
ᑭᒡᒐᑐᖅᓱᒋᑦ ᐃᓄᐃᑦ ᓂᕈᐊᕐᕕᐅᓯᒪᕕᓐᓂ. ᐊᑲᐅᓈᓕᕐᐸᑦ ᐊᓚᒃᑲᓛᖅᑕᒃᑲ ᑭᐅᔭᐅᒍᑎᒋᓯᒪᔭᒃᑲ. 
 
(ᑐᓵᔨᒃᑯᑦ ᓄᖅᑲᖅᑐᖅ) ᐅᓇ ᐊᕆᖅᑯᑦ ᑐᕌᕐᕕᓕᒃ ᐃᑦᓯᕙᐅᑕᕐᔪᐊᒥ ᐅᖃᐅᓯᐅᓚᐅᖅᓱᒥᒃ ᐃᑉᐸᑦᓴᖅ. 
ᒪᑐᐃᖅᓯᓪᓚᕆᓛᕐᓂᕋᐃᓐᓇᖅᓱᑎᒃ ᐃᓄᑐᖃᒃᑯᕕᒻᒥᒃ ᐊᕐᕌᒍᑕᒫᑦ ᒐᕙᒪᐅᑉ ᐱᓕᕆᐊᕆᒋᐊᖃᖅᓯᒪᔭᖏᑦᑎᒍᑦ, 
ᒥᓂᔅᑕ ᑐᑭᓯᓐᓇᑎᑦᓯᒍᓐᓇᖅᑲ ᓇᓪᓕᐊᒃ ᓄᓇᓖᑦ ᓂᕈᐊᖅᑕᐅᓛᕐᒪᖔᑕ ᓄᑖᒥᒃ ᐃᓄᑐᖃᒃᑯᕕᓕᐅᕐᕕᐅᓗᑎᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᓄᑦ ᐃᓄᓕᕆᔨᓄᓪᓗ, ᓕᕖᓂᐊ ᕗᕋᐅᓐ. 
 
ᐊᖓᔪᖅᑳᖅ ᓕᕖᓂᐊ ᕗᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔮᕆᒋᐊᓯᑕᐃᓐᓇᕋᑎᒍ ᑕᒪᓐᓇ ᒫᓂ, 
ᑭᓯᐊᓂ ᓄᑖᖑᒻᒪᑦ ᐃᖅᑲᓇᐃᔮᕆᒋᐊᓪᓚᑦᓯᒪᓂᐊᖅᑕᕗᑦ ᐊᒻᒪᓗ ᐊᑐᕈᒪᑦᓱᑎᒍ ᐆᑦᐅᑐᑎᒋᓗᒍ ᐊᕐᕕᐊᕐᒥ 
ᐃᓄᑐᖃᒃᑯᕕᒃ ᓂᖅᑐᕐᓗᒍ. ᐅᖃᕈᓐᓇᙱᓚᖓᓕ, ᒫᓐᓇᐅᔪᖅ, ᖃᖓᒃᑯᑦ ᓴᓇᔭᐅᒐᔭᕐᒪᖔᖅ ᑖᓐᓇ ᐃᓪᓘᒐᔭᖅᑐᖅ. 
 
ᐅᖃᖅᑎ (ᑐᓵᔨᒃᑯᑦ): ᐹᓇᐸᔅ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖅᑳ ᖃᖓᒃᑯᑦ ᐃᓱᒪᓕᐅᕆᒐᔭᕐᒪᖔᑕ ᓇᒥ 
ᓴᓇᔭᐅᒐᔭᕐᒪᖔᖅ ᐃᓪᓘᒐᔭᖅᑐᖅ 24-ᓂᑦ ᐃᑲᕐᕋᓂᑦ ᐅᐊᑦᑎᔭᐅᕕᖃᐃᓐᓇᖅᑐᒥᑦ ᐃᓐᓄᑐᖃᕐᓄᑦ ᒪᓕᓪᓗᒋᑦ 
ᖃᑦᑎᐅᓂᖏᓐᓂ ᐃᓄᖏᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐳᕋᐅᓐ. 

ᐊᖓᔪᖅᑳᖅ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓂᕈᐊᖅᑕᐅᓯᒪᓪᓗᑕ, ᖃᐅᔨᒪᕗᒍᑦ 25-ᖑᔪᑦ ᓄᓇᓖᑦ 
ᓄᓇᕗᒻᒥ ᐊᒻᒪᓗ ᐱᕙᓪᓕᐊᑐᐃᓐᓇᖅᑯᒍᑦ ᑐᔅᓯᕋᐅᑎᐅᔪᓂᑦ ᑕᐃᒪᐃᑦᑐᓂᑦ ᐱᓕᕆᕕᐅᔪᓂᑦ ᓄᓇᓕᓐᓂ. 
 
ᐃᖅᑲᓇᐃᔭᖃᑎᖃᕋᓱᐊᑦᑎᐊᕆᐊᖃᖅᑯᒍᑦ Hᐊᒻᒪᓚᒃᑯᑦ ᑲᑎᒪᔨᖏᓐᓂ ᐊᒻᒪᓗ ᖃᐅᔨᓇᓱᐊᕐᓗᑕ ᓇᓪᓕᐊ 
ᐱᔭᕆᐊᖃᓛᖑᒻᒪᖔᖅ. ᖃᐅᔨᓴᑦᑎᐊᕐᓗᑕ ᓇᒦᒃᑲᔭᕐᒪᖔᖅ ᐃᓱᒪᓕᐅᓚᐅᙱᓂᑦᑎᓐᓂ ᓇᒥ ᓴᓇᒐᔭᕐᒪᖔᑦᑕ 
ᓯᕗᓪᓕᖅᐸᐅᓂᐊᖅᑐᒥᑦ ᐃᓄᑐᖃᒃᑯᕕᒻᒥ. 
 
ᐅᖃᖅᑎ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᕗᖓ ᑕᒪᓐᓇ ᐱᕙᓪᓕᐊᒻᒪᑦ, ᑭᓯᐊᓂᓕ ᒥᓂᔅᑕᐅᑯᔪᖅ 
ᐅᖃᕈᓐᓇᖅᑳ ᑖᓐᓇ ᓇᒥ ᓴᓇᔭᐅᒐᔭᕐᒪᖔᖅ? Hᐊᒻᒪᓚᒃᑯᑦ ᐃᒃᐱᐊᕐᔪᒻᒥ ᑐᔅᓯᕋᖅᓯᒪᓕᖅᑯᑦ ᓴᓇᔭᐅᖁᔨᓪᓗᑎᑦ 
ᓄᓇᖓᓐᓂ. ᒥᓂᔅᑕᐅᔪᖅ ᐅᕙᓐᓂ ᐅᖃᐅᔾᔨᒍᓐᓇᖅᑳ ᑖᓐᓇ ᐃᓄᑐᖃᒃᑯᕕᐅᔪᖅ ᑕᑯᓂᐊᕐᒪᖔᑦᑎᒃᑯᑦ ᐃᒃᐱᐊᕐᔪᒻᒥ? 
ᐅᕝᕙᓘᓐᓃᑦ, ᖃᖓᒃᑯᑦ ᐅᖃᕈᓐᓇᕋᔭᖅᑲ ᖃᖓᒃᑯᑦ ᓴᓇᒐᔭᕐᒪᖔᑕ ᐃᒃᐱᐊᕐᔪᒻᒥ?  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐳᕋᐅᓐ. 
 
ᐊᖓᔪᖅᑳᖅ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᓚᙱᓚᖓ ᐊᒥᓱᓂ ᑐᔅᓯᕋᐅᑎᐅᔪᓂᑦ 
ᑕᑯᕙᓪᓕᐊᓂᐊᕋᑦᑕ ᓄᓇᓕᓐᓂ ᐊᒻᒪᓗ ᑕᒪᒃᑯᐊ ᑭᖑᕚᕋᓴᓕᐊᖑᓯᒪᔪᑦ ᐃᓐᓇᕈᖅᐸᓕᐊᒻᒪᑕ. 
 
ᖃᐅᔨᒪᕗᖓ ᑎᑎᕋᖅᓯᒪᒐᕕᑦ ᐊᓪᓚᕕᓐᓄᑦ, ᑭᓯᐊᓂᓕ ᒫᓐᓇᒃᑯᑦ ᑭᐅᔪᓐᓇᙱᓚᖓ. ᐱᓇᓱᐊᑦᑎᐊᓂᐊᖅᑯᒍᑦ 
ᑕᒪᒃᑯᐊ ᐸᕐᓇᐅᑎᐅᓯᒪᔪᖅ ᐋᖅᑭᑦᑕᐅᓯᒪᑦᑎᐊᕋᓗᐊᕐᒪᖔᑕ ᐊᒻᒪᓗ ᐃᖅᑲᓇᐃᔭᖃᑎᖃᑦᑎᐊᕐᓗᑕ ᐃᓕᔅᓯᓐᓂ 
ᓇᒦᒃᑲᔭᕐᒪᖔᖅ 24-ᓂᑦ ᐃᑲᕐᕋᓂᒃ ᑲᒪᕕᐅᓂᐊᖅᑐᒥᑦ ᐃᓄᑐᖃᒃᑯᕕᒻᒥ. 
 
ᐃᖅᑲᓇᐃᔭᖃᑎᖃᕆᐊᖃᕐᓂᐊᖅᑯᒍᑦ ᐃᓄᓐᓂᑦ ᓄᓇᕗᒻᒥ. 25-ᖑᕗᑦ ᓄᓇᓕᐅᔪᑦ ᓄᓇᕗᒻᒥ ᐊᒻᒪᓗ 
ᓴᓇᔪᓐᓇᔮᙱᓇᑦᑕ ᐊᑐᓂ ᓄᓇᓕᓐᓂ ᐊᑕᐅᑦᑎᒃᑯᑦ. ᐸᕐᓇᐅᑎᖃᕆᐊᖃᕐᓂᐊᖅᑯᒍᑦ ᓈᒻᒪᑦᑐᒥᑦ ᑕᒪᓐᓇ 
ᐱᒋᐊᖅᑎᐸᓪᓕᐊᓂᐊᕐᓗᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᓰᑦ. ᐲᑕᓴᓐ. 
 
ᐊᐱᖅᑯᑦ 016 - 2(2): ᑐᓴᖅᑎᑦᑎᓂᖅ ᖃᓄᐃᓕᐅᖅᑕᐅᓕᕐᓂᖏᓐᓄᑦ $90-ᒥᓕᐊᓐ ᑐᓂᔭᐅᓂᐊᓚᐅᖅᑐᑦ 

ᑲᓇᑕᒥ ᒐᕙᒪᒃᑯᖏᓐᓂ 
 
ᐲᑕᓴᓐ: ᖁᐊᓇ ᐅᖃᖅᑎ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ. 
ᒥᓂᔅᑕᐅᔪᖅ ᐅᖃᐅᔾᔨᒋᐊᕈᓐᓇᖅᑳ ᐅᕝᕙᓘᓐᓃᑦ ᑐᓂᓯᔪᓐᓇᖅᑳ ᒪᓕᒐᓕᐅᕐᕕᑎᓐᓂ ᑐᓴᖅᑎᑦᑎᔾᔪᑎᐅᔪᒥᑦ 
ᖃᓄᐃᓕᐅᖅᑕᐅᓂᐅᓕᖅᑐᓂᑦ ᑖᒃᑯᓂᖓ $90-ᒥᓕᐊᓐ ᑮᓇᐅᔭᐃᑦ ᑐᓂᔭᐅᓚᐅᖅᑐᑦ ᑕᕝᕙᙵᑦ ᑲᓇᑕᒥ 
ᒐᕙᒪᒃᑯᓐᓂ. ᖁᐊᓇ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓂ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ, ᓯᒪᐃᓚᒃ. 
 
ᐊᖓᔪᖅᑳᖅ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ $90-ᒥᓕᐊᓐ ᑮᓇᐅᔭᐃᑦ ᐊᕕᑦᑐᖅᑕᐅᓚᐅᖅᑐ 
ᐱᖓᓱᓄᑦ ᐊᕕᑦᑐᖅᓯᒪᔪᓄᑦ ᑲᓇᑕᐅᑉ ᐅᑭᐅᖅᑕᖅᑐᖏᓐᓂ ᐊᕐᕌᒍᓄᑦ ᑕᓪᓕᒪᓄᑦ. ᑕᒃᑯᐊ $3-ᒥᓕᐊᓐ ᓄᓇᕗᒻᒧᑦ 
ᑐᓂᔭᐅᔪᑦ ᐊᕐᕌᒎᒧᑦ 2004-05, ᐊᒻᒪᓗ $6-ᒥᓕᐊᓐ ᐊᕐᕌᒎᑕᒫ ᑎᓴᒪᓄᑦ ᐊᕐᕌᒎᓂᐊᖅᑐᓄᑦ, ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᐊᓇ, ᐅᖃᖅᑎ. ᐄ, ᖃᐅᔨᒪᕗᖓ ᑖᒃᑯᓂᖓ ᓈᓴᐅᑎᐅᔪᓂᑦ. ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 
ᑲᑎᒪᔨᐅᔪᑦ ᐱᓯᒪᕗᑦ 28-ᖑᔪᓂᑦ ᑐᔅᓯᕋᐅᑎᐅᔪᓂᑦ ᓄᓇᕗᒻᒥᐅᑕᓂᑦ ᐊᕐᕌᒍ ᐱᒋᐊᕋᑖᖅᑐᒥᓂᐅᑎᓪᓗᒍ ᐊᒻᒪᓗ 
ᓯᕗᓪᓕᐅᑎᔭᕆᐊᓕᓐᓂ ᐋᖅᑭᓱᖅᑕᐅᓂᐊᓚᐅᕐᖓᑕ. 
 
ᑖᒃᑯᐊ ᐊᑐᓕᖁᔭᐅᔪᑦ ᑲᑎᒪᔨᕋᓛᓄᑦ ᑐᓂᓯᓂᐊᓚᐅᖅᑯᑦ ᐋᑑᕚᒧᑦ ᐊᒻᒪᓗ ᐅᓪᓗᒥᒧᑦ ᖃᐅᔨᒪᙱᓚᖓ ᑖᒃᑯᐊ 
ᑲᑎᒪᔨᕋᓛᖑᔪᑦ ᓇᓕᐊᓐᓂ ᐊᑐᕐᓂᐊᕐᒪᖔᑕ ᑖᒃᑯᓄᖓ ᑮᓇᐅᔭᓄᑦ. ᖃᐅᔨᒍᒪᕗᖓᓕ ᒥᓂᔅᑕᐅᔪᖅ 
ᐅᖃᐅᔾᔨᔪᓐᓇᕐᒪᖔᖅ ᒪᓕᒐᓕᐅᕐᕕᑎᓐᓂ ᑖᒃᑯᐊ ᐱᔪᒪᓯᒪᔪᑦ ᑮᓇᐅᔭᖃᕐᑎᑕᐅᓂᐊᕐᒪᖔᑕ ᐊᕐᕌᒎᑦᑎᓐᓂ. ᖁᐊᓇ 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑲ ᓯᒪᐃᓚᒃ. 
 
ᐊᖓᔪᖅᑳᖅ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐃᓄᓕᕆᔨᑐᖃᒃᑯᑦ ᐱᓕᕆᕝᕕᒋᔭᒃᑲᓗ ᐅᖃᖃᑎᒌᑉᐳ ᓱᓕ 
ᒫᓐᓇᐅᔪᖅ ᐊᒻᒪᓗ ᓄᓇᕘᒥ ᒪᑭᒪᔾᔪᑎᒃᓴᐅᔪᓂᒃ ᑲᑎᒪᔨᖏᑦ, ᐅᖃᐅᔾᔨᒋᐊᖅᑎᐅᒻᒪᑕ ᑖᔅᓱᒧᖓ ᒐᕙᒪᒃᑯᓐᓄᑦ 
ᖃᓄᖅ ᐱᓕᕆᐊᖑᔪᓂᑦ ᓄᓇᕘᒥ ᐊᑐᐃᓐᓇᐅᒪᑎᑦᑎᑦᑎᐊᕈᓐᓇᕋᔭᕐᒪᖔᑕ. 
 
ᓂᕆᐅᓐᓂᖃᑦᑎᐊᖅᑐᐃᓐᓇᐅᕗᒍᑦ, ᑕᒪᐃᓐᓂᐸᓗᒃ, ᑕᒪᐃᓐᓂᐅᙱᒃᑯᑎᑦ, ᑕᐃᒃᑯᐊ ᑮᓇᐅᔭᑦ 
ᐊᑐᖅᑕᐅᑎᑕᐅᒃᑲᓐᓂᓛᕐᒪᑕ ᑕᒪᔅᓱᒧᖓ ᐊᕐᕌᒍᑦᑎᓐᓄᑦ, ᑭᓯᐊᓂᓕ ᒫᓐᓇᐅᔪᖅ ᐅᖃᖃᑎᒌᒻᒪᑕ ᓱᓕ. ᑕᐃᒪᐃᒻᒪᑦ, 
ᒫᓐᓇ ᖃᖓᓪᓚᑦᑖᖑᓇᔭᕐᒪᖔᖅ ᐅᖃᕈᓐᓇᙱᑦᑐᖓ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᒃᑲᓐᓂᕆᕗᕐᖏᓛᒃ, ᑖᓐᓇ ᐆᑦᑑᑎᐅᒋᕗᖅ ᐅᕙᒍ, ᓄᓇᕘᒥ 
ᐃᓱᒪᓕᐅᕈᓐᓇᙱᑦᑐᒍᑦ ᐱᓕᕆᐊᒃᓴᐅᔪᓂᑦ ᐊᑑᑎᖃᒻᒪᕆᒃᑲᔭᖅᑐᓂᑦ ᓄᓇᕘᒧᑦ. ᐋᑐᕚᒨᖔᕆᐊᖃᖅᑐᒍ ᐊᒻᒪᓗ 
ᐅᖓᕙᕆᐊᖅᑕᐅᑎᑦᑎᑐᐃᓐᓇᖅᐸᑦᑐᑎᑦ. 
 
ᖃᐅᔨᔪᒪᔪᖓ ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖅᑲᑦ ᑲᑎᒪᕕᒻᒥ ᐱᓕᕆᕝᕕᖓᑦ ᐸᕐᓇᒻᒪᖔᑕ 
ᐃᓱᒪᓕᐅᕈᓐᓇᖅᓯᔪᓐᓇᕋᔭᓕᕐᓗᑎᑦ ᓄᓇᕘᒥ ᓲᕐᓗᒃ ᐃᓱᒪᓕᐊᖑᔪᑦ ᓄᓇᕘᒧᑦ ᐊᑦᑐᐃᓂᖃᖅᑐᑦ 
ᐃᓱᒪᓕᐊᕆᔭᐅᖃᑦᑕᕋᔭᕐᒪᑕ ᓄᓇᕘᒥᐅᑕᒥᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ, ᐅᖃᖃᑎᒋᒐᓗᐊᕋᑦᑎᒍ ᓱᓕ ᒐᕙᒪᑐᖃᒃᑯᑦ 
ᓴᖅᑭᑕᐅᖁᓪᓗᒍ ᐱᓕᕆᐊᒃᓴᐅᔪᖅ, ᐊᐅᓚᔾᔪᓯᐅᕋᔭᖅᑐᒥᒃ ᓴᖅᑭᖅᑎᑕᐅᓪᓚᕆᖁᓪᓗᒍ ᐱᓕᕆᐊᖑᔪᖅ. 
 
ᐅᖃᖅᑲᐅᒐᒪ, ᓄᓇᕘᒥ ᒪᑭᒪᔾᔪᑎᒃᓴᐅᔪᓂᑦ ᑲᑎᒪᔩᑦ ᐃᓚᐅᖃᑕᐅᑦᑎᐊᖅᑐᑦ ᐊᑐᓕᖅᑎᑕᐅᒐᒃᓴᓂᑦ 
ᐸᕐᓇᐸᓪᓕᐊᑎᓪᓗᒋᑦ ᒪᓕᒐᓕᐅᖅᑎᐅᔪᑉ ᐅᖃᐅᓯᕆᖅᑲᐅᔭᖓᑦ. ᐱᓕᕆᕝᕕᒐ ᑲᒪᖃᑕᐅᑦᑎᐊᖅᑐᖅ. 
 
ᖃᐅᔨᓇᓱᐊᓪᓚᕆᒃᑲᑦᑕ ᓈᒻᒪᒋᔭᐅᒐᔭᖅᑐᒥᒃ ᑕᒪᒃᑮᓐᓄᒃ ᒐᕙᒪᒃᑯᓐᓄᑦ, ᒐᕙᒪᑦᑎᓐᓄᑦ ᐊᒻᒪᓗ ᒐᕙᒪᑐᖃᒃᑯᓐᓄᑦ, 
ᖃᐅᔨᓇᓱᐊᖅᑐᖃ ᖃᓄᖅ ᐊᐅᓚᓂᖃᕋᔭᕐᒪᖔᖅ ᐱᓕᕆᐊᖑᔪᖅ ᓄᓇᕘᒥ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥᒃ ᐃᓚᒋᐊᕈᑏᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᐃᓐᓇᐅᒻᒪᑕ ᐃᓄᐃᑦ, ᒪᑭᒪᔾᔪᑎᒃᓴᓄᑦ ᐱᕙᓪᓕᐊᓂᐅᔪᖅ ᑮᓇᐅᔭᑦ 
ᐱᓇᓱᐊᖅᑐᒋᑦ ᐱᒡᒐᓇᕕᐅᑎᒻᒪᑕ; ᓄᕖᕝᕙ ᕿᑎᐊᓃᓕᕋᑦᑕ, ᐊᒻᒪᓗ ᒫᑦᓯ-ᕈᕇᓚᓕᕆᓪᓗᓂ. 
 
ᒥᓂᔅᑕᐅᔪᖅ ᐅᕙᑦᑎᓐᓂᒃ ᖃᐅᔨᒪᑎᑦᑎᑦᑎᐊᕈᓐᓇᖅᐸ ᑮᓇᐅᔭᑦ ᑕᒪᐅᖓ ᐊᕐᕌᒍᒧᑦ ᐋᖅᑭᑦᑕᐅᓯᒪᔪ, ᒫᓐᓇᐅᔪᖅ 
ᐅᑭᐅᕐᒧᑦ ᐋᖅᑭᑦᑕᐅᓯᒪᔪᑦ ᐊᑐᖅᑕᐅᔪᑦ, ᐊᑐᖅᑕᐅᓐᓂᙱᒃᑯᑎᑦ, ᐅᖓᕙᕆᐊᖅᑎᑕᐅᑐᐃᓐᓇᕋᔭᕐᒪᑕ; 
ᐊᑐᐃᓐᓇᐅᒪᒐᔭᕐᒪᑕ ᓯᕗᓂᒃᓴᑦᑎᓐᓂ ᑮᓇᐅᔭᓕᕆᓐᓇᕐᒥ ᐊᕐᕌᒎᓚᖅᑐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ ᑕᐃᒪᐃᒍᓐᓇᕐᓂᐊᕐᓂᕋᕈᓐᓇᔾᔮᙱᑦᑐᖓ 
ᐱᓕᕆᐊᒃᓴᐅᔪᒧᑦ, ᑕᒫᓂ ᐊᕐᕌᒍᑦᑎᓐᓂ, ᐃᓄᓕᕆᔨᑐᖃᒃᑯᓐᓄᑦ ᐊᑕᐅᓯᕐᒧᑦ ᐱᓕᕆᕝᕕᖓᓐᓄᑦ ᑲᒪᔭᐅᒻᒪᑦ. 
ᑕᐃᒪᐃᒻᒪᑦ, ᑮᓇᐅᔭᑦ ᒐᕙᒪᑐᖃᒃᑯᓐᓃᒻᒪᑦ ᑕᒪᐅᖓ ᐊᕐᕌᒍᑦᑎᓐᓄᑦ ᐊᑐᕈᒫᕐᓂᐊᖅᓯᒪᔪᑦ. 
 
ᐅᖃᖅᑲᐅᒐᒪ, ᐅᖃᖃᑎᒌᒻᒪᑕ ᓱᓕ ᒫᓐᓇ. ᓂᕆᐅᓐᓂᖃᖅᐳᒍᑦ ᐊᐅᓪᓛᖅᑎᑕᐅᒍᓐᓇᕋᔭᕆᐊᖏᓐᓂᒃ ᑮᓇᐅᔭᑦ 
ᐊᕐᕌᒍᒨᓛᖅᑐᖅ, ᐊᒥᐊᒃᑯᓐᓂᕈᑎᑦ ᑭᓯᐊᓂ ᑮᓇᐅᔭᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᒃᓴᑦ. ᐊᓚᕋᓚᒃ. 
 
ᐊᐱᖅᑯᑦ 017 - 2(2): ᖃᒪᓂᑦᑐᐊᕐᒥ ᖃᓄᐃᑦᑐᖃᖅᑐᒥᓂᐅᓂᖓ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕐᕕᒋᔪᒪᕙᕋ ᒥᓂᔅᑕᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓐᓄᓪᓗ. ᒪᒥᐊᑉᐳᖓ; ᑖᔅᓱᒥᖓ ᐊᐱᖅᑯᑎᖃᕐᓂᐊᖅᓯᒪᖃᑦᑕᕋᓗᐊᕋᒪ. 
 
ᐱᕐᕈᓗᐊᕿᔪᖃᓚᐅᖅᑎᓪᓗᒍ ᖃᒪᓂ'ᑐᐊᕐᒥ, ᐊᒃᓱᕈᕐᓇᖅᑐᒃᑰᒻᒪᕆᓚᐅᕋᑦᑕ. ᐃᓄᑐᖃᖅᐳᑦ ᑐᖁᓚᐅᕐᒪᑦ. 
ᐅᖃᐅᔾᔭᐅᓚᐅᕋᑦᑕ ᓄᑮᖅᑎᑦᑐᒥᓂᐅᒻᒪᒡᒎᖅ, ᑭᓯᐊᓂᓕ ᐅᓂᒃᑳᓕᐊᓂᒃ ᓈᓚᓕᕋᑦᑕ, ᑐᑭᓯᖔᓚᐅᕋᑦᑕ 
ᖁᐊᐃᔭᕿᑦᑐᒥᓂᒻᒪᑦ ᓂᐊᖁᖓᓗ ᓄᑎᑦᑐᒥᓂᐅᓪᓗᓂ. 
 
ᒥᓂᔅᑕᐅᔪᖅ ᐊᐱᕆᔪᒪᕙᕋ ᐱᓕᕆᕝᕕᖓᑦ ᑕᒪᔅᓱᒥᖓ ᖃᐅᔨᓴᓚᐅᕐᒪᖔᖅ ᐊᒻᒪᓗ ᑭᓱᓕᒫᑦ ᐋᓐᓂᐊᕐᕕᒻᒥ 
ᐋᖅᑭᒃᓱᖅᓯᒪᑦᑎᐊᕐᓂᕋᓗᐊᕐᒪᖔᑕ ᒪᓕᑦᑎᐊᖅᑐᒥᓂᐅᒐᓗᐊᕐᒪᖔᑕᓘᓐᓃᑦ, ᖃᐅᔨᒪᑦᑎᐊᖅᑐᖓ ᑕᒪᓐᓇ 
ᐊᑲᐅᙱᓕᐅᕈᑎᐅᔪᖅ ᐋᖅᑭᑦᑕᐅᙱᑐᐊᕈᓂ ᐱᓂᕐᓗᐊᕿᔪᖃᖃᒃᑲᓐᓂᓛᕐᒪᑦ ᑕᐃᒪᐃᑦᑐᒥᒃ. 
 
ᐅᖃᖅᑎ (ᑐᓵᔨᑎᒍᑦ): ᐊᖓᔪᖅᑳᖅ ᐊᓐᓂᐊᖃᓇᖏᑦᑐᓕᕆᓂᕐᒧ, ᓂᕖᓐᓂᐊ ᐳᕋᐅᓐ. 
 
ᐊᖓᔪᖅᑳᖅ ᓕᕖᓐᐊ ᐳᕋᐅᓐ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᒪᒥᐊᑉᐳᖓ. ᐊᑕᐅᓯᕐᒥ ᐃᓄᒻᒥ 
ᐅᖃᐅᓯᖃᖅᑎᓪᓗᑕ, ᑐᓂᓯᔪᓐᓇᖏᑦᑐᖓ ᑐᑭᓯᒋᐊᕐᕕᒃᓴᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐊᓚᕋᓚᒃ. 

ᐊᓚᕋᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᕐᕉᒻᒪᑎ ᐃᓐᓇᑐᖃᐅᔫᒃ ᐃᓪᓗᒥ ᐱᓂᕐᓗᒃᕕᐅᓯᒪᔪᒥ. ᑖᒃᑯᐊ 
ᑕᑯᒋᐊᖅᑕᐅᒋᐊᖃᖅᑐᒋᔮᒃᑲ ᐊᒻᒪ ᐱᓱᕝᕕᐅᔪ, ᒪᔪᕋᕐᕖᑦ ᐊᒻᒪ ᒪᔪᕋᐅᑏᑦ ᐊᒻᒪ ᐊᓯᖏ ᓴᓇᔭᐅᓯᒪᑦᑎᐊᖃᕐᑕᕐᓗᑎ 
ᐋᓪᓂᖅᑐᖃᖃᑦᑕᓂᐊᖏᒻᒪᑦ. 
 
ᐱᒻᒪᕆᐅᒻᒪᑦ ᑖᒃᑯᐊ ᐃᓪᓘᔪᑦ ᐊᑦᑕᓇᖏᓪᓗᑎ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓕᕖᓂᐊ ᐳᕋᐅᓐ. 
 
ᐊᖓᔪᖅᑳᖅ ᓕᕖᓐᓂᐊ ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳᖃᕐᕕᒐ ᑕᑯᓂᐊᖁᓂᐊᕐᑕᒃᑲ 
ᑖᒃᑯᓂᖓ ᐃᓪᓘᔪᓂ. ᖃᐅᔨᒋᐊᖃᕐᓂᐊᖅᑐᒍ ᑭᐊ ᐃᓪᓗᖁᑎᒋᒻᒪᖔᒋ ᐅᕝᕙᓘᓐᓃᑦ ᒐᕙᒪᒃᑯᓐᓄ 
ᓇᒻᒥᓂᕆᔭᐅᒻᒪᖔᑕ. ᑕᐃᒪᐃᓐᓂᕈᓂ ᓴᓇᔪᓕᕆᔨᒃᑯᓐᓄ ᑕᑯᓂᐊᖅᑕᐅᓂᐊᕐᑐᖅ. ᖃᐅᔨᒋᐊᕐᓂᐊᖅᑕᕗ, ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᑉᓴᓚᒃ. 
 
ᐊᐱᖅᑯᑦ 018 - 2(2): ᐋᓐᓂᐊᕕᒃ ᓇᐅᔮᓄᑦ 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᕌᖅᑎᒍᒪᔭᕋ ᐊᐱᖅᑯᑎᒐ ᐊᖓᔪᖅᑳᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧ. 
Hᐊᒻᒪᓚᒃᑯᑦ ᓇᐅᔮᖤ ᐊᒥᓱᐊᖅᑎᖅᑐᑎ ᐊᐱᕆᖃᑦᑕᕐᓯᒪᒻᒪᑕ ᓄᓇᓕᒻᒥᓂ ᐋᓐᓂᐊᕕᒃᑖᕈᒪᓪᓗᑎ. 
 
ᐊᐱᕆᔪᒪᔭᕋ ᐊᖓᔪᖅᑳᖅ ᖃᖓ ᓄᑖᒥ ᐋᓐᓂᐊᕕᒃᑖᓛᕐᒪᖔᑕ ᓇᐅᔮᓂ. ᑖᓐᓇ ᐅᖓᕙᕆᐊᖅᑕᐅᕙᑦᑐᖅ ᐊᕐᕌᒍᓂ 
ᐱᖓᓱᓂ. ᐊᖓᔪᖅᑳᖑᔪᖅ ᐅᕙᓐᓄ ᓇᓗᓇᐃᖅᓯᔪᓐᓇᕐᐸ ᖃᖓ ᐋᓐᓂᐊᕕᒃ ᓴᓇᔭᐅᓛᕐᒪᖔᖅ ᐋᓐᓂᐊᕕᒃ 
ᓇᐅᔮᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐊᖓᔪᖅᑳᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧ, ᓕᕖᓐᓂᐊ ᐳᕋᐅᓐ. 
 
ᐊᖓᔪᖅᑳᖅ ᓕᕖᓐᓂᐊ ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᐃᓚᖏ ᐃᓪᓗᑐᖃᐅᒻᒪᑕ ᐊᒻᒪ 
ᐃᓚᖏ ᐊᑐᖅᑕᐅᔪᓐᓇᕐᓇᑎ, ᑭᓯᐊᓂᓕ ᒪᒥᐊᑉᐳᖓ ᐃᓚᒋᔭᐅᔪᒧ ᐊᒻᒪ ᐊᐱᖅᑯᑎᖓ ᐅᕙᓐᓄ ᖃᐅᔨᒃᑲᐅᑎᒋᓗᒍ. 
 
ᐅᖃᖅᑎ (ᑐᓵᔨᑎᒍᑦ): ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳᖑᔪᖅ ᐅᕙᓐᓂ ᖃᐅᔨᒃᑲᐃᔪᓐᓇᕐᐸ ᖃᖓ ᕿᓚᒥᐅᔪᒃᑯᑦ 
ᓴᓇᔭᐅᔪᓐᓇᕐᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᓕᕖᓐᓂᐊ ᐳᕋᐅᓐ 
 
ᐊᖓᔪᖅᑳᖅ ᓕᕖᓪᓂᐊ ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑉᐱᕈᓱᒃᑲᒪ Hᐊᒻᒪᓚᒃᑯᑦ ᐸᕐᓇᐃᓯᒪᓲᖑᒻᒪᑕ ᐊᒻᒪ 
ᓯᕗᓪᓕᐅᔨᐅᑎᑦᑎᓗᒋ ᓄᓇᓕᒻᒥ ᐱᔭᐅᔭᕆᐊᖃᓛᖑᔪᓂ ᐊᒻᒪ ᑎᑎᕋᖅᓯᒪᔭᖏ ᐊᐅᓪᓚᖅᑎᑕᐅᓪᓗᑎ ᓄᓇᕗᑦ 
ᒐᕙᒪᒃᑯᖏᓐᓄ. 
 
ᐄ, ᒫᓐᓇᒫᒃᑯᑦ ᑭᐅᓂᐊᕐᐸᒋ ᕿᓚᒥᐅᔪᒃᑯᑦ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎᐅᔪᖅ ᖃᐅᔨᒃᑲᐅᑎᐅᕗᖅ. ᐅᖃᐅᓯᒃᑯᑦ ᐊᐱᖅᑯᑏᑦ, (ᑐᓵᔨᑎᒍᑦ). 
 
ᐊᐱᖅᑯᑦ 019 - 2(2): ᐅᖓᕙᕆᐊᖅᑕᐅᓂᖓ ᐱᔪᒪᔾᔪᑎᖓ ᐆᒻᒪᖅᑯᑎᓄ ᐊᒻᒪ ᐅᖅᓱᐊᓗᒻᓄ ᐊᑭᖏᓐᓂ 

ᕿᒥᕈᔩᑦ ᑲᑎᒪᔨᖏ 
 
ᑐᑐ: ᐅᖃᖅᑏ, ᐃᑉᐸᓴᖅ ᐊᐱᕆᓚᐅᕋᒪ ᐊᖓᔪᖅᑳᒥ ᑲᒪᒋᔭᖃᖅᑐᒥ ᐆᒻᒪᖅᑯᑎᓄ ᐊᒻᒪ ᐅᖅᓱᐊᓗᒻᓄ ᐊᑭᖏᓐᓂ 
ᕿᒥᕈᔩᑦ ᑲᑎᒪᔨᖏᓐᓂ ᐱᓯᒪᒻᒪᖔᑕ ᐱᔪᒪᔾᔪᑎᐅᔪᒥ ᐅᖓᕐᕙᕆᐊᕈᑎᒧ ᐃᔅᓯᕙᐅᑕᖓᓂ ᑲᑎᒪᔨᓂ. 
ᓇᓗᓇᐃᖅᓯᓚᐅᕐᒪᑦ ᑕᐃᑲᓂ ᑲᒪᒋᔭᐅᔭᕆᐊᖃᕐᒪᑦ ᐊᖓᔪᖅᑳᒧ ᐊᐅᓚᔪᑎᐅᔪᓄ. 
 
ᐊᐱᕆᔪᒪᔭᕋ ᐊᖓᔪᖅᑳᖅ ᐃᖏᕋᔪᑎᓄ ᐅᓪᓗᒥ ᒥᓂᔅᑕᐅᕕᖓ ᐆᒻᒪᖅᑯᑎᓄ ᐊᒻᒪ ᐅᖅᓱᐊᓗᒻᓄ ᐊᑭᖏᓐᓂ 
ᕿᒥᕈᔩᑦ ᑲᑎᒪᔨᖏ ᑎᑎᖅᑕᐅᓯᒪᔪᖅ ᒪᓕᒐᕐᒥ ᐅᖓᕙᕆᐊᖅᑕᐅᓗᓂ ᕿᒥᕈᑕᐅᓂᖓ ᐊᑯᓂᐊᓂᖓ, ᒫᓐᓇᐅᔪᒥ 
ᐊᑭᖏᓐᓄ ᐱᓇᓱᐊᕐᔪᑏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐊᖓᔪᖅᑳᖅ ᑲᒪᒋᔭᖃᖅᑐᖅ ᐊᐅᓚᔾᔪᑎᓄ, ᐃᐊᑦ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᓱᓕᔪᖅ. ᑐᑦᓯᕋᐅᑦ ᑎᑭᐅᑎᓯᒪᔪᖅ 
ᐊᓪᓚᕝᕕᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ:. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᓯᕗᓕᖅᑎᐅᑉ ᐅᖃᐅᓯᕆᓚᐅᖅᐸᓪᓚᐃᔭᖓ ᐃᑉᐸᑦᓴᖅ. ᒥᓂᔅᑕ ᐅᖃᔾᔨᔪᓐᓇᖅᑲ 
ᐅᑯᓂᖓ ᒪᓕᒐᓕᐅᖅᑎᓂᒃ ᑕᐃᓐᓇ ᑐᑦᓯᕋᐅᑦ ᖃᖓ ᐱᓐᓂᕐᒪᖔᕐᒥᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᐃᑦ ᐱᓯᒪᙱᑕᒃᑲ ᓯᕗᕋᓐᓂ, ᑕᐃᒪ ᐅᓪᓗᖓ 
ᐅᖃᕈᓐᓇᖏᓪᓚᕋ ᖃᖓᐅᑦᓯᐊᓂᕐᒪᖔᖅ. ᐱᓇᓱᐊᕈᓰᒃ ᒪᕐᕉᕙᓪᓚᓕᖅᑑᒃ ᑎᑭᐅᑎᔪᒥᓂᐅᒻᒪᑕᓂᑦ ᓯᒪᐃᓚᐅᑉ 
ᐊᓪᓚᕝᕕᖓᓄᑦ, ᐱᔪᔭᒃᑲᑦᑕᐅᖅ ᑖᑦᓱᒪ ᐱᓇᓱᐊᕈᓯᑦᑕ ᐱᒋᐊᙵᕐᓂᖓᓂ. ᐅᓪᓗᒥ ᐱᖓᑦᓯᐅᒻᒪᑦ, ᑕᐃᒪ 
ᐱᓇᔭᕐᓂᐸᒃᑲ ᓇᒃᑲᔾᔭᐅᒥ. 
 
ᐅᖃᖅᑏ, ᑭᐅᓯᒪᔪᒍᑦ ᐃᑯᒪᐅᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒻᒪᔨᖏᓐᓄᑦ ᓈᒻᒪᓈᖅᓯᒪᔪᓂᒃ, ᒪᓕᑦᓱᒋᑦ 
ᑐᑦᓯᕋᐅᑕᐅᒋᐊᙵᖅᓯᒪᔪᑦ. ᑕᐃᒪ, ᑭᐅᓯᒪᕙᕗᑦ ᑐᑦᓯᕋᐅᑏᑦ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ:. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐱᐅᓈᖅᐳᖅ ᑭᐅᓯᒪᑦᓯᐊᕐᒪᑦ ᑐᑦᓯᕋᐅᑎᒋᒋᐊᙵᖅᓯᒪᔭᖏᓐᓂᒃ ᐃᓄᐃᑦ. 
 
ᐃᓱᒪᑐᐃᓐᓇᖅᑐᖓ ᒥᓂᔅᑕ ᐅᖃᐅᔾᔨᑦᓯᐊᕈᓐᓇᑕᕐᒪᖔᖅ ᒪᓕᒐᖠᐅᖅᑎᓂᒃ ᐅᕙᓂ ᒪᓕᒐᓕᐅᕐᕕᒻᒥ ᐅᓪᓗᖅ 
ᓱᓇᐅᑎᓪᓗᒍ ᐊᐅᓪᓚᖅᑎᑕᐅᓐᓂᕐᒪᖔᑕ ᑎᑎᖅᑲᐃᑦ, ᐅᕝᕙᓗ ᖃᖓ ᐱᔭᐅᓐᓂᕐᒪᖔᑕ ᒥᓂᔅᑕᒧᑦ ᐊᒻᒪᓗ ᖃᖓ 
ᑭᒡᒍᓯᓕᐅᕐᓂᕐᒪᖔᑕ ᐊᒻᒪᓗ ᓯᕕᑐᓗᐊᖅᑐᒥᒃ ᑭᐅᔭᐅᓇᓵᕐᓂᖅᐸᑕ, ᐅᖃᕈᓐᓇᕐᒪᖔᖅ ᓱᒐᒥ 
ᑭᐅᔭᐅᓇᓵᖅᑐᐹᓘᑦᑕᓂᕐᒪᖔᑕ. ᖁᔭᓐᓇᒦᒃ, ᐃᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ. ᐅᖃᐅᑎᑲᐃᓐᓇᐸᓪᓚᐃᔭᕋ ᒪᓕᒐᓕᐅᖅᑎ ᑕᐃᓐᓇ ᑐᑦᓯᕋᐅᑦ 
ᐱᔭᐅᑦᑕᑐᐊᕐᒪᑦ ᒥᓂᒡᑕᒧᑦ ᑭᐅᔪᔭᕗᑦ ᐅᓪᓘᒃ ᒪᕐᕉᒃ ᐊᓂᒍᓚᐅᖅᑎᓐᓇᒋᒃ, ᐱᕙᓪᓚᐃᔪᔭᒃᑲ ᑐᑦᓯᕋᐅᑏᑦ ᓇᒃᑲᔾᔭᐅᒥ 
ᑕᓪᓕᒥᕐᒥᐅᙱᖔᖅᑐᖅ. ᐱᔪᔭᕗᑦ ᑐᑦᓯᕋᐅᑏᑦ ᓇᒃᑲᔾᔭᐅᒥ, ᐊᒻᒪᓗ ᐋHᐊᓘᓇ, ᓈᒻᒪᒋᑦᓱᒋᑦ ᑕᐃᒃᑯᐊ ᑐᑦᓯᕋᐅᑏᑦ 
ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓕᕐᐹᒥ ᐃᓚᒋᐊᕆᒍᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᑕᐃᒪᐃᑉᐸᑦ, ᐱᐅᔪᖅ ᐊᑐᕐᓂᓕᒻᒥᒃ ᐊᑦᓴᓗᐊᖏᑦ ᒐᕙᒪᐅᑉ ᐃᖏᕐᕋᒻᒪᑕ, 
ᓇᓗᓇᐃᕈᓐᓇᑐᐃᓐᓇᕈᕕᐅᒃ ᐅᓪᓗᖓ ᑕᐃᒃᑯᐊ ᑎᑎᖅᑲᑕᐃᑦ 
 
ᑐᑦᓯᕋᐅᑏᑦ ᑕᑭᓪᓕᒋᐊᖅᑕᐅᓂᖏᓐᓄᑦ. ᑕᐃᓐᓇ ᑕᑯᔪᒪᔭᕋ ᐅᕝᕙᓗ ᖃᐅᔨᑦᓯᐊᕈᒪᑦᓱᒍ. ᐅᖃᖅᑲᐅᒻᒪ 
ᐱᓯᒪᙱᒋᐊᕐᒥᐅᒃ, ᐅᖃᐅᑎᒍᓐᓇᕋᔭᑐᐊᖅᐹᖓ ᐅᓪᓘᓈᖅᑐᑦ ᓇᓪᓕᐊᓐᓂ. 
 
ᐅᖃᑲᐃᓐᓇᕐᒪᑦ ᐊᖏᖃᑎᖃᕐᓂᕆᐊᖅ ᑐᑦᓯᕋᐅᒻᒥᒃ. ᐅᖃᕈᓐᓇᖅᑳ ᓱᓇᓪᓚᕆᒻᒥᒃ ᐊᖏᖃᕐᓂᕐᒪᖔᒥ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ. 
 
ᐊᐱᖅᑯᑦ 020 - 2(2): ᓄᓇᓕᓐᓂ ᐱᒋᐊᕈᑏᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᑕᖅᑭᑲᐃᓐᓇᖅᓱᖓ ᐊᒡᒐᒃᑲ ᑕᑯᔭᐅᑦᓯᐊᕆᑦᓱᒋᑦ. ᐊᐱᖅᑯᑎᖃᕐᓂᐊᖅᑐᖓ 
ᐊᑕᐅᓯᕐᒥᒃ ᒪᕐᕉᙱᖔᖅᑑᓐᓂᒃ. ᐊᐱᕆᔪᒪᔭᕋ ᒥᓂᔅᑕᖓ ᐱᕙᓪᓕᐊᑎᑦᓯᔩᑦ, ᓯᒪᐃᓚᖅ. 
 
ᐱᓕᕆᐊᖅᑕᖃᖅᐸᓪᓚᐃᒻᒪᑦ ᐱᓕᕆᕕᖓᓂ ᑕᐃᑲᓂᒃ ᓄᓇᓕᓐᓂ ᐱᒋᐊᕈᑏᑦ, ᑕᐃᓐᓇ ᐱᓕᕆᐊᖅ ᖃᓄᖅ 
ᐊᑐᖅᑕᐅᕙ? ᖃᓄᖅ ᐃᓄᖏᑦ ᓄᓇᕗᒻᒥᐅᑦ ᐊᓐᓂᖅᑐᕈᓐᓇᖅᐸᑦ ᑕᐃᑲᙵᑦ? 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᓯᒪᐃᓚᖅ. 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᐊᖅ ᓄᓇᓕᓐᓅᖓᔪᖅ ᐊᒻᒪᓗ 
ᑐᑦᓯᕌᖑᔪᓐᓇᖅᓱᓂ Hᐊᒻᓚᑦᑯᑎᒍᑦ. ᐱᒋᐊᕈᑎ ᐱᕙᓪᓕᐊᑎᑦᓯᓂᕐᒥᒃ ᐃᓄᖏᓐᓄᑦ ᓄᓇᕗᒻᒥᐅᑦ, ᐃᓗᐊᓂ ᓄᓇᓖᑦ. 
ᐊᐃᑉᕈᓪ 1-ᒥᓂᑦ ᓯᑉᑕᒻᕙ 15-ᒧᓄᑦ ᑐᑦᓯᕋᖅᑕᐅᔪᓐᓇᖅᑐᑦ. ᐊᒥᐊᒃᑯᖃᑉᐸᑦ ᑮᓇᐅᔭᓂᒃ, ᑕᐃᒪᓕ ᐃᓱᒪᕗᖓ 
ᒫᓃᓚᐅᕆᐊᖓᓂᒃ $100,000. ᑐᒃᓯᕋᕈᑎᑕᖃᖅᓯᒪᔪᖅ ᑕᕝᕙᙵᑦ ᑮᓇᐅᔭᓂᒃ. ᑮᓇᐅᔭᖅᑕᖃᕐᓂᖅᐸᑦ, 
ᐅᕝᕙᓘᓐᓃᑦ ᐊᒥᐊᒃᑯᓂᒃ, ᐊᒻᒪᓗ ᑐᓂᔭᐅᓐᓂᕈᑎᒃ, ᓱᓕ, ᑐᒃᓯᕋᓐᓂᒃᑯᑦ ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᓪᓗᖓᓗ ᒥᓂᔅᑕᒥᒃ ᑭᐅᒍᓐᓇᕐᒪᖓ. ᑕᐃᒪᐃᓕᖓᑉᐸᑦ 
ᐊᑐᐊᒐᖅ, ᐅᖃᕋᑖᕐᒪᑦ ᐊᖓᔪᖅᑳᖅ, ᑐᕌᖓᑉᐸᑦ ᑭᓯᐊᓂ ᐱᕙᓪᓕᐊᔪᓕᕆᓂᕐᒧᑦ ᓄᓇᓕᓐᓄᑦ, ᖃᓄᐃᒻᒪᑦ 
Hᐊᒻᓚᒃᑯᑎᒎᕆᐊᖃᑉᐸ? 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᐊᑐᖅᑕᐅᒍᓐᓇᕐᒥᔪᖅ ᐱᕙᓪᓕᐊᑎᑦᑎᓂᕐᒧᑦ ᐅᕝᕙᓘᓐᓃᑦ ᐃᑲᔫᑎᐅᓂᐊᖅᐸᑦ 
ᐃᓄᓐᓄᑦ ᐃᓗᐊᓂ ᓄᓇᓖᑦ. ᐅᑯᐊᖑᒍᓐᓇᖅᑐᑦ, ᐊᒻᒪᓗ ᐃᑲᔫᑎᖃᕐᓗᓂ ᐃᓚᖏᓐᓂᒃ ᑲᑐᔾᔨᖃᑎᒌᓂᒃ. ᐃᓘᓇᑎᒃ 
ᑐᒃᓯᕌᕆᔭᐅᒍᓐᓇᖅᑐᖅ ᐊᓯᖏᓐᓂᒃ ᑲᑐᔾᔨᖃᑎᒌᖑᔪᓂᒃ ᐊᒻᒪᑕᐅᖅ Hᐊᒻᓚᒃᑯᑦ ᑲᑎᒪᔨᖏᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᖏᖅᖠᓂᕐᒥ, ᒪᕐᕉᓯᒪᔫᒃ ᑐᒃᓯᕋᐅᑏᒃ. ᐊᑕᐅᓯᖅ ᐊᖏᔫᖏᑦᑐᒥᒃ ᑮᓇᐅᔭᓂᒃ 
ᐱᓚᐅᖅᑐᑦ ᑭᓯᐊᓂᓕ ᒪᕐᕉᕙᓪᓚᐃᔫᒃ ᐱᓕᕆᐊᒃᓴᐅᔫᒃ ᑐᒃᓯᕋᐅᑎᐅᓚᐅᖅᑑᒃ, ᐊᒻᒪᓗ ᐊᑕᐅᓯᖅ ᑲᑉᐸᓂᐅᔪᖅ 
ᓄᑖᓂᒃ ᖃᕆᑕᐅᔭᖅᑖᕈᒪᓚᐅᕐᕆᓪᓗᑎᒃ. 
 
ᐊᒻᒪᓗ ᓇᒻᒥᓂᖃᑦᑎᐅᔪᑦ ᑕᐃᑲᓂ ᓄᓇᓕᓐᓂ ᐃᑲᔪᖅᑕᐅᓂᖃᕋᔭᕆᓪᓗᑎᒃᑕᐅᖅ. ᑭᓯᐊᓂᓕ ᐃᑲᔪᖅᑎᖓ ᑐᒡᓕᐊᑕ 
ᒥᓂᔅᑕᐅᑉ ᐅᖃᖅᑲᐅᒻᒪᑦ ᓵᓚᒃᓴᕋᓱᐊᖅᓯᒪᔪᖃᒻᒪᑦ ᐃᓱᒪᓕᐅᕈᑎᒥᓂᕐᒧᑦ ᐊᒻᒪᓗ ᑲᔪᓯᒍᓐᓇᓚᐅᕐᕋᓂ. 
ᐃᓱᒪᑐᐃᓐᓇᖅᑐᖓ ᒥᓂᔅᑕ ᑐᒃᓯᕋᖅᓯᒪᔪᒥᒃ ᕿᐱᓗᓐᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑲᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᖅ ᑐᕌᖓᓪᓚᕆᖏᒻᒪᑦ ᓂᐅᕕᕐᓂᕐᒥᒃ 
ᖃᕆᑕᐅᔭᓂᒃ ᓄᑖᓂᒃ ᐱᑦᔪᑎᒋᓪᓗᒍ ᐃᑲᔫᑎᖃᓗᐊᕋᔭᖏᒻᒪᑦ ᓄᓇᓕᓐᓂᑦ. 
 
ᑭᓯᐊᓂᓕ ᑕᑯᓇᓐᓂᐊᖅᐸᕋ ᑕᒪᓐᓇ ᑰᓕ, ᐊᒻᒪᓗ ᐅᖃᕈᑎᒋᓗᒍ ᑖᒃᑯᐊᓗ Hᐋᒻᓚᒃᑯᑦ ᑲᑎᒪᔨᖏᑦ ᐊᒻᒪᓗ ᒪᐃᔭᖓ 
ᑲᖏᖅᖠᓂᐅᑉ, ᑭᓯᐊᓂᓕ ᑕᐃᒪᐃᒍᓐᓇᓚᐅᖏᓇᒪ ᐊᐅᔭᐅᓚᐅᖅᑐᖅ, ᑲᑎᒪᖃᑎᒋᓛᖅᐸᕋ ᒪᐃᔭᓯ 
ᑐᑭᓯᓇᓱᐊᕐᓗᖓ ᖃᓄᐃᓕᐅᕐᓚᐅᕐᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᑲᑦᑐᒃ. 
 
ᐊᐱᖅᑯᑦ 021 - 2(2): ᐳᓚᕋᕐᓂᖅ ᓄᓇᓕᓐᓄᑦ ᐱᑦᔪᑎᖃᕐᓗᓂ ᐆᒻᒪᖅᑯᑎᑦ ᐊᑭᑦᑐᕆᐊᖅᑕᐅᓂᐊᕐᓂᖏᓐᓄᑦ  
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᓪᓗᖓ ᑐᒪᑐᒧᖓ ᐆᒪᖅᑯᑏᑦ ᐊᑭᑦᑐᕆᐊᕐᓂᐊᕐᓂᖏᓐᓄᑦ. 
ᐳᓚᕋᖅᑐᖃᒻᒪᖔᖅ ᓄᓇᓕᓐᓄᑦ, ᓇᓪᓕᐊᒃ ᓄᓇᓖᑦ ᐳᓚᕋᑕᐅᓂᐊᕐᒪᖔᑕ ᐅᖃᐅᓯᖃᕆᐊᖅᑐᕐᓗᑎᒃ ᐆᒪᖅᑯᑎᓄᑦ 
ᐊᑭᑦᑐᕆᐊᕐᓂᐊᕐᓂᕐᒥᒃ? 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᖓ ᐆᒪᖅᑯᑎᓕᕆᔨᒃᑯᑦ, ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑏ. ᐳᓚᕋᓐᓂᐅᔪᖅ ᑖᒃᑯᓇᙵᑦ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ 
ᑲᑎᒪᔨᖏᑦ ᓇᒥᑐᐃᓐᓈᓗᒃ ᐅᖃᐅᑕᐅᓯᒪᓕᖅᑐᑦ ᓄᓇᓕᓐᓂ ᓈᓚᐅᑎᖏᑎᒍᑦ ᐊᒻᒪᑕᐅᖅ ᓄᓇᑦᓯᐊᖅ 
ᐱᕙᓪᓕᐊᔪᖏᑎᒍᑦ ᐊᒻᒪᓗ ᐱᕙᓪᓕᐊᔪᓂ. 

ᐅᖃᖅᑏ, ᐱᓯᒪᖏᑕᕋ ᑭᓯᐊᓂ ᒫᓐᓇ. ᑕᐃᒃᑯᐊ ᓄᓇᓖᑦ ᐳᓚᕋᑕᐅᓂᐊᖅᑐᐃᑦ ᑖᒃᑯᓇᙵᑦ ᐆᒻᒪᖅᑯᑎᑦ 
ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑕ. ᑐᑭᓯᐅᒪᔾᔪᑎ ᑐᓂᒋᐊᖃᕐᓂᐊᖅᑕᕋ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᕚ ᖃᑦᑎᓛᑦᑖᓂᒃ ᓄᓇᓕᓐᓂᒃ ᐅᖃᖃᑎᒋᔭᐅᔪᖃᕐᓂᐊᕐᒪᖔᖅ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓕᖅᑎᐅᑉ ᐃᑲᔪᑦᑎᐊᖅᑐᓂᖓ, ᒥᓂᔅᑕᖓ 
ᐆᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐱᔪᓐᓇᖅᓯᒪᔪᖅ ᑐᑭᓯᔾᔪᑎᒥᒃ. 
 
ᐱᒋᐊᕈᑎᖃᕐᓗᖓ ᐅᖃᖅᑏ, ᐅᖃᕐᓗᖓ ᐅᖃᖃᑎᖃᕐᓂᖅ ᐱᒋᐊᓚᐅᖅᑐᖅ ᐅᕙᓂ ᐃᖃᓗᓐᓂ ᓄᕕᐱᕆ 4 ᐊᒻᒪᓗ 
5-ᒥ. ᐅᖃᖅᑏ, ᑲᔪᓯᓚᐅᖅᑐᑦ ᕿᑭᖅᑕᕐᔪᐊᒃᑯᑦ ᓄᖃᖃᑦᑕᕐᓂᐊᖅᑐᑎᒃ ᐃᒡᓗᓕᒃᒥ, ᐃᒃᐱᐊᕐᔪᒻᒥ, ᐊᐅᓱᐃᑦᑐᒥ 
ᐊᒻᒪᓗ ᒥᑦᑎᒪᑕᓕᒃᒥ. 
 
ᑲᑎᒻᒪᔩᑦ ᒫᓐᓇ ᑭᕙᓪᓕᓕᐊᕈᒫᕐᓂᐊᖅᑐᑦ ᑭᑎᕐᒥᐅᓄᓪᓗ ᐅᐸᒍᒫᓐᐊᖅᓱᒋᑦ ᖁᕐᓗᑦᑐᖅ, ᐃᖃᓗᑦᑑᑦᓯᐊᖅ, 
ᐅᖅᓱᖅᑑᖅ, ᖃᒪᓂᕐᔪᐊᖅ, ᑲᖏᖅᓯᓂᖅ, ᐊᕐᕕᐊᖅ ᐊᒻᒪᓗ ᓴᓪᓖᑦ. ᑐᓴᖅᑎᑦᓯᒃᑲᓂᕐᓂᖅ, ᐅᖃᖅᑏ, 
ᑐᓴᖅᑎᑦᓯᑲᓐᓂᓛᕐᓂᐊᖅᑐᑦ ᐃᖃᓗᓐᓂ ᓅᕕᒻᕙ 29, 30-ᒥᓗ. 
 
ᐃᓱᓕᕝᕕᖃᕈᒫᕐᓂᐊᖅᓯᒪᔪᑦ ᑎᑎᖅᑲᐃᑦ ᑏᓴᒻᕙ 6-ᒥ, ᑭᓯᐊᓂ ᐅᖃᖃᐅᔪᒍᑦ ᓯᐊᕈᒋᐊᖅ, ᑭᐅᒋᐊᖅᓱᒍ ᑐᑐ, 
ᐅᖓᕝᕙᕆᐊᓚᐅᖅᓯᒪᔭᕗᑦ ᐃᓱᓕᕝᕕᑦᓴᖏᑦ 30-ᓄᑦ ᐅᓪᓗᓄᑦ ᐃᑯᒻᒪᐅᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒻᒪᔨᖏᑦ 
ᐃᖅᑲᓇᐃᔮᖃᕈᓐᓇᖅᓯᖁᓪᓗᒋᑦ, ᐊᒻᒪᓗ ᑭᓪᓕᓯᓂᐊᕇᖅᓯᒪᓕᖅᐸᑕ ᐊᓯᖏᒍᑦ ᑲᑎᒻᒪᑲᓐᓂᖁᔭᐅᓗᑎᒃ ᐃᓛᖃᐃ 
ᑲᑎᒻᒪᑎᑕᐅᒍᓐᓇᕋᔭᖅᑐᑦ ᐊᑯᓂᐅᓂᖅᓴᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖃᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑏ. ᓇᑯᕐᒦᖅᑕᕋ ᒥᓂᔅᑕ ᑭᐅᒻᒪᑦ. ᐊᐱᕆᔪᒪᔪᖓ ᓱᓕ ᖃᓄᐃᑦᑐᓂᒃ 
ᐱᓕᕆᐊᑦᓴᖃᕐᒪᖔᑕ ᑖᒃᑯᐊ ᐃᓄᐃᑦ ᑭᓪᓕᓯᓂᐊᕆᐊᓛᖅᑐᑦ, ᑕᐃᒃᑯᐊ ᐃᒧᐃᑦ ᓂᐅᕐᕈᔭᑦᑐᑦ ᓄᓇᓕᓐᓄᑦ. 
 
ᑕᒪᓐᓇ ᑐᙵᕕᖃᖅᑲ ᐊᑭᑦᑐᕆᐊᕐᓂᕆᓛᖅᑕᖏᓐᓂᒃ ᐃᑯᒪᐅᑏᑦ? ᓂᐅᕐᕈᐊᖃᕐᓂᐊᕐᐹᑦ ᓄᓇᓕᓐᓂᒃ ᑕᐃᒃᑯᓂᖓ 
ᐊᑭᑦᑐᕆᐊᖅᑕᐅᓛᖅᑐᓂᒃ ᐃᑯᒪᐅᑎᖏᓐᓂᒃ ᐅᕝᕙᓗ ᖃᓄᐃᑦᑐᓂᒃ ᐊᑐᐊᒐᑦᓴᖃᖅᑲᑦ. ᓇᑯᕐᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐱᕙᓪᓕᐊᓂᕗᑦ ᒫᓐᓇ ᑐᙵᕕᓕᒃ ᐊᕐᕌᒍᖏᓐᓂ 95-96 
ᑎᑭᐅᑎᑦᓱᒍ 98 ᑭᖑᓪᓕᕐᐹᒥ ᐊᑭᓕᐅᕆᓂᖅ ᑲᔪᓯᙱᑎᑕᐅᔪᒻᒪᑦ. ᐊᒥᓱᐊᓗᐃᓪᓗ ᒪᓕᒐᓕᐅᖅᑏᑦ 
ᐃᖅᑲᐅᒪᓂᐊᖅᑐᑦ ᑐᓴᖅᑕᐅᑎᑕᐅᑎᓪᓗᒋᑦ ᓄᓇᑦᓯᐊᕐᒥᐅᓕᒫᑎᒍᑦ, ᐃᓚᒋᓕᐅᑎᓯᒪᔪᔪᖅ ᓄᓇᕗᑦ ᑕᐃᑦᓱᒪᓂ, 
ᐱᖓᓲᔪᔪᑦ ᑐᑦᓯᕌᑦ ᑕᐃᑦᓱᒪᓂ. 

ᐃᓚᖓᑦ ᑐᕌᖓᔪᔪᖅ ᑎᑎᖅᑲᐃᑦ ᖃᖓᑦᑕᐅᑎᖏᓐᓄᑦ, ᐊᒻᒪᓗ ᑎᑎᖅᑲᐃᑦ ᖃᖓᑦᑕᐅᑎᖏᑦ ᑐᑭᖃᖅᑐᑦ, ᑕᐃᒃᑯᐊ 
ᑎᑎᖅᑲᐃᑦ ᖃᖓᑦᑕᐅᑎᖏᑦ ᐃᒪᐃᑦᑐᑦ ᐃᓅᕕᒻᒦᑦᑕᕋᓗᐊᕈᕕᑦ, ᐃᖃᓗᓐᓃᒃᑲᓗᐊᕈᕕᑦ ᐋᑐᕚᒥᓘᓐᓃᑦ, ᑎᑎᖅᑲᓂᒃ 
ᐊᐅᓪᓚᑎᑦᓯᒍᕕᑦ ᑕᐃᒫᑦᓴᐃᓐᓇᖅ ᐊᑭᓖᑦ. ᕿᒥᕐᕈᔪᔪᒍᑦ ᓄᓇᓕᑦᑎᒎᖅᑐᓂᒃ ᐊᑭᓂᒃ, ᐊᒻᒪᓗ ᐊᑭᓪᓗᐊᓕᐅᖅᓱᒋᑦ 
ᓄᓇᓖᑦ ᐊᑐᓂᑦ ᓄᓇᓕᑦᑎᒍᑦ. 
 
ᐅᖃᖅᑏ, ᐊᑭᓕᐅᖅᑕᐅᓗᐊᙳᐊᕐᓃᑦ ᑕᐃᑦᓱᒪᓂ ᑐᕝᕕᖃᓚᐅᖅᓯᒪᔪᑦ ᓄᓇᓕᑦᑎᒍᑦ ᐊᑭᓕᐅᖅᑕᐅᓂᕐᓂᒃ ᒫᓐᓇ 
ᐊᑐᖅᑕᑎᓐᓂᒃ ᓱᓕ, ᑕᒪᓐᓇ ᑐᑭᓕᒃ ᐊᑭᓪᓗᐊᖏᓐᓂᒃ ᐊᑭᓕᖅᑐᐃᒋᐊᖏᑦ ᐊᑐᓂᑦ ᓄᓇᓖᑦ ᐃᑯᒪᐅᑎᓂᒃ ᖃᓄᑎᒋ 
ᐊᑐᕐᓂᖏᒍᑦ ᓄᓇᓖᑦ. ᑕᒪᓐᓇ ᑕᐃᒪᐃᓚᕿᔪᖅ, ᑕᐃᒫᒃ ᑰᓕ ᐅᖃᖅᑲᐅᒻᒪᑦ, ᐃᓚᖏᑦ ᓄᓇᓖᑦ ᐊᑭᑐᔪᐊᓗᐃᑦ 
ᐃᓚᖏᓪᓗ ᐊᑭᑭᑦᑐᐸᕈᓗᐃᑦ. 
 
ᐃᑯᒪᐅᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒻᒪᔨᖏᑦ ᐱᓕᕆᐊᑦᓴᓕᐅᖅᑕᐅᓯᒪᔪᑦ ᕿᒥᕐᕈᔪᑦᓴᒫᖑᑦᓱᑎᒃ 
ᐊᑭᑦᑐᕆᐊᕈᑎᓕᐊᒍᔪᒪᔪᓕᒫᓂᒃ ᒪᓕᓪᓗᒍ ᒪᓕᒐᕐᔪᐊᖅ ᒐᕙᒪᖓᓂ ᓄᓇᕗᑦ. ᐊᒻᒪ ᐃᖅᑲᓇᐃᔮᖓᑦ, ᐅᖃᖅᑏ, 
ᑎᒍᓗᒍ ᑐᑦᓯᕋᐅᑎᓕᐊᖓ ᐃᑯᒻᒪᐅᓯᕆᔩᑦ ᑯᐊᐳᕋᐃᓴᖏᑕ ᐊᒻᒪᓗ ᖃᐅᔨᒋᐊᕐᕕᒋᓗᒋᑦ 
 
ᐃᓄᐃᑦ ᖃᓄᕐᓕ ᐃᓱᒪᒻᒪᖔᑕ ᓄᓇᓖᑦ, ᓇᒻᒥᓂᕐᒥᓐᓂᒃ ᐃᓪᓗᓖᑦ, ᓇᒻᒥᓂᕐᒥᒃ ᐃᖅᑲᓇᐃᔮᓖᑦ, ᐃᓄᖏᓐᓂᒃ 
ᓄᓇᕗᒻᒥᐅᑦ, ᐊᒻᒪ ᓱᖅᑯᐃᕆᐊᕐᓗᒍ ᖃᑦᓯᑐᕋᔭᕐᒪᖔᖅ ᖃᑦᓯᑐᕋᔭᙱᒻᒪᖔᕐᓘᓐᓃᑦ. ᑕᒪᓐᓇ ᐃᖅᑲᓇᐃᔮᖓ. 
ᑐᓴᒃᑲᐃᒋᐊᖃᓯᒐᔭᑦᑕᖅᑯᑦ ᒥᓂᔅᑕᖓᓂᒃ ᐃᑯᒻᒪᐅᓯᕆᔩᑦ, ᐊᓱᐃᓪᓛᑦ ᒥᓂᔅᑕ ᐅᖃᓕᒫᓯᑦᑕᕋᔭᖅᑯᖅ ᑕᐃᒃᑯᓂᖓ 
ᑎᑎᖅᑲᓂᒃ, ᑭᓕᓯᓂᐊᕐᓗᓂᒋᓪᓗ ᒥᓂᔅᑕᐅᖃᑎᓂ, ᑕᒫᙵᑦ ᓯᕗᒧᐊᒋᐊᓯᑦᑕᖅᑯᑦ. 
 
ᐊᕝᕕᖁᑦᑕᕈᒪᙱᑕᒃᑲ ᐃᑯᒪᐅᑎᓄᑦ ᐊᑭᓂᒃ ᕿᒥᕐᕈᔩᑦ ᑲᑎᒻᒪᔨᖏᑕ ᐱᕙᓪᓕᐊᓂᖏᑦ, ᐊᑐᓃᖅᑐᒥᒃ 
ᐱᕙᓪᓕᐊᓂᐅᒻᒪᑦ ᑕᐃᑯᖓ ᑎᒥᒧᑦ, ᐊᒻᒪᓗ ᐱᐅᔪᐹᓗᓐᓂᒃ, ᐱᔪᓐᓇᓯᐊᖅᑐᓂᒃ ᑲᑎᒻᒪᔨᖃᐅᖅᓱᑎᒃ ᐊᒻᒪᐃᓛᖅ 
ᑕᐃᓐᓇ ᑐᑦᓯᕋᐅᑦ ᕿᒥᕐᕈᔭᖓᑦ ᑐᑦᓯᕋᐅᑎᓕᐊᖑᑎᓴᔪᖅ ᐃᑯᒻᒪᐃᓯᕆᔩᑦ ᑯᐊᐳᕋᐃᓴᖓᓄᑦ, ᒐᕙᒪᐅᑉ 
ᑐᑦᓯᕋᐅᑎᓕᐊᕆᓯᒪᙱᑕᖓ, ᑐᑦᓯᕋᐅᑎᓕᐊᖑᓯᒪᔪᖅ ᐃᒻᒥᓂᖅᓱᖅᑐᓄᑦ ᐃᑯᒻᒪᐅᓯᕆᔩᑦ ᑯᐊᐳᕋᐃᓴᖓᓄᑦ 
ᑕᐃᒃᑯᓄᖓ ᐊᑭᓂᒃ ᕿᒥᕐᕈᔩᑦ ᑲᑎᒻᒪᔨᖏᓐᓄᑦ. ᑕᐃᒪ ᐃᑯᒻᒪᐅᑎ ᐊᑭᖏᓐᓂᒃ ᑭᒥᕐᕈᔩᑦ ᑲᑎᒻᒪᔨᖏᑦ 
ᑕᐅᑐᒐᕆᓚᕿᕙᐅᒃ ᐃᒻᒥᒃᑰᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᕐᐹᒥ ᐃᓚᒋᐊᕆᒍᑏᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑏ. ᓇᑯᕐᒦᖅᑕᕋ ᒥᓂᔅᑕ ᑭᐅᒻᒪᑦ. 
 
ᑭᓯᐊᓂ ᐃᓱᒫᓘᑎᖃᕋᒪ, ᑕᐃᒫᒃ ᐅᖃᖅᑲᐅᒐᒪ ᓯᐊᕈᒋᐊᖅ ᐅᕙᓂ ᒪᓕᒐᓕᐅᕐᕕᒻᒥ, ᐱᔾᔪᑎᒋᑦᓱᒍ ᓄᓇᓕᒐ 
ᓴᓂᑭᓗᐊᖅ ᐃᑯᒪᐅᑎᖏᑦ ᐊᑭᑦᑐᕆᐊᖅᐸᑕ, ᐱᐅᓂᐊᙱᑦᑐᖅ ᑕᒪᓐᓇ ᓄᓇᓕᓐᓅᕙᖓ. ᐃᓱᒪᔪᖓ ᑕᐃᒃᑯᐊ 
ᐃᓄᐃᑦ ᑭᓪᓕᓯᓂᐊᖅᑐᑦ ᓄᓇᓕᓐᓂᒃ ᐅᖃᖃᑎᖃᕆᐊᖃᕐᓂᕆᐊᖏᑦ ᐅᕝᕙᓗ ᓂᐅᕐᕈᕕᖃᕆᐊᖃᕐᓂᕆᐊᖏᑦ 
ᓄᓇᓕᓐᓂᒃ ᐊᑭᑦᑐᕆᐊᕈᔾᔭᐅᓛᖅᑐᓂᒃ. ᐊᒥᓱᐊᓗᓐᓄᑦ ᐃᓱᒫᓗᒋᔭᐅᓂᐊᖅᑐᖅ ᑕᒪᓐᓇ ᓄᓇᓕᓐᓃᕙᖓ. 
 
ᒥᓂᔅᑕ ᐃᓱᒪᒋᔭᖃᖁᔭᕋ ᑕᐃᒃᑯᓂᖓ ᐃᓄᓐᓂᒃ ᓂᐅᕐᕈᔭᑦᑐᓂᒃ ᓄᓇᓐᓅᕆᐊᖃᕆᐊᖏᑦ ᓴᓂᑭᓗᐊᕐᒧᑦ 
ᐃᑯᒪᐅᑎᓄᑦ ᐊᑭᑦᑐᕈᔭᐅᓛᖅᑐᐊᓘᒐᑦᑕ. ᓇᑯᕐᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᖀᑐᐊᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᔭᕋ ᐃᓱᒫᓘᑎᖓ ᒪᓕᒐᓕᐅᖅᑎᐅᑉ, 
ᐃᖅᑲᓇᐃᔮᖓ ᐃᑯᒪᐅᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒻᒪᔨᖏᑕ ᒫᓐᓇ  

ᑐᙵᕕᓕᒃ ᑐᑦᓯᕋᐅᑎᓕᐊᕆᓯᒪᔭᖏᓐᓂᒃ ᐃᑯᒻᒪᐅᓯᕆᔩᑦ ᑯᐊᐳᕋᐃᓴᖓᑕ. ᐃᑯᒻᒪᐅᓯᕆᔩᑦ ᑯᐊᐳᕋᐃᓴᖓ 
ᐅᖃᖅᓯᒪᔪᑦ ᑕᒪᓐᓇ ᐃᓱᒪᒋᔭᕗᑦ ᑎᑎᖅᑲᐃᑦ ᖃᖓᑦᑕᐅᑎᖏᑎᑐᑦ ᐊᑭ ᑕᐃᒫᑦ ᑐᑭᓯᓐᓇᖅᑎᒋᐊᖅᑲᐅᒐᑦᑎᒍ. 
 
ᐅᖃᕈᓐᓇᖏᑦᑐᖓ, ᐅᕙᓃᑦᑐᓂ ᐅᖃᕈᓐᓇᖅᑐᖃᖏᑦᑐᖅ ᖁᕙᕆᐊᕐᓂᐊᕐᒪᖔᑕ ᐊᑭᖏ ᐊᒻᒪ ᖃᓄᖅ ᐊᖏᔪᒥ 
ᓄᓇᓕᑎᒍᑦ, ᕿᒥᕈᔩᑦ ᐆᒻᒪᖅᑯᑎᓄ ᐊᑭᖏᓐᓂ ᖃᐅᔨᒋᓚᐅᖅᑎᓪᓗᒋ ᑮᓇᐅᔭᓕᕆᓂᐅᔪᓂ ᐱᑕᖃᖅᑎᑕᐅᔪᑦ 
ᐆᒻᒪᖅᑯᑎᓕᕆᔨᒃᑯᓐᓂ, ᐊᑭᖏ ᐱᓕᕆᓂᖏᓐᓄ, ᐊᒻᒪᓗ ᐊᓯᖏ. 
 
ᐅᓪᓘᑉ ᓄᖑᖓᓂ, ᒐᕙᒪᐅᔪᖅ ᖃᐅᔨᓯᒪᕙᓪᒪᐃᒻᒪᑦ, ᐅᖃᐅᓯᕆᕙᓪᓚᐃᒪᐅᕐᑐᖅ ᐅᓪᓗᖅ ᐊᒻᒪ ᓇᑉᐸᕆᓕᖅᑕᖓᓂ 
ᒪᓕᒐᓕᐅᕐᕕᒻᒥ ᐅᖃᐅᓯᒃᓴᖏᓐᓄ ᐊᖓᔪᖅᑳᑉ ᑮᓴᐅᔭᓕᕆᓂᕐᒧ ᐊᒻᒪ ᐊᓯᖏᓐᓂ ᐊᒻᒪ ᑲᒥᓴᓇᐅᑉ 
ᐅᖃᐅᓯᒃᓴᖏᓐᓂ.. ᖃᐅᔨᒐᑦᑕ ᐊᑲᐅᖏᓕᐅᕈᑕᐅᔪᑦ ᑐᓂᔪᓐᓇᖏᓐᓇᑦᑎᒍ ᓄᓇᓕᕋᓛᖑᓂᖅᓴᐅᔪᓄ, ᐅᐱᓐᓇᕋᓂ 
ᑐᖓᓂᖃᖏᒻᒪᑦ. 
 
80 ᐳᓴᓐᒋᔭᖏᑮᓇᐅᔭᓕᐊᖑᓕᒫᖑᔪᑦ ᐆᒻᒪᖅᑯᑎᓕᕆᔨᒃᑯᓐᓂ ᑐᕋᐃᓇᐸᑦᑐᑦ ᐅᕝᕙᓘᓐᓃᑦ ᑐᕋᐃᓐᓇᐸᖏᑦᑐᑦ 
ᒐᕙᒪᒃᑯᓐᓂ. ᑕᑯᒋᐊᖓᕐᓗᒍ ᐃᓚᒋᔭᐅᔫᑉ ᓄᓇᓕᖓ, ᓲᕐᓗ, ᓴᓂᑭᓗᐊᕐᒥ, ᐆᒻᒪᖅᑯᑎᓂ ᐊᑐᕐᓂᖅᐹᖑᕙᑦᑐᑦ 
ᓴᓂᑭᓗᐊᕐᒥ ᐋᓐᓂᐊᕕᒃ ᐊᒻᒪ ᐃᓕᓐᓂᐊᕐᕕᒃ. Hᐊᒻᒪᓚᐅᔪᖅ ᑖᒃᓯᒃᔭᖅᑕᐅᕙᖏᒻᒪᑦ, ᑕᐃᒪᐃᓐᓂᖓᓄ 
ᑮᓇᐅᔭᓕᐊᖑᔪᑦ ᐆᒻᒪᖅᑯᑎᓕᕆᔨᒃᑯᓐᓂ ᓴᓂᑭᓗᐊᕐᒥ ᐊᐅᓪᓛᖅᑕᐅᓯᒪᒐᔭᖅᑐᑦ ᒐᕙᒪᒃᑯᓃᖔᖅᑐᓂ ᐅᐱᓐᓇᕋᓂ 
ᑮᓇᐅᔭᖃᖅᑎᐸᒃᑲᑦᑎᒍ Hᐊᒻᒪᓚᒃᑯᑦ. 
 
ᐃᓪᓗᓕᕆᓂᕐᒧ ᖁᕙᕆᐊᓂᖅ, ᐊᒥᓱᕈᕆᐊᖅᑎᑯᑦᑎᒍ ᐃᓪᓗᓕᕆᓂᖅ.. ᖁᓕᑦ ᐊᒻᒪ ᑕᓪᓕᒪ ᓇᒻᒥᓂᖅ 
ᐃᓪᓗᖃᕈᓐᓇᓕᕋᒪᕐᑐᑦ ᓴᓂᑭᓗᐊᕐᒥ, ᐃᓚᓕᒫᖏ ᑕᖅᑲᐅᖓᑐᐃᓐᓇᖅ ᐃᓪᓗᒋᔭᐅᓗᑎ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᓄ ᐃᓪᓗᒋᔭᐅᓗᑎ. ᑐᑭᖃᕋᔭᕐᐳᖅ ᓄᓇᕗᑦ ᒐᕙᒪᒃᑯᖏ ᐊᑭᓖᓗᑎ ᐊᖏᓪᓕᒋᐊᕐᓂᕆᔭᖓᓂ. 
ᖃᐅᔨᒪᔪᒍᑦ 80ᐳᓴᙱ ᑮᓴᐅᔭᓕᐊᖑᔪᑦ ᐃᓚᖏᓐᓂ ᐃᓄᓐᓂ, ᑕᐃᒪᐃᑦᑎᓪᓗᒍ, ᓄᓇᕗᑦ ᒐᕙᒪᖓ, ᐊᒻᒪ 
ᐊᑦᑐᖅᑕᐅᓂᕆᔭᖏ ᑐᓂᔭᕆᐊᖃᖏᒻᒪᑕ ᐆᒻᒪᖁᑎᑖᖅᐸᑦᑐᓄ ᐃᓄᑐᐃᓐᓇᕐᓄ ᐊᒻᒪ ᓂᕈᐊᖅᑕᐅᓯᒪᕕᒋᔭᖏᓐᓄ. 
 
ᖃᐅᔨᒪᔪᐃᓐᓇᐅᕙᓪᓚᐃᒐᑦᑕ ᑖᔅᓱᒥᖓ, ᑭᓯᐊᓂᓕ ᐅᓪᓘᑉ ᓄᙳᐊᓂ ᐆᒻᒪᖅᑯᑎᓄ ᐊᑭᖏᓐᓂ ᕿᒥᕈᔩᑦ ᑲᑎᒪᔨᖏ 
ᐃᖅᑲᓇᐃᔭᕆᐊᖃᕐᒪᑕ; ᐅᕙᑦᑎᓐᓄ ᐅᑎᕐᓂᐊᕐᑐᑦ ᐱᖁᔭᖏᓐᓂ. 
 
ᖃᐅᔨᒋᐊᕐᕕᒋᓂᐊᖅᑕᒃᑲ ᐆᒻᒪᖅᑯᑎᓄ ᐊᑭᖏᓐᓂ ᕿᒥᕈᔩᑦ ᑲᑎᒪᔨᖏ ᐊᒻᒪ ᐱᔪᒪᔾᔪᑎᑕᖃᕐᒪᑦ ᐳᓛᕆᐊᖅᑕᐅᓗᓂ 
ᓴᓂᑭᓗᐊᖅ, ᐃᓚᒋᔭᐅᔫᑉ ᐱᔪᒪᔭᖓᓂ, ᑭᓯᐊᓂᓕ ᐋᖅᑭᒃᓯᒪᔭᒥᓄ ᐃᓕᒋᐊᖃᕐᓂᐊᖅᑕᖓ. ᖃᐅᔨᒪᖏᑦᑐᖓ 
ᖃᓄᖅ ᑐᑭᖃᕐᓂᐊᕐᒪᖔᖅ ᑕᐃᒪᐃᓘᕐᓂᖓᓄ, ᑭᓯᐊᓂᓕ ᐱᔪᒪᓂᐊᖅᑐᖓ ᐱᔪᒪᓯᒪᔭᖓᓄ ᐃᓚᒋᔭᐅᔫᑉ, 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐋᕆᐊᒃ. 
 
ᐊᐱᖅᑯᑦ 022 - 2(2): ᐃᓚᒋᐊᕆᓂᖅ ᐃᔨᓕᕆᔨᒃᑯᑦ ᑲᓐᑐᕌᖓᓂ 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑐᖅ ᐊᖓᔪᖅᑳᒧ ᐋᓐᓂᐊᖅᑐᓕᕆᓂᕐᒧ. 
 
ᐃᔨᓕᕆᔩᑦ ᐳᓚᕋᒐᔪᓱᖑᒻᒪᑕ ᓄᓇᓕᓐᓄ, ᑕᒪᓐᓇ ᐱᐅᔪᒻᒪᕆᒃ, ᑭᓯᐊᓂᓕ ᐅᕙᖓ ᓂᕈᐊᖅᑕᐅᕕᒋᓯᒪᔭᖓᓂ 
ᐃᓱᒫᓘᑕᐅᖃᑦᑕᕐᓯᒪᓕᕐᒪᑦ ᐃᔨᓐᓂᐊᖅᑏᑦ ᐳᓚᕋᕐᓂᖏ. ᐃᓛᓐᓂᒃᑯᑦ, ᑎᑭᓯᒪᓕᖅᑎᓪᓗᒍ ᐃᔨᓐᓂᐊᖅᑎ, 
ᐃᔨᓐᓂᐊᖅᑕᐅᔪᑦ ᐅᑕᖅᑭᔭᕆᐊᖃᓲᖑᒻᒪᑕ ᑕᖅᑭ ᑎᓴᒪ ᐅᖓᑖᓄ ᐅᑕᑭᓪᓗᑎ ᐃᒡᒐᖏᓐᓂ, ᐊᒻᒪ ᑎᑭᒐᐃᒻᒪᑕ 
ᑎᑭᑕᐅᕙᑦᑐᑎ ᓈᒻᒪᖏᑦᑐᓂ ᐃᒡᒑᓂ. 
 



ᐱᖓᔪᐊᑦ, ᓄᕕᐱᕆ 17, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

79 

ᑕᐃᒪᐃᓐᓂᖓᓄ, ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᑲᒪᒋᔭᖃᖅᑐᖅ: ᖃᓄᖅ ᑳᓐᑐᕌᖅᓯᒪᕙ ᐃᔨᓕᕆᔨ? 
ᑳᓐᑐᕌᖅᑎᑕᐅᒃᑲᓂᕐᓂᐊᑦᑳ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐊᖓᔪᖅᑳᖅ ᐋᓐᓂᐊᖅᑐᓕᕆᓂᕐᒧ, ᐳᕋᐅᓐ. 
 
ᐳᕋᐅᓐ: ᖁᔭᓐᓇᒦᒃ, ᐅᖃᖅᑏ. ᑳᓐᑐᕌᖅᓯᒪᓂᐅᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐊᔾᔨᒌᖏᑦᑐᑦ. ᐳᓚᕋᑲᑦᑕᖅᑐᑦ 
ᓄᓇᓕᐅᔪᓂ ᓇᓗᐃᓇᐃᖅᓯᒪᔪᓂ ᐅᓪᓗᓂ, ᑭᓯᐊᓂᓕ ᖃᐅᔨᔭᕆᐊᖃᖅᑐᖓ ᐊᕐᕌᒍᒥ ᖃᑦᑎᐊᑎᖅᑐᓂ 
ᐳᓚᕋᑲᑦᑕᕐᒪᖔᖅ ᓄᓇᓕᒋᔭᕐᓄ. ᑐᑭᓯᒋᐊᕐᕕᒃᓴᐅᔪᖅ ᐱᓯᒪᖏᓇᒃᑯ. ᑐᑭᓯᒋᐊᕐᕕᒃᓴᐅᔪᑦ ᐱᑐᐊᕈᒃᑯ ᐃᓕᓐᓄ 
ᑭᐅᔪᓐᓇᓂᐊᖅᑐᖓ, ᖃᐅᔨᒪᓂᖃᖏᓐᓇᒪ ᐊᒥᓲᓂᖏ ᖃᑦᑎᓪᓚᕆᐅᒻᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳᖅ ᐊᐱᖅᑯᑎᐅᔪᖅ ᐱᓂᐊᖅᑕᖓ ᖃᐅᔨᒃᑲᐅᑎᐅᓗᓂ. ᐅᖃᐅᓯᒃᑯᑦ ᐊᐱᖅᑯᑏᑦ. ᐲᑕᓴᓐ. 
 
ᐊᐱᖅᑯᑦ 023 - 2(2): ᑮᓇᐅᔭᖃᖅᑎᑕᐅᓂᖓ ᐋᓐᓂᐊᖅᑐᓕᕆᓂᕐᒧᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑐᖅ ᐊᖓᔪᖅᑳᒧ ᑮᓇᐅᔭᓕᕆᓂᕐᒧ. ᖁᔭᒋᔭᕋ ᐊᖓᔪᖅᑳᖅ 
ᑐᓂᓯᒍᓐᓇᕐᓂᖓᓂ ᑐᑭᓯᒋᐊᒃᕕᒃᓴᓂ ᐅᓪᓗᒥᒧ ᑎᑭᓯᒪᔪᓂ ᑮᓇᐅᔭᖃᖅᑎᑕᐅᓂᖓ ᐋᓐᓂᐊᖅᑐᓕᕆᓂᕐᒧᑦ. 
 
ᓰᑏᐱᕆ 16-ᒥ ᑐᓴᕋᒃᓴᒥ ᐅᖃᓕᒫᓚᐅᕋᒪ, ᒐᕙᒪᒃᑯᓐᓂ ᑐᓴᕋᒃᓴᖅ, ᒥᓂᔅᑕᖃᕐᕕᐅᔪᖅ 
ᑮᓇᐅᔭᖃᖅᑎᑎᒃᑲᓂᕐᓂᐊᕐᒪᑦ 200-$300-ᒥᓕᐊᓐ ᐊᕐᕌᒍᓂ ᐊᕐᕕᓂᓕᓐᓂ. ᖃᐅᔨᔪᒪᔪᖓᓕ ᐊᖓᔪᖅᑳᖑᔪᖅ 
ᑐᑭᓯᒋᐊᕐᕕᒃᓴᒥ ᑐᓂᓯᔪᓐᓇᕐᒪᖔᖅ ᓇᓗᓇᐃᔭᖅᓯᒪᔪᓂ ᐊᖏᕈᑎᐅᔪᒥ ᓴᖅᑭᖅᑎᑕᐅᓂᐊᕐᒪᖔᖅ ᒪᓕᒐᓕᐅᖅᑎᓄ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳᖅ ᑮᓇᐅᔭᓕᕆᓂᕐᒧ, ᐊᒡᓘᒃᑳᖅ. 
 
ᐊᖓᔪᖅᑳᖅ ᐊᒡᓘᒃᑳᖅ: ᖁᔭᓐᓇᒦᒃ, ᐅᖃᖅᑏ. ᒪᕐᕈᐊᑎᕐᑐᑕ ᑲᑎᒪᖃᑎᒌᓚᐅᖅᑎᓪᓗᑕ ᒪᓕᒐᓕᐅᖅᑎᐅᖃᑎᓐᓂ, 
ᓯᕗᓕᖅᑎ, ᐊᒻᒪᓗᑦᑕᐅᖅ ᐋᓐᓂᐊᖅᑐᓕᕆᓂᕐᒧ ᐊᖓᔪᖅᑳᖅ, ᐅᓪᓗᒥ ᓇᓗᓇᐃᖅᑲᐅᔭᕋ, ᐱᔾᔪᑎᓕ 
ᐋᓐᓂᐊᖅᑐᓕᕆᓂᕐᒧ ᐊᑐᐊᒐᖅ ᐊᒻᒪ ᐊᖏᓪᓕᒋᐊᖅᑕᐅᓂᖏ ᐊᑐᖅᑕᐅᔾᔪᑏᑦ.. ᑐᕌᖓᔪᖅ ᐊᐱᖅᑯᑎᓐᓄ, ᑖᒃᑯᐊ 
ᐱᑕᖃᖅᑎᔪᓐᓇᑕᒃᑲ ᓇᓗᓇᐃᔭᖅᓯᒪᔪ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑲᑎᒪᕕᒻᒥᒃ ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᓂᐊᕐᓂᖏᓐᓂᒃ ᐋᓐᓂᐊᖅᑐᓕᕆᓂᕐᒧᑦ ᐊᓯᐊᓅᖏᑦᑐᖅ, ᐆᑦᑑᑎᒋᓗᒍ, ᐊᑭᓖᔾᔪᔾᔨᓂᖅ 
ᐆᒪᖅᑯᑎᓕᕆᔨᒃᑯᓐᓂᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᖅᑲᐅᕗᖑ ᑐᓴᖅᑎᑦᑎᒋᐊᕈᑎᒋᔭᓐᓂ 
ᑮᓇᐅᔭᐃᑦ ᐋᓐᓂᐊᖅᑐᓕᕆᓂᕐᒨᓂᐊᕐᒪᑕ. ᐊᑕᐅᓯᖅ ᐆᑦᑑᑎᐅᔪᖅ ᐋᓐᓂᐊᕕᓕᐊᖃᑦᑕᕐᓂᖅ ᐊᐅᓚᕐᓗᓂ. 
ᒐᕙᒪᑐᖃᒃᑯᑦ ᐊᖏᕈᑎᖃᖅᓯᒪᕗᑦ ᑮᓇᐅᔭᖃᑦᑎᑦᑎᒍᒪᓪᓗᑎᒃ ᐋᓐᓂᐊᕕᓕᐊᖃᑦᑕᖅᑐᓄᑦ ᑮᓇᐅᔭᖅᑐᕈᑎᓂᒃ 
ᓄᓇᕗᒻᒧᑦ, ᐊᒻᒪᓗ ᑖᓐᓇ ᑐᕌᖓᓗᐊᖅᑐᖅ ᑕᒪᑐᒧᖓ. 
 
ᐊᓯᐊᑦᑕᐅᖅ, ᐅᖃᖅᑲᐅᒐᒪ, ᑐᕌᖓᔪᖅ ᐋᓐᓂᐊᖅᑐᓕᕆᓂᕐᒧᑦ ᐱᔪᓐᓇᓂᕐᒥᒃ ᓴᓇᕙᓪᓕᐊᓂᖅ, ᐃᓕᓐᓂᐊᑲᓐᓂᕐᓂᖅ 
ᐋᓐᓂᐊᖅᑐᓕᕆᔨᐅᓂᐊᕐᓗᓂ. ᑖᒃᑯᐊ ᑮᓇᐅᔭᑦ ᓇᓗᓇᐃᖅᑕᐅᓯᒪᔪᑦ ᐊᒻᒪᓗ ᑐᕌᖓᑎᑕᐅᓪᓗᑎᒃ 
ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕈᑎᓄᑦ. ᖁᔭᓐᓇᒦᒃ, ᐅᖃᖅᑏ. 
 



ᐱᖓᔪᐊᑦ, ᓄᕕᐱᕆ 17, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

80 

ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᒥᓂᔅᑕ ᑐᓴᖅᑎᑎᒻᒪᑦ. ᓯᑎᐱᕆᒥ 16, ᒪᕐᕉᓚᐅᕐᒪᑎᒃ ᓄᑖᒃ 
ᑐᓴᕋᔅᓴᐅᑎᑕᐅᔫᒃ ᒐᕙᒪᒃᑯᓐᓂᑦ ᓄᓇᕗᒻᒥ. ᑕᒪᒃᑮᒃ ᐊᑦᔨᒌᒥᒃ ᑕᐃᔭᐅᓂᖃᑦᑐᑎᒃ. ᐊᑕᐅᓯᖅ "ᓄᓇᕗ 
ᐋᔩᖃᑎᖃᑉᐳᑦ ᐊᒥᓱᓄᑦ ᒥᓕᐊᓄᑦ ᑮᓇᐅᔭᓂᒃ ᐋᓐᓂᐊᖅᑐᓕᕆᓂᕐᒧᑦ." ᐊᖏᖅᑕᐅᓇᓱᐊᖅᑐᖅ ᑎᒍᓯᓂᐊᖅᑐᓂᒃ 
ᒫᓂ $200 ᐊᒻᒪᓗ $300 ᒥᓕᐊᓂᑦ ᐊᕐᕌᒎᓂᐊᖅᑐᓂ 6-ᓂ ᑕᒪᐅᖓ ᓄᓇᕗᒻᒥ ᐋᓐᓂᐊᖅᑐᓕᕆᔨᒃᑯᖏᓐᓄᑦ. 
ᑖᓐᓇ ᓯᕗᓪᓕᐅᓚᐅᖅᑐᖅ ᑐᓴᕋᔅᓴᐅᔪᖅ ᓄᖅᑲᑦᑎᑕᐅᓚᐅᖅᑐᖅ ᒐᕙᒪᒃᑯᓐᓂᑦ ᓄᓇᕗᒻᒥ. 
 
ᐊᐃᑉᐹ ᑐᓴᕋᔅᓴᐅᔪᖅ ᓴᖅᑭᑕᐅᓚᐅᖅᑐᖅ, ᐊᑦᔨᖓᓂᒃ ᑕᐃᔭᐅᓂᓕᒃ ᐊᒻᒪᓗ ᑐᑭᓯᐅᒪᔾᔪᑎᖃᑦᑐᓂ. ᐅᖃᖅᓯᒪᔪᖅ 
ᐱᓕᕆᐊᖑᓇᓱᐊᖅᑐᖅ ᐃᓯᖅᑎᑦᑎᒐᔭᖅᑐᓂ ᒫᓂ $200 ᒥᓕᐊᓐᓂᑦ ᐊᒻᒪᓗ $300 ᒥᓕᐊᓐᓂᑦ ᐊᕐᕌᒎᓂᐊᖅᑐᓂ 
6-ᓂ ᑕᕝᕗᖓ ᓄᓇᕗᑦ ᑭᒃᑯᑐᐃᓐᓇᕐᓄᑦ ᑮᓇᐅᔭᖃᐅᑎᖓᓄᑦ. ᑖᓐᓇ ᑐᓴᕈᒥᓇᖅᑑᑎᒋᓚᐅᕐᕋᒃᑯ. 
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑲᑎᒪᕕᒻᒧᑦ ᖃᓄᐃᒻᒪᑦ ᒐᕙᒪᒃᑯᑦ ᓄᖅᑲᑎᑦᑎᔭᕆᐊᖃᓚᐅᕐᒪᖔᑕ 
ᓯᕗᓪᓕᖅᐹᖑᓚᐅᖅᑐᒥᒃ ᑐᓴᕋᔅᓴᓂᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ, ᑐᑭᓯᔭᓐᓂᓪᓕ, ᓄᑖᑦ ᑐᓴᕋᔅᓴᐃᑦ 
ᑐᓂᔭᐅᓚᐅᖅᑐᑦ ᑲᑎᒪᓂᖃᑦᑎᓪᓗᒋᑦ ᓯᕗᓪᓕᖅ ᒥᓂᔅᑕᐃᑦ, ᓯᕗᓪᓕᐅᓚᐅᖅᑐᖅ ᓯᑎᐱᕆᒥ. ᑐᑭᓯᔭᓐᓂᓪᓕ, 
ᐊᖏᓗᐊᖏᑦᑐᒥᒃ ᐱᑯᑦᑐᔅᓯᒪᔪᖃᓚᐅᕐᒪᑦ ᑕᐃᑲᓂ ᓯᕗᓪᓕᕐᒥ ᓴᖅᑭᑕᐅᔪᓂ, ᐊᒻᒪᓗ ᓄᖅᑲᑦᑎᑕᐅᓪᓗᓂ ᐊᒻᒪᑕᐅᖅ 
ᐊᐃᑉᐸᖓ ᖃᓄᐃᑦᑐᒋᔭᐅᓚᐅᖏᑦᑐᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᑐᑭᓯᕗᖓ, ᐅᖃᖅᑏ, ᒥᓂᔅᑕ ᐅᖃᕆᐊᖓᓂᒃ ᑖᓐᓇ $200 ᑕᒪᐅᖓ $300 
ᒥᓕᐊᓐ ᑮᓇᐅᔭᑦ ᐋᔩᖃᑎᒌᒍᑕᐅᓯᒪᔪᖅ ᐋᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᓂᐊᖅᑐᖅ ᐋᓐᓂᐊᖅᑐᓕᕆᓃᓐᓇᕐᒧᑦ 
ᓄᓇᕗᒻᒥ. ᒥᓂᔅᑕ ᓇᓗᓇᐃᖅᓯᕙ ᐅᕙᑦᑎᓐᓄᑦ ᐅᓪᓗᒥ ᑕᐃᒪᓐᓇᐃᑦᑑᒪᖔᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐅᖃᖅᑏ. ᒪᕐᕉᓚᐅᕐᒪᑎᒃ ᑮᓇᐅᔭᑦ ᓴᖅᑭᑕᐅᔪᑦ. ᑕᐃᓐᓇᓗ 
ᐊᓯᔾᔨᕈᑕᐅᔪᑦ ᑮᓇᐅᔭᖅᑖᖑᕙᑦᑐᓄᑦ ᐋᖅᑭᒃᓯᒪᓂᖅ. ᐊᖏᓪᓕᒋᐊᕈᑎᑕᖃᓚᐅᕐᒥᔪᖅ ᑮᓇᐅᔭᓂᒃ 
ᐋᓐᓂᐊᖅᑐᓕᕆᓂᕐᒧᑦ, ᐊᒻᒪᓗ ᐊᖏᓪᓕᒋᐊᕈᑎᑕᖃᓚᐅᕐᕆᓪᓗᓂ ᓄᑖᖅᑎᒍᑦ ᐋᖅᑭᒃᓯᒪᓂᒃᑯᑦ ᒐᕙᒪᑐᖃᒃᑯᑦ 
ᓴᖅᑭᓚᐅᖅᑕᖓᓂᒃ, ᑖᓐᓇ ᑐᙵᓂᕆᔭᐅᔪᖅ, ᐅᖃᐅᓯᐅᓯᒪᔪᖅ ᐅᕙᓂ ᓇᑎᕆᔭᐅᒋᐊᖓᓂᒃ. 
 
ᑕᐃᒪᓕ ᐱᖓᓲᕗᑦ ᐃᓚᒋᐊᖅᓯᒪᔪᐃᑦ ᑮᓇᐅᔭᑦ ᐱᓯᒪᔭᕗᑦ ᒐᕙᒪᑐᖃᒃᑯᓐᓂᑦ. ᐃᓘᓇᓂ 
ᐋᓐᓂᐊᖅᑐᓕᕆᓂᕐᒨᖓᔾᔮᖏᑦᑐᖅ, ᑖᒃᑯᐊ ᐱᓗᐊᖅᑐᑦ ᐋᓐᓂᐊᖅᑐᓕᕆᓂᕐᒧᑦ ᑕᕝᕗᖓᓐᓂᐊᖅᑐᑦ 
ᐋᓐᓂᐊᖅᑐᓕᕆᓂᕐᒧᑦ, ᑭᓯᐊᓂᓕ ᐱᖃᓯᐅᔾᔨᖏᑦᑐᖅ ᐱᓕᕆᕕᖓᓂᒃ ᐋᓐᓂᐊᖅᑐᓕᕆᔨᒃᑯᑦ ᑮᓇᐅᔭᑦ 
ᐊᑐᖅᑕᐅᓂᐊᕐᓂᖏᓐᓄᑦ ᓄᑖᖅ ᑮᓇᐅᔭᖅᑑᖑᕙᑦᑐᓄᑦ ᐋᖅᑭᒃᓯᒪᔪᒃᑯᑦ, ᐊᒻᒪᑕᐅᖅ ᓇᑎᖓ 
ᐋᖅᑭᓱᖅᑕᐅᓂᖓᑎᒍᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᑰᓕ. 
 
ᐊᐱᖅᑯᑦ 024 - 2(2): ᑐᓴᕆᐊᖅᑎᑦᑎᓂᖅ ᐃᓂᖓᓄᑦ ᓄᑖᖅ ᐃᑦᑕᕐᓂᓴᖃᕝᕕᐅᓂᐊᖅᑐᒧᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᒍᒪᓪᓗᒍ ᒥᓂᔅᑕᖓᓄᑦ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᖅ, 
ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ ᐊᒻᒪᓗ ᐃᑦᑕᕐᓂᓴᓕᕆᓂᖅ.  
 
ᖃᐅᔨᒪᒐᑦᑕ, ᓯᕗᓪᓕᖅ ᒪᓕᒐᓕᐅᖅᑎᐅᓚᐅᖅᑐᑦ ᐊᑭᓖᓚᐅᕐᒪᑕ ᐅᖓᑖᓄᑦ $300 ᑕᐅᓴᓐ ᐊᑭᓖᓗᑎᒃ 
ᖃᐅᔨᒪᔨᑕᓂᒃ, ᖃᐅᔨᓂᐊᕐᒪᑕ ᓇᒥ ᐃᑦᑕᕐᓂᓴᓕᕆᕕᒃᓴᖅ ᐃᓂᖃᕋᔭᕐᒪᖔᖅ. ᐊᑐᓕᖁᔨᔾᔪᑎᓂᒃ ᓄᐃᑦᑎᓚᐅᕐᒪᑕ 
ᒐᕙᒪᒃᑯᓐᓄᑦ ᐱᐅᓂᖅᐹᖑᒐᔭᖅᑐᒥᒃ ᐃᓂᒃᓴᖓᓄᑦ. 
 
ᓂᕈᐊᖅᓯᓯᒪᓕᖅᐱᓯ ᑕᐃᑲᙵᑦ ᐊᑐᓕᖁᔨᔾᔪᑎᓂᒃ ᐃᓂᒃᓴᖓᓄᑦ? ᐱᓗᐊᖅᑐᒥᓪᓕ, ᐃᓱᒪᓕᐅᖅᓯᒪᓕᖅᐱᓯ ᓇᒥ 
ᐃᑦᑕᕐᓂᓴᓕᕆᕕᒃᓴᖅ ᐃᓂᖃᕋᔭᕐᒪᖔᖅ ᐊᒻᒪᓗ ᖃᓄᐃᑦᑐᓂᒃ ᐃᓱᒪᓕᐅᕈᑎᒃᓴᓂᒃ ᐋᖅᑭᒃᓯᓯᒪᔪᖃᑉᐸ? 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᒋᔭᖃᑦᑐᖅ ᐃᑦᑕᕐᓂᓴᓕᕆᓂᕐᒥᑦ, ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ' ᑕᒪᓐᓇ ᓱᓕᔪᖅ ᐋᒡᒌᓯ 2002-ᖑᑎᓪᓗᒍ 
ᕿᒥᕐᕈᔭᐅᓚᐅᕐᒪᑕ ᐱᖅᑯᓯᑐᖃᓕᕆᕝᕕᒃᑯᑦ. ᓴᖅᑭᖅᑎᑕᐅᓚᐅᖅᑐᓂ ᔫᓂᐅᑎᓪᓗᒍ 2003-ᒥ ᑲᑎᒪᑎᓪᓗᒋ 
ᒪᓕᒐᓕᐅᖅᑏᑦ ᖃᒪᓂ'ᑐᐊᕐᒥ. 
 
ᒫᓐᓇᐅᔪᖅ ᐋᖅᑭᑦᑕᐅᓯᒪᔪᑕᖃᖅᐳᖅ ᑲᑎᒪᔨᕋᓛᓂ ᑕᒪᓐᓇ ᕿᒥᕐᕈᐊᖅᑕᐅᖁᓪᓗᒍ. ᑭᒡᒐᖅᑐᐃᔩᑦ ᓄᓇᕗᑦ 
ᑐᙵᕕᒃᑯᓐᓂ ᐅᑯᓂᖓᓗ ᐃᓄᐃᑦ ᐱᖅᑯᓯᑐᖃᓕᕆᔨᒃᑯᓐᓂᑦ ᐃᓕᖅᑯᓯᓕᕆᔨᒃᑯᑎᓐᓂᓗ, ᑕᒪᒃᑭᑦ ᐋᖅᑮᓚᐅᖅᑐᑦ 
ᐱᓕᕆᔨᐅᓂᐊᖅᑐᓂᒃ ᑲᑎᒪᔨᕋᓛᓂ, ᐱᒋᐊᕋᑖᓚᐅᖅᑐᑎᓪᓗ. 
 
ᐅᖃᕈᓐᓇᖅᐳᖓ, ᐅᖃᖅᑎ, ᑕᒪᓐᓇ ᑭᖑᕙᕆᐊᖅᓯᒪᒐᓚᒻᒪᑦ, ᑭᓯᐊᓂᓕ ᐋᔩᖃᑎᒌᑦᑐᑕ, ᒫᓐᓇᐅᔪᖅ 
ᐃᖅᑲᓇᐃᔭᖅᑎᑖᕋᓱᐊᖅᑐᑕ ᐃᓄᒻᒥᒃ ᐊᑕᐅᓯᕐᒥᒃ. ᑖᒃᑯᐊ ᑲᒪᓂᐊᖅᓯᒪᔪᑦ ᕿᓂᖅᑐᑦ ᐃᖅᑲᓇᐃᔭᖅᑎᒃᓴᒥᒃ 
ᕿᒥᕐᕈᓪᓗᑎᓪᓗ ᐊᑐᓕᖁᔭᐅᓯᒪᔪᓂᒃ. ᐊᒻᒪᓗᑦᑕᐅᖅ, ᖃᐅᔨᒋᐊᕐᕕᒋᓯᒪᓕᖅᐸᕗᑦ ᒐᕙᒪᑐᖃᒃᑯᑦ ᐅᖃᖅᓯᒪᓪᓗᑎᓪᓗ 
ᑕᐃᒃᑯᐊ ᐊᑭᓖᔪᓐᓇᕐᓂᐊᕐᓂᕋᖅᑐᑎᑦ ᐊᕝᕙᖏᓐᓂᒃ ᐱᖅᑯᓯᑐᖃᓕᕆᕕᒻᒧᑦ ᑐᕌᖓᓂᐊᖅᑐᓂᒃ, ᑭᓯᐊᓂᓕ ᓇᒻᒥᓂᖅ 
ᓇᓂᓯᔭᕆᐊᖃᖅᐳᒍᑦ ᐊᑭᓕᐅᑎᒃᓴᕆᒐᔭᖅᑕᑎᓐᓂ ᐊᕝᕙᖏᓐᓂᒃ ᑮᓇᐅᔭᓂᒃ ᐊᑭᓕᐅᑎᒃᓴᓂᒃ. 
 
ᑕᒪᓐᓇ ᐱᔾᔪᑎᒋᓪᓗᒍ, ᐱᓕᕆᖃᑎᒌ ᒫᓐᓇ ᕿᒥᕐᕈᕙᓪᓕᐊᓯᕗᑦ ᐊᑐᓕᖁᔭᐅᓯᒪᔪᓂᑦ. ᑕᐃᒪᓕ ᐋᖅᑮᓯᒪᓕᕈᑎᑦ 
ᐊᑐᒐᒃᓴᓕᐅᕐᓂᐊᖅᐳᑦ ᐃᑦᑕᕐᓂᓴᖃᕐᕕᐅᒃ ᐃᓂᒃᓴᖓᓂᒃ. 
 
ᐅᖃᖅᑎ, ᐅᑕᖅᑭᒐᓗᐊᖅᐳᒍᑦ ᑲᑎᒪᔨᕋᓛᒃᑯᓐᓂ, ᑭᓯᐊᓂᓕ ᒫᓐᓇᐅᔪᖅ ᓇᓗᓇᐃᖅᓯᓪᓚᑦᑖᕈᓐᓇᙱᑉᐳᖓ, 
ᐅᖃᕐᓗᖓ, ᓇᒦᒃᑲᔭᕐᒪᖔᖅ ᐱᖅᑯᓯᑐᖃᓕᕆᕝᕕᒃᓴᐅᔪᖅ ᑲᑎᒪᔨᕋᓛᖑᔪᑦ ᐱᖅᑯᓯᑐᖃᓕᕆᕝᕕᒃᓴᒥᒃ ᑕᑎᒋᒐᑦᑎᒍ 
ᕿᒥᕐᕈᓂᐊᕐᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᔪᓐᓇᕋᑖᕐᒪᑦ. ᑭᖑᓪᓕᕐᓕ ᐊᐱᖅᑯᑎᒋᔪᒪᔭᕋ, 
ᐱᓕᕆᔩᑦ ᑲᑎᒪᔨᕋᓛᖏᑦ, ᐅᖃᕈᓐᓇᕈᕕᒋᑦ ᑭᒃᑰᒻᒪᖔᑕ, ᐅᖃᐅᓯᕆᔪᓐᓇᕈᕕᒋᑦ ᐊᑎᖏᑦ ᒪᓕᒐᓕᐅᕐᕕᑎᓐᓄᑦ? 
ᐊᒻᒪᓗᑦᑕᐅᖅ ᓄᓇᓕᐅᔪᓂᑦ ᑐᓴᕐᕕᖃᕆᐊᖅᑐᖅᑐᖃᕐᓂᐅᓴᒍᓂ ᓂᐅᕐᕈᖃᑦᑕᕐᓗᑎᑦ, ᐱᓕᕆᔨᐅᔪᑦ ᑲᑎᒪᔨᕋᓛᑦ 
ᐱᖅᑯᓯᑐᖃᓕᕆᕝᕕᐅᔪᒥᒃ ᐅᖃᕋᔭᖅᐸᑦ ᓇᒥ ᐋᖅᑭᒃᑕᐅᓇᔭᕐᒪᖔᖅ? 

ᑖᒃᑯᐊ ᐱᓕᕆᔨᐅᔪᑦ ᑲᑎᒪᔨᕋᓛᑦ ᐊᑐᓕᖁᔨᒐᔭᖅᐸᑦ ᐊᖓᔪᖅᑲᐅᑎᓄᑦ ᐃᓱᒪᓕᐅᓚᐅᖅᑳᖅᑎᓐᓇᒋᑦ 
ᐊᖓᔪᖅᑳᖑᔪᑦ. ᑕᒪᔅᓱᒥᖓ ᑐᓴᒃᑲᓐᓂᕈᒪᒐᒪ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᔪᑦ ᑲᑎᒪᔨᕋᓛᖏᑦ ᐱᖅᑯᓯᑐᖃᓕᕆᓂᕐᒧᑦ 
ᕿᒥᕐᕈᔭᐃᓐᓇᕆᒐᔭᖅᑕᖏᑦ ᐊᑐᓕᖁᔭᐅᓯᒪᕙᒌᖅᑐᑦ. ᐆᑦᑑᑎᒋᓗᒍ, ᓇᓗᓇᐃᖅᑕᐅᓯᒪᔪᖃᖅᐸᑦ ᓄᓇᓕᐅᔪᒥᒃ, 
ᖃᓄᖅᑑᕋᔭᖅᑐᑦ ᐱᔨᑦᑎᕋᖅᑕᐅᔪᓐᓇᕋᔭᕐᒪᖔᑕ ᓄᓇᓕᕋᓛᖑᓂᖅᓴᐃᑦ. ᑕᒪᒃᑯᐊ ᐱᔾᔪᑎᐅᔪᑦ 
ᕿᒥᕐᕈᔭᕆᐊᖃᕋᔭᖅᑕᖏᑦ ᐃᓱᒪᒃᓴᖅᓯᐅᕈᑎᒋᔭᐅᓗᑎᓪᓗ. ᐅᖃᓚᐅᖅᓯᒪᒐᒪᐃᓛᒃ 2003-ᖑᑎᓪᓗᒍ 
ᐊᑐᓕᖁᔨᓚᐅᖅᓯᒪᒪᑕ ᖃᒪᓂ'ᑐᐊᕐᒥ ᑲᑎᒪᑎᓪᓗᑕ. 
 
ᒫᓐᓇᐅᔪᖅ ᐱᓕᕆᐊᒃᓴᖃᖅᑐᑦ ᐱᖅᑯᓯᑐᖃᓕᕆᓂᕐᒥᒃ ᑲᑎᒪᔨᕋᓛᖏᑦ ᕿᒥᕐᕈᒻᒪᑕ ᐃᓱᒪᓕᐊᖑᓚᐅᖅᓯᒪᔪᒥᒃ ᔫᓂ 
2003-ᖑᑎᓪᓗᒍ, ᑕᒪᓐᓇ ᖃᐅᔨᒪᓪᓗᑎᒍᓪᓗ. ᐊᕐᕕᐊᓂ ᑲᑎᒪᑎᓪᓗᑕ ᐊᖏᖃᑎᒌᓚᐅᖅᓯᒪᒐᑦᑕ 
ᐋᖅᑮᔭᕆᐊᖃᕐᓂᑎᓐᓂᒃ ᐱᖅᑯᓯᑐᖃᓕᕆᕝᕕᒻᒥᒃ, ᑕᐃᒪᐃᒻᒪᑦ ᐱᓕᕆᔨᐅᔪᑦ ᕿᒥᕐᕈᖁᔭᐅᓯᒪᕗᑦ ᑕᒪᐃᓐᓂ. 
 
ᐊᒻᒪᓗ ᑲᑎᒪᔨᕋᓛᖑᔪᑦ, ᕿᒥᕐᕈᓚᐅᖅᑳᖅᑎᓪᓗᒋᑦ, ᕿᓂᓕᕋᔭᕐᒥᔪᑦ ᓇᑭᑦ ᑮᓇᐅᔭᓂᑦ ᑐᓂᓯᔭᐅᔪᓐᓇᕋᔭᕐᒪᖔᑕ. 
ᓇᒦᒃᑲᔭᕐᒪᖔᖅ ᐱᖅᑯᓯᑐᖃᓕᕆᕝᕕᒃᓴᐅᔪᖅ. ᑕᐅᑐᙳᐊᖅᑲᕗᑦ ᓇᒦᓐᓂᕆᓂᐊᖅᑕᖓ ᑭᓯᐊᓂᓕ 
ᐃᓱᒪᔅᓴᖅᓯᐅᕈᓐᓇᙱᓚᒍᑦ ᓇᒦᒃᑲᔭᕐᒪᖔᖅ ᒫᓐᓇᐅᔪᖅ ᐱᔭᕇᓚᐅᖅᑎᓐᓇᒋᑦ ᐱᓕᕆᐊᖃᕐᑐᑎᑦ ᐃᖅᑲᓇᐃᔮᖃᕐᑐᑦ 
ᖃᐅᔨᓵᖏᓐᓂ. 
 
ᖃᐅᔨᒪᕗᖓ ᐊᖓᔪᖅᑲᐅᑎᐅᔪᑦ ᑐᑭᓯᑎᑕᐅᓂᐊᖅᑯᑦ ᐊᑐᓕᖁᔭᐅᔪᓂᑦ ᑖᒃᑯᓇᙵᑦ ᐱᓕᕆᐊᖃᕐᑐᓂᑦ. ᑖᒃᑯᐊ 
ᐱᓕᕆᐊᖃᕐᑐᑦ ᐃᓱᒪᓕᐅᕇᖅᑲᑕ ᑐᑭᓯᑎᑦᑎᒐᔭᖅᑯᖓ ᒪᓕᒐᓕᐅᕐᕕᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᑖᓐᓇ ᑭᖑᓪᓕᖅᐹᕆᕙᓪᓚᐃᓕᖅᑕᕋ ᐃᓚᒋᐊᕈᑎᒋᓗᒍ. ᖁᔭᓐᓇᒦᒃ. ᐃᓚᖏᑦ ᓄᓇᓖᑦ ᓂᕆᐅᒃᐳᑦ 
ᑕᑯᓂᐊᖅᑐᒋᓪᓗᑎ ᐱᖅᑯᓯᑐᖃᓕᕆᕕᒻᒥ ᐊᒻᒪᓗ ᓂᕆᐅᒃᑐᑎᑦ ᐱᖃᑕᐅᓂᐊᖅᑐᒋᓪᓗᑎᑦ ᑕᒪᓐᓇ ᑲᔪᓯᓂᐅᓴᒃᐸᑦ 
ᓇᒻᒪᒃᑲᔭᙳᐊᕐᖓᑦ. 
 
ᐱᔾᔪᑎᒋᓪᓗᒍ ᑕᒪᓐᓇ ᐊᐱᖅᑯᓯᕆᕙᕋ, ᐅᖃᖅᑏ, ᑖᓐᓇ ᑎᑎᕋᖅᓯᒪᒻᒪᑦ ᑎᑎᖅᑲᐅᔪᒥᑦ ᓇᒻᒪᒃᑲᔭᙳᐊᕐᖓᑦ 
ᐱᖃᑕᐅᑉᐸᑦ ᐱᖅᑯᓯᑐᖃᓕᕆᕕᐅᔪᖅ ᒪᓕᒐᓕᐅᕐᕕᒻᒧᑦ. ᖃᐅᔨᒍᒪᑐᐃᓐᓇᖅᑯᖓ, ᑕᒪᓐᓇ ᐃᓱᒪᔅᓴᖅᓯᐅᕈᑎᒋᕕᓯᐅᒃ 
ᑖᓐᓇ ᐱᖅᑯᓯᑐᖃᓕᕆᕕᐅᓂᐊᖅᑐᖅ ᐃᓚᓕᐅᑎᓗᒍ ᓄᑖᖑᔪᒧᑦ ᒪᓕᒐᓕᐅᕐᕕᐅᒐᔭᖅᑐᒧᑦ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳᖅ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐱᓕᕆᐊᖃᕐᑐᑦ ᑲᑎᒪᔨᕋᓛᖑᔪᑦ 
ᐃᖅᑲᓇᐃᔮᖃᖅᑯᑦ ᖃᐅᔨᓵᖃᕐᑐᑎᑦ ᑖᔅᓱᒥᖓ ᐱᖅᑯᓯᑐᖃᓕᕆᕕᐅᒐᔭᖅᑐᒥᑦ. ᓄᓇᕗᑦ ᑐᙵᕕᒃᑯᑦ, ᐃᓄᐃᑦ 
ᐱᖅᑯᓯᑐᖃᓕᕆᔨᒃᑯᑦ ᐊᒻᒪᓗ ᐃᓕᖅᑯᓯᓕᕆᔨᒃᑯᑦ ᐊᒻᒪᓗ ᒐᕙᒪᒃᑯᑦ ᑲᓇᑕᒥ. 
 
ᐅᖃᖅᑎ, ᐃᑲᔪᖅᑕᐅᔭᕆᐊᖃᕐᓂᐊᖅᑯᒍᑦ ᓇᒻᒥᓂᖃᕐᑐᓄᑦ ᖃᐅᔨᒐᓱᐊᖅᑎᓪᓗᑕ ᓇᑭᑦ ᑮᓇᐅᔭᓂᑦ ᐱᓂᐊᕐᒪᖔᑦᑕ. 
ᑕᐃᒪ, ᑖᒃᑯᐊ ᐱᓕᕆᐊᖃᕐᑐᑦ ᐊᔅᓱᕉᑎᖃᒻᒪᕆᒻᒪᑕ ᖃᐅᔨᓵᖏᓐᓂ ᐊᒻᒪᓗ ᓂᕆᐅᒋᓪᓗᒋᑦ  

ᑖᒃᑯᐊ ᐊᑐᓕᖅᑕᐅᖁᔭᐅᔪᓂᑦ ᓴᖅᑮᓂᐊᖅᑐᒋᓪᓗᒋᑦ ᔫᓐᓂᐅᓚᐅᖅᑐᒥ 2003-ᒥ ᐃᓱᒪᓕᐅᕈᑕᐅᓚᐅᖅᑐᒥ. 
ᐱᓕᕆᐊᖃᕐᑐᑦ ᖃᐅᔨᓴᕐᓂᕐᒥᑦ ᐊᑐᐃᓐᓇᐅᑎᑦᑎᓂᐊᖅᑯ ᐊᑐᓕᖅᑕᐅᖁᔭᐅᔪᓂᑦ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹ ᐃᓚᒋᐊᕈᑦ, ᑰᓕ. ᐱᔭᕇᖅᑮᑦ? ᖁᔭᓐᓇᒦᒃ. ᐊᐱᖅᓱᕐᓂᐅᔪᖅ ᐱᔭᕇᖅᑯ. 
ᐅᑎᕆᐊᕐᓗᑕ ᑲᑎᒪᔾᔪᑎᔅᓴᐅᔪᓂᑦ. ᑎᑎᕋᖅᓯᒪᔪᑦ ᐊᐱᖅᑯᑎᐅᔪᑦ. ᑲᑎᒪᔾᔪᑎᔅᓴᖅ 7, ᑕᕝᕙᓂ ᑲᑎᒪᔾᔪᑎᔅᓴᐅᔪᓂᑦ. 
ᑎᑎᕋᖅᓯᒪᔪᑦ ᐊᐱᖅᑯᑎᐅᔪᑦ. ᑰᓕ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᕋᖅᓯᒪᔪᖅ ᐊᐱᖅᑯᑎ 006 - 2(2): ᑭᓇᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᕋᔭᖅᑐᑦ ᐃᓪᓗᔅᓴᓕᐊᑦ ᓄᓇᕗᒻᒥ 

 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᓕᒫᕐᓂᐊᕋᒪ ᖃᓪᓗᓈᑎᑐᑦ. ᑎᑎᕋᖅᓯᒪᔪᖅ ᐊᐱᖅᑯᑎᐅᔪᖅ ᒥᓂᔅᑕᒧᑦ 
ᑲᒪᔪᒧᑦ ᐃᓪᓗᓕᕆᔨᕐᔪᐊᑯᓐᓄᑦ, ᐊᖓᔪᖅᑳᒧᑦ ᐲᑕ ᕿᓚᕝᕙᕐᒧᑦ. 
 

1. (ᑐᓵᔨᒃᑯᑦ ᓄᖑᑦᑐᖅ): ᓄᓇᓕᑎᒍᑦ, ᖃᑦᑎᐅᕙᑦ ᑭᓇᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᖅᑐᑦ ᐃᓪᓗᓴᐃᑦ 
ᓴᓇᔭᐅᓚᐅᖅᑲᑦ ᐃᓪᓗᓕᐅᕈᓐᓇᑎᓪᓗᒋᑦ ᐊᕐᕌᒎᓄᑦ; 
ᐃ) 1999-2000 
ᐱ) 2000-2001 
ᑎ) 2001-2002 
ᑭ) 2002-2003 
ᒋ) 2003-2004 
ᒥ) 2004-2005 ᐅᓪᓗᒥᒧᑦ ᐊᐃᐳᕈᓪ 1, 2004 ᑕᕝᕗᖓ ᓰᑏᕝᕙ 30, 2004 

 
2. ᖃᓄᖅ ᐊᑭᖃᓪᓚᑦᑖᓚᐅᖅᑲᑦ ᑖᒃᑯᓄᖓ ᐃᓪᓗᓄᑦ ᓴᓇᔭᐅᔪᓄᑦ ᐊᒻᒪᓗ ᐃᓪᓗᓴᓄᑦ ᐊᑐᓂ ᓄᓇᓕᓐᓂ 

ᑎᑎᖅᓯᒪᔪᓄᑦ ᐊᕐᕌᒍᓄᑦ ᖁᓛᓃᑦᑐᓄᑦ? 
 

3. ᓇᓕᐊ ᐃᓛᒃᑰᖓᔪᓂᑦ ᖃᐅᔨᓴᖅᑕᐅᓚᐅᖅᑲᑦ ᑕᕝᕙᓂ ᑎᑎᖅᓯᒪᔪᒥ 12.6(ᑯ) ᓄᓇᕗᒻᒥ ᓇᒻᒥᓂᖃᕐᑐᓄᑦ 
ᐃᑲᔫᑎᐅᔪᒥᑦ ᒪᓕᑦᑕᐅᔪᔅᓴᐅᔪᖅ ᓴᓇᔭᐅᔪᓂᑦ ᑳᓐᑐᕌᖑᔪᓂᑦ ᐊᕐᕌᒎᓂ ᑎᑎᖅᓯᒪᔪᓂᑦ ᖁᓛᓃᑦᑐᓂᑦ? 

 
4. ᑭᓱᑦ ᐃᑲᔫᑎᐅᔪᑦ ᑐᓂᔭᐅᓚᐅᖅᑲᑦ ᑕᕝᕙᓂ ᑎᑎᕋᖅᓯᒪᔪᓂᑦ 12.1(ᕿ) ᐊᒻᒪᓗ 12.1(ᑐ) ᓄᓇᕗᒻᒥ 

ᓇᒻᒥᓂᖃᕐᑐᓄᑦ ᐃᑲᔫᑎᐅᔪᒥᑦ ᓴᓇᔭᐅᔪᓄᑦ ᑳᓐᑐᕌᖑᔪᓂᑦ ᐊᕐᕌᒎᓂᑦ ᑎᑎᖅᓯᒪᔪᓂᑦ ᖁᓛᓃᑦᑐᓂᑦ? 
 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᕋᖅᓯᒪᔪᑦ ᐊᐱᖅᑯᑏᑦ. ᓇᑦᑎᖅ. 
 
ᑎᑎᕋᖅᓯᒪᔪᑦ ᐊᐱᖅᑯᑎ 007 - 2(2): ᐱᕋᔭᓕᖅᑭᖃᑦᑕᖅᑐᑦ ᐊᑐᖅᑕᐅᔪᔅᓴᐃᑦ ᐊᒻᒪᓗ ᐃᑲᔫᑎᐅᔪᑦ 

ᐱᓕᕆᐊᖑᔪᑦ 
 

ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᑐᕌᖅᑎᒍᒪᕙᕋ ᒥᓂᔅᑕᒧᑦ ᒪᓕᒐᓕᕆᔨᒃᑯᓐᓄᑦ, ᐹᓪ 
ᐅᑲᓕᖅ. ᖃᓪᓗᓈᑎᑐᑦ ᐅᖃᓕᒫᕐᓂᐊᖅᑲᕋ. (ᑐᓵᔨᒃᑯᑦ ᓄᖑᑦᑐᖅ): ᐱᕋᔭᓕᖅᑭᖃᑦᑕᖅᑐᑦ ᖃᑦᑎᐅᓂᖏᑦ ᐊᒻᒪᓗ 
ᐃᑲᔫᑎᐅᔪᑦ ᐱᓕᕆᐊᖑᔪᑦ. 
 

1. ᖃᓄᕐᓕ ᐱᓕᕆᕕᖓ ᐃᖅᑲᑦᑐᐃᕕᓕᕆᔨᒃᑯᑦ ᓈᓴᐃᖃᑦᑕᕐᒪᑕ ᐱᕋᔭᓕᖅᑭᑕᖅᑐᑦ ᐊᒥᓲᓂᖏᓐᓂᒃ  
   ᐱᕋᔭᖃᑦᑕᖅᑐᓄᑦ ᑎᒍᔭᐅᓯᒪᔪᓄᑦ? 

2. ᓱᓇᐅᕙ ᐊᒥᓲᓂᖓ ᐱᕋᔭᓕᖅᑭᑕᖅᑐᑦ ᐊᖑᑎᓄᑦ ᐃᓐᓇᕐᓄᑦ ᓄᓇᕗᒻᒥ? 
 

3. ᓱᓇᐅᕙ ᐊᒥᓲᓂᖓ ᐱᕋᔭᓕᖅᑭᑕᖅᑐᑦ ᐊᖑᑎᓄᑦ ᐃᓅᓱᒃᑐᓄᑦ ᓄᓇᕗᒻᒥ? 
 

4. ᖃᓄᕐᓕ ᐱᓕᕆᕕᖓ ᐃᖅᑲᑦᑐᐃᕕᓕᕆᔨᒃᑯᑦ ᐆᑦᑐᖅᓯᖃᑦᑕᕐᒪᑕ ᐊᑑᑎᖃᑦᑎᐊᕐᓂᕆᔭᖓᓂᒃ  
 ᐃᑲᔪᖅᑕᐅᓂᕐᒧᑦ ᐱᓕᕆᐊᖑᔪᓂᑦ? 

 
5. ᖃᓄᐃᑦᑐᓂᒃ ᐋᖓᔮᓐᓇᕈᓐᓇᖅᑐᓕᒫᓄᑦ ᐱᓕᕆᐊᒃᓴᓂᒃ ᐱᑕᖃᑉᐸ ᑎᒍᔭᐅᓯᒪᔪᓄᑦ ᑕᒪᑐᒧᖓ (ᐃ)  

 ᐃᒥᐊᓗᖕᒧᑦ ᐊᑐᕐᓂᓗᓐᓂᖅ (ᐱ) ᐋᖓᔮᓐᓇᖅᑐᓄᑦ? 
 

6. ᖃᓄᐃᑦᑐᒥᒃ ᐃᑲᔪᖅᑕᐅᓂᕐᒧᑦ ᐊᒻᒪᓗ ᐅᖃᖃᑎᖃᕐᓂᕐᒧᑦ ᐱᓕᕆᐊᖑᔪᓂᒃ ᐱᑕᖃᑉᐸᑦ ᑎᒍᔭᐅᓯᒪᔪᓄᑦ 
 ᖁᖑᔪᓐᓂᐊᕐᓂᕐᒧᑦ?  

 
7. ᖃᓄᐃᑦᑐᓂᒃ ᐃᓕᓐᓂᐊᕐᕈᑎᓂᒃ ᐊᒻᒪᓗ ᐅᖃᓕᒫᓂᕐᒧᑦ ᐱᓕᕆᐊᖑᔪᓂᒃ ᐱᑕᖃᑉᐸ ᑎᒍᔭᐅᓯᒪᔪᓄᑦ? 

 
8. ᐃᐳᕈ 1, 1999-ᒥᑦ ᓄᕕᐱᕆ 1, 2004-ᒧᑦ, ᖃᑦᑎᑦ ᐱᕋᔭᒃᓯᒪᔪᐃᑦ ᐃᓚᐅᓂᖃᓚᐅᖅᐸᑦ  
 ᐊᖓᔮᓐᓇᕈᓐᓇᖅᑐᓕᒫᓄᑦ ᐱᓕᕆᐊᖑᔪᓄᑦ? 

 
9. ᖃᓄᐃᑦᑐᓂᒃ ᐃᖅᑲᓇᐃᔭᕐᓂᕐᒧᑦ ᐱᓕᒻᒪᒃᓴᓂᕐᒥᒃ ᐱᓕᕆᐊᒃᓴᓂᒃ ᐱᑕᖃᑉᐸᑦ ᑎᒍᔭᐅᓯᒪᔪᓄᑦ? 

 
10. ᖃᓄᐃᑦᑐᓂᒃ ᓂᙵᐅᒪᖃᑦᑕᓂᕐᒧᑦ ᑲᒪᒋᔭᖃᕐᓂᕐᒧᑦ ᐱᓕᕆᐊᖑᔪᓂᒃ ᐊᑐᐃᓐᓇᐅᔪᖃᑉᐸ  

 ᑎᒍᔭᐅᓯᒪᔪᓄᑦ?  
 

11. ᓱᓇᐅᕙᑦ ᐱᓕᕆᕕᖓᑕ ᐃᖅᑲᑦᑐᐃᕕᓕᕆᔨᒃᑯᑦ ᒪᓕᒐᒃᓴᖁᑎᒋᔭᖏᑦ ᑕᒪᑐᒧᖓ ᐃᑲᔪᖅᑕᐅᓂᕐᒧᑦ  
 ᐱᓕᕆᐊᖑᔪᓄᑦ ᐃᖅᑲᑦᑐᐃᕕᒃᑯᑦ ᑎᓕᔭᐅᓯᒪᓂᒃᑯᑦ ᐅᕝᕙᓘᓐᓃᑦ ᐃᒻᒥᓂᒃ ᐱᔪᒪᓂᒃᑯᑦ? 

 
12. ᓱᓇᐅᕙᑦ ᒪᓕᒐᒃᓴᐅᑎᑕᐅᔪᑦ ᓇᓗᓇᐃᖅᑎᕆᓂᕐᒧᑦ ᓇᓪᓕᐊᒃ ᑎᒍᔭᐅᓯᒪᔪᑦ ᐃᓚᐅᖃᑦᑕᕈᓐᓇᕐᒪᖔᑕ  

 ᐊᐅᓚᖃᑦᑕᓂᕐᒧᑦ ᓄᓇᒧᑦ ᐊᒻᒪᓗ ᓄᓇᓕᕋᓛᓄᑦ, ᐊᒻᒪᓗ ᐊᒥᓲᓂᖓ ᐱᕋᔭᓕᖅᑭᑕᖅᑐᑦ ᐊᑦᔨᒋᖏᓛᒃ  
 ᑎᒍᔭᐅᓯᒪᔪᓄᑦ ᐃᓚᐅᓂᖃᖃᑦᑕᖅᑐᓄᑦ ᑕᒪᒃᑯᓇᓂ ᐱᓕᕆᐊᖑᔪᓂ ᑕᐃᒃᑯᓂᖓ ᐱᕋᔭᖃᑦᑕᖅᑐᐃᑦ  
 ᐃᓚᐅᖃᑦᑕᖏᑦᑐᑦ ᐱᓕᕆᐊᖑᔪᓄᑦ? 

 
13. ᖃᓄᐃᑦᑐᓂᒃ ᐃᑲᔪᖅᑕᐅᓂᕐᒧᑦ ᐱᓕᕆᐊᖑᔪᓂᒃ ᐱᑕᖃᑦᑎᑕᐅᓂᐊᖅᐸᑦ ᓄᑖᒥ ᖁᓪᓗᖅᑑᒥ ᐊᖑᑎᓄᑦ  

 ᒪᒥᓴᖅᕕᒻᒥ? 
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᕋᖅᓯᒪᔪᑦ ᐊᐱᖅᑯᑎᑦ. ᑐᑐ.  
 
ᑎᑎᕋᖅᓯᒪᔪᖅ ᐊᐱᖅᑯᑎ 008 - 2(2): ᓄᖅᑲᖃᑦᑕᖅᑐᐃᑦ ᐊᒻᒪᓗ ᐅᐸᖃᑦᑕᖏᑦᑐᐃᑦ ᐊᒥᓲᓂᖏᑦ 

ᓄᓇᕗᒻᒥ ᐃᓕᓐᓂᐊᖅᕕᖏᓐᓂ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖓᔪᖅ ᒥᓂᔅᑕᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᑕᒪᑐᒧᖓ 
ᓄᖅᑲᖃᑦᑕᖅᑐᓄᑦ ᐊᒥᓲᓂᖏᑦ ᐊᒻᒪᓗ ᐆᐸᖃᑦᑕᖏᑦᑐᐃᑦ ᐊᒥᓲᓂᖏᓐᓄᑦ ᓄᓇᕗᒻᒥ ᐃᓕᓐᓂᐊᖅᕕᖏᓐᓂ. 
 

1. ᐃᓗᐊᓂ ᑎᑎᕋᖅᓯᒪᔫᑉ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᕐᓂᕐᒥᒃ ᓄᓇᕗᒻᒥ, ᖃᓄᕐᓕ ᒐᕙᒪᒃᑯᑦ 
 ᓇᓗᓇᖅᓯᓚᑦᑖᖃᑦᑕᕐᒪᑕ ᐃᓕᓐᓂᐊᖅᑎ ᓄᖅᑲᕋᐃᒻᒪᑦ ᐃᓕᓐᓂᐊᕐᕕᒻᒥᒃ? 

2. ᐊᑐᓂᒃ ᐃᓕᓐᓂᐊᖅᕖᑦ ᐊᕐᕌᒍᖏᓐᓄᑦ ᐊᑖᓂ ᓇᓗᓇᐃᖅᓯᒪᔪᖅ, ᖃᓄᐃᑦᑑᓚᐅᖅᐸᑦ ᐃᓕᓐᓂᐊᕐᕕᒻᒥ 
 ᓄᖅᑲᖃᑦᑕᖅᑐᐃᑦ ᐊᒥᓲᓂᖏᑦ, ᐊᕕᑦᑐᖅᑕᐅᓯᒪᓗᑎᒃ ᓄᓇᓕᒃᑎᒍᑦ, ᐃᓕᓐᓂᐊᖅᕕᒃᑯᑎᒍᑦ, 
ᒍᕋᐃᑦᖏᑎᒍᑦ, ᐊᒻᒪᓗ ᐊᕐᓇᖅ ᐊᖑᑎ ᐃᓕᓐᓂᐊᖅᑏᑦ: 

 
3. ᐃᓗᐊᓂ ᑐᑭᖏᑕ ᑎᑎᕋᖅᓯᒪᔪᒥ, ᑎᑎᕋᖅᓯᒪᔪᖅ 27 ᐊᒻᒪᓗ ᑎᑎᕋᖅᓯᒪᔪᖅ 28  
 ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᓂ, ᖃᓄᕐᓕ ᒐᕙᒪᒃᑯᑦ ᓇᓗᓇᐃᖅᑎᕆᖃᑦᑕᕐᒪᑕ ᖃᖓᒃᑯᑦ  
 ᐅᐸᖃᑦᑕᖏᓐᓂᐅᔪᖅ ᐃᓕᓐᓂᐊᕐᕕᒻᒧᑦ ᐃᓱᒪᒋᔭᐅᓕᕈᓐᓇᖅᑲ ᐅᐸᖃᑦᑕᖏᓐᓂᐅᔪᖅ? 

 
4. ᐊᑐᓂᒃ ᐃᓕᓐᓂᐊᕐᕖᑦ ᐊᕐᕌᒍᖏᓐᓄᑦ ᐊᑖᓂ ᓇᓗᓇᐃᖅᓯᒪᔪᑦ, ᓱᓇᐅᓚᐅᖅᐸᑦ ᓄᓇᕗᑦ 

ᐃᓕᓐᓂᐊᖅᕕᖓᓂ ᐅᐸᖃᑦᑕᖏᑦᑐᐃᑦ ᐊᒥᓲᓂᖏᑦ ᐊᕕᑦᑐᖅᓯᒪᔪᑦ ᓄᓇᓕᒃᑎᒍᑦ, ᐃᓕᓐᓂᐊᕐᕕᑦᑎᒍᑦ, 
ᒍᕋᐃᖏᑎᒍᑦ, ᐊᒻᒪᓗ ᐊᖑᑎ ᐊᕐᓇᖅ ᐃᓕᓐᓂᐊᖅᑏᑦ? 2000-2001 ᐃᓕᓐᓂᐊᕐᓇᐅᑉ ᐊᕐᕌᒍᐊ, 2001-
02 ᐃᓕᓐᓂᐊᕐᓇᐅᑉ ᐊᕐᕌᒍᐊ, 2002-03 ᐃᓕᓐᓄᐊᕐᓇᐅᑉ ᐊᕐᕌᒍᐊ, 2003-04 ᐃᓕᓐᓂᐊᕐᓇᐅᑉ ᐊᕐᕌᒍᐊ? 

 
ᑎᑎᕋᖅᓯᒪᔪᑦ 27 ᐊᒻᒪᓗ 28 ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᓂ ᐱᓗᐊᖅᑐᒥᒃ ᓇᓗᓇᐃᖅᓯᓯᒪᒻᒪᑦ 
ᐊᑐᖅᑕᐅᔭᕆᐊᓕᓐᓂᒃ ᐅᐸᖃᑦᑕᓂᕐᒧᑦ ᐊᒻᒪᑕᐅᖅ ᖃᓄᐃᑕᐅᒍᓐᓇᕐᓂᖏᓐᓄᑦ ᐅᐸᖃᑦᑕᖏᑦᑐᓄᑦ. ᑕᑉᐱᒃᑯᓄᖓ 
ᑎᑎᕋᖅᑕᐅᓯᒪᔪᓄᑦ ᖁᓛᓂ, ᐱᓕᕆᕕᒃᑯᑦ ᑐᓂᔭᐅᓯᒪᕙᑦ ᐅᓂᒃᑳᓂᒃ ᐅᕝᕙᓘᓐᓃᑦ ᖃᐅᔨᒋᐊᕈᑎᓂᒃ 
ᐃᓕᓐᓂᐊᕐᕕᓐᓂᒃ ᐅᕝᕙᓘᓐᓃᑦ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᑐᓕᖅᑎᑦᑎᓂᖏᓐᓄᑦ 
ᑖᒃᑯᓂᖓ ᑎᑎᕋᖅᓯᒪᔪᓂᒃ ᐱᖁᔭᓂ ᐊᒻᒪᓗ ᑕᐃᒪᐃᑉᐸᑦ, ᖃᓄᐃᓕᐅᕆᐊᖅᓯᒪᔪᖃᑉᐸ? 
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᕋᖅᓯᒪᔪᑦ ᐊᐱᖅᑯᑎᑦ. ᐲᑕᓴᓐ. 
 
ᑎᑎᕋᖅᓯᒪᔪᖅ ᐊᐱᖅᑯᑎ 009 - 2(2): ᐊᐅᓚᑦᑎᓂᖅ ᐊᒥᐊᓗᒻᒧᑦ ᐱᖁᔭᓂᒃ ᐊᒻᒪᓗ ᐊᓯᖏᓐᓄᑦ 
 
ᐲᑕᓴᓐ: ᖁᔭᓐᓇᒦᒃ. ᐅᖃᖅᑏ. ᐊᐱᖅᑯᑎᒐ ᐆᒧᖓ, ᐃᓛᖃᐃ, ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ, ᒥᓂᔅᑕ 
ᑲᒪᒋᔭᖃᑦᑐᖅ ᐃᒥᐊᓗᖖᒧᑦ ᐱᖁᔭᓂᒃ, ᐱᑦᔪᑎᖃᑦᑐᖓ ᐊᐅᓚᑦᑎᓂᐅᔪᒥᒃ ᐃᒥᐊᓗᖕᒧᑦ ᐱᖁᔭᓂᒃ ᐊᒻᒪᓗ 
ᐊᓯᖏᓐᓄᑦ.  
 

1. ᓄᕕᐱᕆ 5, 2003-ᒥ, ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐱᖁᔭᑦ ᐋᖅᑭᒋᐊᖅᑕᐅᓚᐅᕐᒪᑦ 
ᐅᓄᖅᓯᒋᐊᖅᑕᐅᓪᓗᑎᒃ ᐊᑭᓖᔾᔪᑎᐅᔪᑦ ᖃᓄᐃᑦᑐᓄᑦ ᐱᕋᔭᓐᓂᐅᔪᓄᑦ ᐱᖁᔭᑦᑎᒍᑦ, ᐱᖃᓯᐅᑎᓪᓗᒍ 
ᒪᓕᒐᖅᑎᒍᑦ ᐃᒥᐊᓗᒻᒥᒃ ᐱᑎᑦᑎᓂᖅ. ᓄᕕᐱᕆ 5, 2003-ᒥ ᑕᒪᐅᖓ ᓄᕕᐱᕆ 1, 2004-ᒧᑦ, 
ᐊᕕᑦᑐᖅᑕᐅᓯᒪᔪᑦ ᖃᓄᐃᑦᑑᓂᖏᑎᒍᑦ ᐱᕋᔭᓐᓂᐅᓯᒪᔪᑦ ᓄᓇᓕᑦᑎᒍᑦ, ᑭᒃᑯᑐᐃᓐᓇᕐᓄᑦ ᐊᑭᓖᒋᐊᖃᕐᓂᖅ 
ᐊᑐᖅᑕᐅᖃᑦᑕᓚᐅᕐᒪᑦ ᓯᖁᒥᑦᑎᔪᓄᑦ ᐱᖁᔭᓂᒃ, ᖃᑦᑎᐅᓚᐅᖅᐸᓪᓕ ᐊᑐᓂᒃ ᐊᑭᓖᒋᐊᖃᑦᑎᑕᐅᔪᑦ? 
ᓱᓇᐅᓚᐅᖅᐸᑦ ᐊᑦᔨᓯᐅᖅᑕᐅᒍᓐᓇᖅᑐᖅ ᑎᑎᕋᖅᑕᐅᓯᒪᔪᑦ ᑕᒫᓂ ᓄᕕᐱᕆ 1, 2002-ᒥᑦ ᓄᕕᐱᕆ 5, 
2003-ᒧᑦ ᑎᑭᑦᑐᒍ? 

 
2. ᑲᑎᑦᑐᒋᑦ ᖃᑦᑎᐅᓚᐅᖅᐸᑦ ᐱᔪᓐᓇᐅᑎᑖᖅᓯᒪᑎᑕᑦ ᑎᑎᕋᖅᑕᐅᓯᒪᔪᒃᑯᑦ ᐃᒥᐊᓗᒻᒧᑦ ᒪᓕᒐᖅ ᒪᓕᑦᑐᒍ 

ᐅᑯᐊ ᐊᑐᓂ ᑕᖅᑭᓂᒃ ᖃᑦᑎᐅᓚᐅᖅᐸᑦ ᐱᔪᓐᓇᐅᑎᑖᖅᓯᒪᔪᑦ: 
 

ᐃ) 2002 
ᐱ) 2003 
ᑎ) 2004 ᒫᓐᓇᒧᑦ ᑎᑭᓪᓗᒍ? 

 
3. ᑎᓰᕝᕙ 19, 2001-ᐅᑎᓪᓗᒍ ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᖅᓯᓚᐅᖅᓯᒪᒻᒪᑕ 

ᐊᑭᑭᓪᓕᒋᐊᕐᓂᐊᕐᓂᕋᐃᓪᓗᑎᑦ ᐃᒥᐊᓗᖃᕈᓐᓇᐅᑎᓄᑦ ᐊᑭᓕᕆᐊᖃᓲᓂᒃ. 
ᓇᓗᓇᐃᖅᓯᕋᑖᓚᐅᖅᑎᓪᓗᒋᓪᓕ, ᖃᓄᕐᓕ ᐊᐅᓚᔾᔪᓯᖃᓕᓚᐅᖅᐸᑦ ᓄᓇᕗᑦ ᒐᕙᒪᒃᑯᖏᑦ 
ᖃᐅᔨᓇᓱᐊᖅᑕᐅᖁᓪᓗᒋ ᐊᑑᑎᖃᑦᑎᐊᕋᓗᐊᕐᒪᖔᑕ ᐊᓯᔾᔨᖅᑕᐅᓂᐅᔪᑦ, 

ᖃᑦᑏᓐᓇᕈᕆᐊᖅᑕᐅᒃᑲᓐᓂᕈᓐᓇᖁᓪᓗᒋᑦ ᐃᒥᐊᓗᒡᒋᐊᕆᔭᐅᕙᑦᑐᑦ ᓄᓇᕘᒧᑦ 
ᐱᔪᓐᓇᐅᑎᖃᙱᑦᑐᒥᓂᐅᓪᓗᑎᑦ? 

4. ᖃᑦᑎᓂᒃ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖅᑖᓚᐅᖅᐸᑦ ᐃᒥᐊᓗᓐᓂ ᓄᓇᕘᒧᑦ 
ᓇᒃᓴᖅᑐᖃᕈᓐᓇᐅᑎᓃᙶᖅᑐᓂᒃ ᐊᑭᓕᐅᑕᐅᔪᒥᓂᕐᓂᒃ, ᑎᑎᖅᑐᖅᓯᒪᓗᒋᑦ ᐊᑐᓂ ᓄᓇᓕᐅᔪᓂ 
ᐱᔪᓐᓇᐅᑏᑦ ᓂᐅᕕᐊᖑᔪᒥᓃᑦ, ᐅᑯᓇᓂ ᐊᕐᕌᒎᔪᓂᒃ: 

 
ᐃ) 2002-2003 
ᐱ) 2003-2004 
ᑎ) 2004 ᒫᓐᓇᒧᑦ ᑎᑭᑦᑐᒍ? 

 
5. ᐱᒋᐊᖅᑐᒍ ᓄᕖᕝᕙ 1, 2004, ᖃᑦᑎᓂᒃ ᐊᑭᓕᐅᑎᒃᓴᐅᔪᓂ ᐊᑐᖅᓯᒪᓕᖅᐸᑦ ᓄᓇᕗᑦ ᒐᕙᒪᒃᑯᖏᑦ 

ᐋᖅᑮᔪᒥᓂᐅᓚᐅᖅᑎᓪᓗᒋᑦ ᓄᓇᕘᒥ ᐃᒥᐊᓗᓕᕆᓂᕐᒧᑦ ᐊᓪᓚᕝᕕᖓᓂᑦ ᐊᒻᒪᓗ ᐃᒥᐊᓗᖃᕐᕕᖓᓂᒃ 
ᑲᖏᖅᖠᓂᕐᒥᒃ? 

 
6. ᐱᒋᐊᕐᕕᖃᕐᓗᒍ ᓄᕖᕝᕙ 2, 2004-ᒥ, ᐅᑎᖅᑎᑦᑎᓯᒪᓕᖅᐸᑦ ᓄᓇᕗᑦ ᐃᒥᐊᓗᓕᕆᓂᕐᒧᑦ ᐊᑭᓖᕝᕕᖏ 

ᐱᓕᕆᐊᒃᓴᓄᑦ ᐱᔨᑦᑎᕋᕐᓂᖏᓐᓄᓪᓗ ᑐᕌᖓᓂᖃᕋᔭᖅᑐᓂᒃ ᐊᐅᓚᑕᐅᔪᒥᓂᐅᓚᐅᖅᑎᓪᓗᒍ ᓄᓇᑦᓯᐊᕐᒥᒃ 
ᐃᒥᐊᓗᓕᕆᔨᒃᑯᓐᓂ ᑳᓐᑐᕌᒃᑦ-ᑯᑎᒍᑦ? 

 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 8. ᑲᑎᒪᔾᔪᑎᒃᓴᖅ 9. ᑲᑎᒪᔾᔪᑎᒃᓴᖅ 10. ᐊᑎᓕᐅᕈᑕᐅᓯᒪᔪᑦ. 
ᐋᕆᐊᒃ. 
 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 002 – 2(2): ᓂᐅᕕᕐᕕᕋᓛᖅᑖᕈᒪᔪᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᑎᓕᐅᖅᓯᒪᔪᓂᒃ ᐱᓯᒪᑦᑎᕗᖓ ᑲᖏᖅᑐᒑᐱᒻᒥᐅᓄᑦ 
ᐊᑎᓕᐅᖅᑕᐅᓯᒪᔪᑦ ᓂᐅᕕᕐᕕᕋᓛᖅᑖᕈᒪᔪᑦ ᑲᑎᙵᐅᖅᑐᓂᒃ; ᑖᓐᓇ ᓇᒻᒥᓂᖁᑎᒋᔭᐅᓪᓗᓂ. 333-ᓂᒃ 
ᐊᑎᓕᐅᖅᓯᒪᔪᖅᑕᖃᖅᐳᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᓕᐅᕈᑕᐅᓯᒪᔪᑦ. ᐲᑕᓴᓐ. 
 
ᐊᑎᓕᐅᕈᑕᐅᓯᒪᔪᖅ 003 – 2(2): ᐃᓄᓕᒫᓄᑦ ᐃᓪᓗᓂᒃ ᓴᓇᒃᑲᓂᖁᔨᓂᖅ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒻᒪᕆᑉᐳᖓ ᐅᓪᓗᒥ ᓂᑯᕕᒍᓐᓇᕋᒪ ᑐᓂᓯᓗᖓ ᐊᑎᓕᐅᕈᑕᐅᓯᒪᔪᓂᒃ 
ᐃᖃᓗᑦᑑᑦᓯᐊᕐᒥ ᐃᓪᓗᓕᕆᔨᒃᑯᓐᓂ. ᐊᑎᓕᐅᖅᑕᐅᓯᒪᓪᓗᓂ 208-ᓄᑦ ᐃᓄᓐᓄᑦ  
 
ᐃᖃᓗᑦᑑᑦᓯᐊᕐᒥᐅᑕᓄᑦ, ᐅᖃᖅᓯᒪᓪᓗᑎᑦ: "ᐅᕙᒍᑦ, ᐃᖃᓗᒃᑑᑦᓯᐊᕐᒥᐅᑕᐅᔪᒍ ᐊᑎᓕᐅᖅᓯᒪᓪᓗᑕ, ᓂᕈᐊᖅᐳᒍ 
ᓄᓇᕗᑦ ᒐᕙᒪᒃᑯᖏᑦ ᐃᓪᓗᓕᐅᖁᓪᓗᒋᑦ ᑭᓇᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᕋᔭᖅᑐᑎᒃ ᐃᓪᓗᓕᓗᑎᑦ ᐊᒻᒪᓗ 
ᑮᓇᐅᔭᖅᑖᖅᑎᑦᑎᒃᑲᓐᓂᕐᓗᑎᑦ 2005-06-ᒧᑦ ᑮᓇᐅᔭᓂᒃ ᐋᖅᑭᒃᑕᐅᓯᒪᔪᓄᑦ ᐃᓪᓗᓕᐅᒃᑲᓐᓂᕈᓐᓇᖁᓪᓗᒋᑦ." 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐊᑎᓕᐅᕈᑕᐅᓯᒪᔪᑦ. ᑲᑎᒪᔾᔪᑎᒃᓴᑦ 11. ᑲᑎᒪᔾᔪᑎᒃᓴᑦ 12. ᑲᑎᒪᔾᔪᑎᒃᓴᑦ 13. 
ᓴᖅᑭᖅᑎᑕᐅᓂᖏᑦ ᑎᑎᖅᑲᑦ. ᐹᓇᐸᔅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 

ᓴᖅᑭᖅᑎᑕᐅᔪᖅ ᑎᑎᖅᑲᒃ 007 - 2(2): ᐱᖓᓱᒃ ᐃᑲᔪᖅᓱᖅᑐᑦ ᑎᑎᖃᐃᑦ ᐊᓐᓂᑭᑦᑐᐊᕐᔪᔅᓴᒥᑦ 

ᖃᐅᓱᐃᑦᑐᒥ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓴᖅᑮᔪᒪᕗᖓ ᐱᖓᓱᓂᑦ ᑎᑎᖅᑲᓂᑦ ᐅᓪᓗᒥ. 
 
ᓯᕗᓪᓕᖅᐹᖅ ᑎᑎᖅᑲᐅᔪᖅ ᐹᑦ ᑯᕌᔅ, ᐋᓐᓂᐊᓯᐅᖅᑎᓂᑦ ᐊᖏᔪᖅᑳᕆᔭᐅᔪᖅ ᖃᐅᓱᐃᑦᑐᒥ ᐋᓐᓂᐊᕕᒻᒥ. 
 
ᑐᖏᓕᖓ ᑎᑎᖅᑲᐅᔪᖅ ᐸᓖᓯᒥᑦ ᑯᕆᔅ ᐳᕈᓱ, ᐊᒻᒪᓗ ᒪᒥᐊᓇᖅ ᑖᓐᓇ ᐅᖃᑦᑎᐊᐸᓪᓚᐃᖏᓐᓇᒃᑯᑦ ᐊᑎᖓ. 
ᑯᕆᔅ ᐳᕈᓱ ᐸᓖᓯᒃᑯᓐᓂ ᐊᖏᔪᖅᑳᖑᔪᖅ ᖃᐅᓱᐃᑦᑐᒥ. 
 
ᐱᖓᔪᐊᑦ ᒪᐃᔭᖓᓂ ᖃᐅᓱᐃᑦᑐᒥ. 
 
ᑖᒃᑯᐊ ᑎᑎᖅᑲᐅᔪᑦ ᐅᖃᖅᓯᒪᕗᑦ ᐱᒻᒪᕆᐅᔪᒥᑦ ᐊᓐᓂᑭᑦᑐᐊᕐᔪᖃᕐᓂᕐᒥᑦ ᐃᓐᓄᓄᑦ ᖃᐅᓱᐃᑦᑐᒥ. ᐊᑕᐅᓯᖅ 
ᑎᑎᕋᖅᑕᐅᓯᒪᕗᖅ ᐋᓐᓂᐊᖃᙱᑦᑐᓕᕆᔨᒃᑯᓃᓐᖔᖅᑐᖅ. ᐊᑕᐅᓯᖅ ᐊᑦᑕᓇᙱᑦᑐᓕᕆᔨᒃᑯᓐᓃᕐᖔᖅᑐᖅ. ᐊᒻᒪᓗ 
ᐱᖓᔪᐊᖅ ᑎᑎᕋᖅᑕᐅᓯᒪᕗᖅ ᓂᕈᐊᖅᑕᐅᓯᒪᔪᒥᑦ ᓄᓇᓕᐅᔪᒥᑦ ᖃᐅᓱᐃᑦᑐᒥᑦ. 
 
(ᑐᓵᔨᒃᑯᑦ ᓄᖑᑦᑐᖅ): ᒐᕙᒪᒃᑯᑦ ᐅᖃᐅᑎᒋᐊᕈᒪᕙᒃᑲ ᑖᒃᑯᓂᖓ ᑎᑎᖅᑲᓂ ᐅᖃᓕᒫᑦᑎᐊᖁᓪᓗᒋᑦ ᐊᒻᒪᓗ 
ᑭᐅᔪᓐᓇᖁᓪᓗᒋᑦ ᐃᓱᒫᓘᑎᐅᔪᓂᑦ ᒫᓐᓇᒫᑦᑕᐅᑎᒋᐸᓗᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ, ᐲᑕᓴᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 008 - 2(2): ᑎᑎᖅᑲᐅᔪᖅ ᒪᐃᔭᒥᑦ ᐃᖃᓗᒃᑑᑦᑎᐊᕐᒥᑦ ᐱᔾᔪᑎᖃᕐᑐᖅ 

ᐊᓂᑕᐅᕋᑖᓚᐅᕐᓂᖓ ᐱᕋᔭᑦᑎᐅᔪᒥᑦ 
 

ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᑎᑎᖅᑲᒥᑦ ᓴᖅᑮᔪᒪᕗᖓ ᐅᓪᓗᒥ ᑕᕝᕙᖔᖅᑐᖅ ᒪᐃᔭᒥᑦ ᐊᒻᒪᓗ ᑲᑎᒪᔨᖏᓐᓂᑦ 
Hᐊᒻᒪᓚᒃᑯᓐᓂ ᐃᖃᓗᒃᑑᑦᑎᐊᕐᒥ ᐊᒻᒪᓗ ᑐᕌᖅᑐᓂ ᒥᓂᔅᑕᐅᔪᒧᑦ ᒪᓕᒐᓕᕆᔨᒃᑯᓐᓂ ᐊᒃᑑᕝᕙ 29, 2004, 
ᐱᔾᔪᑎᖃᕐᑐᒥᑦ ᐊᓂᑕᐅᕋᑖᓚᐅᕐᓂᖓᓂ ᐱᕋᔭᖃᑦᑕᖅᑎᐅᔪᖅ ᓄᓇᓕᓐᓄᑦ. 
 
ᐅᖃᖅᑏ, ᐱᔾᔪᑎᖃᖅᑯᑦ Hᐊᒻᒪᓚᒃᑯᑦ ᑎᑎᕋᕐᓂᕆᓚᐅᖅᑕᖓ ᑖᒃᑯᓂᖓ ᑎᑎᖅᑲᐅᔪᓂᑦ, ᐅᓐᓅᑎᓪᓗᒍ 
ᐱᓱᑦᑐᖃᕐᑎᓪᓗᒍ ᖃᐅᔨᑎᑦᑎᒐᓱᓐᓂᕐᒥᑦ, ᓄᖅᑲᖁᔨᔪᓂᑦ ᐋᓐᓂᖅᑎᕆᖃᑦᑕᖅᑐᓂᑦ, ᐊᖑᑦ ᐃᖃᓗᒃᑑᑦᑎᐊᕐᒥ 
ᐊᓄᓪᓚᓰᕕᒻᒥᑦ ᐅᑎᖅᑎᑕᐅᓚᐅᖅᑯ ᐃᖃᓗᑦᑑᑎᐊᕐᒧᑦ ᐊᒻᒪᓗ ᖁᖑᔪᓐᓂᐊᖅᑐᒥᓂᐅᓪᓗᓂ ᑎᓴᒪᓂ ᐊᕐᓇᓂᑦ 
ᐃᓪᓗᖏᓐᓂ. ᐱᓱᒃᑐᓂ, ᐃᓵᖅᓴᖅᑐᓂ ᐊᒻᒪᓗ ᖁᖑᔪᓐᓂᐊᖅᑐᓂᒋᑦ. 
 
ᓄᓇᓕᐅᔪᑦ ᖃᐅᔨᒪᓚᐅᙱᓚᑦ ᐅᑎᕐᓂᐊᕐᓂᖓᓂᑦ ᓄᓇᖓᓐᓄᑦ. ᑖᓐᓇ ᓴᖅᑭᕈᒪᕙᕋ ᐊᒻᒪᓗ ᖁᕕᐊᒋᒻᒪᕆᑦᑐᒍ 
ᑐᑭᓯᒋᐊᕈᑎᐅᔪᖅ ᓴᖅᑭᑎᓪᓗᒍ ᒪᓕᒐᓕᐅᕐᕕᑎᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᓇᑦᑎᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 009 - 2(2): ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᑦ ᐃᒡᓗᓕᒑᕐᔪᒻᒥ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᓴᖅᑭᖅᑎᔪᒪᕙᕋ ᑎᑎᖅᑲᓕᐊᖑᓯᒪᔪᖅ ᐊᖓᔪᖅᑳᒧᑦ ᑮᓇᐅᔭᓕᕆᔨᒃᑯᓐᓂ 
ᓂᕈᐊᕐᓇᐅᓛᖅᑐᒥᒃ ᐃᒡᓗᓕᒑᕐᔪᒻᒥ ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᓐᓂᒃ ᐱᔾᔪᑎᖃᖅᑐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑭᖅᑎᑕᐅᓂᖏᑦ ᑎᑎᖅᑲᑦ. ᓴᖅᑮᔪᒪᕗᖓ ᑎᑎᖅᑲᓕᐊᖑᓯᒪᔪᒥᒃ. 

ᓴᖅᑭᖅᑎᑕᐅᔪᖅ ᑎᑎᖅᑲᒃ 010 - 2(2): ᐅᑎᕐᕕᒋᓗᒋᑦ ᑎᑎᕋᖅᓯᒪᔪᒃᑯᑦ ᐊᐱᖅᑯᑎᐅᔪᖅ 009 - 2(1) 
ᐃᖅᑲᓇᐃᔭᖅᑐᓕᕆᔨᒃᑯᑦ 

 
ᒪᓕᒐᓕᐅᖅᑏᑦ, ᒪᕐᕉᓐᓂᒃ ᑎᑎᖅᑳᓐᓂᒃ ᓴᖅᑭᖅᑕᒃᓴᖃᕋᒪ, ᓯᕗᓪᓕᖅᐹᖅ, ᐅᑎᕐᕕᒋᓗᒋᑦ ᑎᑎᕋᖅᓯᒪᔪᒃᑯᑦ 
ᐊᐱᖅᑯᑎᒃᓴᒃ ᓈᓴᐅᑎᓕᒃ 9 - 2(1) ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐱᔾᔪᑎᓖᑦ. ᑕᐹᕐᔪᒃ. ᐱᓕᕆᕝᕕᓂᒃ ᓄᓇᓕᓐᓄᑦ 
ᐊᕕᑦᑐᖅᑕᐅᓂᖏᑦ ᐊᐱᖅᑯᑎᐅᓯᒪᔪᖅ ᐲᑕᓴᓐ-ᒧᑦ ᒪᐃ 14, 2004-ᖑᑎᓪᓗᒍ ᐊᐱᕆᔭᒥᓂᖓᑦ ᐊᖓᔪᖅᑳᖑᔪᖅ 
ᐃᓕᖅᑯᓯᓕᕆᔨᒃᑯᓐᓄ ᑕᐹᕐᔪᒻᒧᑦ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 011 - 2(2): ᑭᐅᔾᔪᑏᑦ ᐊᑎᓕᐅᕈᑕᐅᓯᒪᔪᓄᑦ # 1 - 2(1): 

ᐃᑲᔪᖅᑐᖅᑕᐅᔪᒪᔾᔪᑎ ᒪᒃᑯᑦᑐᒃᑯᕕᒃᓴᒧ ᕿᑭᖅᑕᕐᔪᐊᒥ 
 

ᑭᖑᓪᓕᖅ ᑎᑎᖅᑲᖅ, ᑭᐅᔾᔪᑎᐅᔪᖅ ᐊᑎᓕᐅᕈᑕᐅᓯᒪᔪᒧᑦ ᓈᓴᐅᑎᓕᒃ 1 - 2(1) ᐱᔾᔪᑎᓕᒃ 
ᐃᑲᔪᖅᓱᖅᑕᐅᔪᒪᔾᔪᑎᐅᔪᖅ ᒪᒃᑯᒃᑐᒃᑯᕕᒃᓴᒧᑦ ᕿᑭᖅᑕᕐᔪᐊᕐᒥ ᐊᐱᕆᔪᒥᓂᐅᓪᓗᓂ ᐋᕆᐊᒃ ᒪᐃ 12, 2004-
ᖑᑎᓪᓗᒍ ᐊᖓᔪᖅᑳᖑᔪᒧᑦ ᐃᓕᖅᑯᓯᓕᕆᔨᒃᑯᓐᓄ ᑕᕚᕐᔪᒻᒧᑦ. 
 
ᓴᖅᑭᖅᑎᑕᐅᓂᖏᑦ ᑎᑎᕋᖅᓯᒪᔪᑦ. ᓴᖅᑭᖅᑎᑕᐅᓂᖏᑦ ᑎᑎᕋᖅᓯᒪᔪᑦ. ᐅᑎᕐᕕᒋᓗᒋᑦ ᑲᑎᒪᔾᔪᑎᒃᓴᑦ, 
ᑲᑎᒪᔾᔪᑎᒃᓴᖅ ᓈᓴᐅᑎᓕᒃ 14, ᐱᖁᔨᕗᖔᕈᑏᑦ. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ ᓈᓴᐅᑎᓕᒃ 15. 
ᐱᖁᔨᕗᖔᕈᑏᑦ. ᐱᖁᔨᕗᖔᕈᑏᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᑎᓪᓗᒋᑦ ᒪᓕᒐᒃᓴᐅᔪᑦ. ᐊᖓᔪᖅᑳᖅ ᓕᐅᓇ 
ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᓐᓂᕐᒥᒃ ᒪᓕᒐᒃᓴᓂᑦ 
 
ᒪᓕᒐᒃᓴᖅ 4 - ᐃᓚᒋᐊᕈᑎᐅᔪᑦ (ᐊᖏᔪᓄᑦ ᐊᑭᖃᖅᑐᓄᑦ) ᒪᓕᒐᖅ 2005/2006 - ᖃᐅᔨᒃᑲᐃᒍᑦ 

 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᖃᐅᔨᑎᑦᑎᕗᖓ ᐅᓪᓗᑐᐃᓐᓇᐅᓕᖅᐸᑦ, ᓅᕖᕝᕙ 19, 
2004, ᐱᖁᔭᒃᓴᖅ 4-ᐃᓚᒋᐊᕈᑏᑦ ᐊᖏᔪᓄᑦ ᐊᑭᓕᐅᑎᓄᑦ ᐱᖁᔭᐅᔪᖅ, 2005-06, ᐅᖃᓕᒫᖅᑕᐅᓂᐊᕐᒪᑦ 
ᓯᕗᓪᓕᖅᐹᒥ. ᐅᖃᖅᑏ, ᐊᐱᕆᓂᐊᖅᐳᖓ ᑖᓐᓇ ᐱᒋᐊᕈᑎᒋᔭ ᑲᒪᒋᔭᐅᖁᓗᒍ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔾᔪᑎᔅᓴᖅ 16. ᑲᑎᒪᔾᔪᑎᔅᓴᖅ 17. ᓯᕗᓕᖅᐹᒥ ᐅᖃᓕᒫᕐᓂᖅ ᐱᖁᔭᒃᓴᓂᑦ. 
ᐊᒡᓘᒃᑲᖅ. 
 

ᑲᑎᒪᔾᔪᑎᔅᓴᖅ 17: ᓯᕗᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 4 - ᐃᓚᒋᐊᕈᑎᐅᔪᑦ (ᐊᖏᔪᓄᑦ ᐊᑭᖃᖅᑐᓄᑦ) ᒪᓕᒐᖅ 2005/2006 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᑐᔅᓯᕋᖅᑯᖓ ᐊᖏᖅᑕᐅᔪᒪᓪᓗᖓ ᒪᓕᒐᓕᐅᕐᕕᑎᓐᓂ 
ᒪᕐᕉᓐᓂᒃ ᐅᓪᓘᓐᓂᒃ ᖃᐅᔨᑎᑦᑎᒋᐊᖃᕐᓂᐅᔪᖅ ᓯᕗᓪᓕᖅᐹᒧᑦ ᐅᖃᓕᒫᖅᑕᐅᓂᕐᒧᑦ ᐱᖁᔭᒃᓴᒥᑦ 4, 
ᐃᓚᒋᐊᕈᑎᐅᔪᓂᑦ ᐊᖏᔪᓄᑦ ᐊᑭᓕᐅᑎᓄᑦ ᐱᖁᔭᐅᔪᖅ, 2005-06. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐅᔪᖅ ᐊᖏᖅᑕᐅᔪᒪᕗᖅ ᖁᔭᓈᖅᑕᐅᖁᓪᓗᒍ ᒪᓕᒐᐅᔪᖅ 62(1) ᓯᕗᓪᓕᖅᐹᒥ 
ᐅᖃᓕᒫᕐᓂᕐᒧᑦ. ᓈᐊᖏᙱᑦᑐᖃᖅᑳ? ᐊᖏᙱᑦᑐᑕᖃᙱᓚᖅ; ᑲᔪᓯᒋᑦ, ᐊᒡᓘᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᐅᖃᖅᑎ, ᐱᒋᐊᖅᑎᑉᐸᕋ, ᐊᐃᑉᐱᑕᐅᓪᓗᓂ ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ 
ᓂᒡᒋᐊᓄᑦ, ᐱᖁᔭᒃᓴᖅ 4, ᐃᓚᒋᐊᕈᑎᓄᑦ ᐱᖁᔭᖅ, 2005-06, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑦᑎᓯᒪᔪᖃᖅᑯ. ᓈᒻᒪᓴᖅᑐᑦ? ᓇᒻᒪᓴᙱᑦᑐᑦ? ᑲᔪᓯᕗᖅ ᐱᒋᐊᖅᑎᑕᐅᔪᖅ ᐊᒻᒪᓗ 
ᐱᖁᔭᒃᓴᖅ 4 ᓯᕗᓪᓕᖅᐹᒥ ᐅᖃᓕᒫᖅᑕᐅᕗᖅ. ᑲᑎᒪᔾᔪᑎᔅᓴᖅ 18. ᑲᑎᒪᔾᔪᑎᔅᓴᖅ 19. ᑲᑎᒪᔾᔪᑎᔅᓴᖅ 20. 
ᑲᑎᒪᔾᔪᑎᔅᓴᖅ 21. ᑲᑎᒪᔾᔪᑎᔅᓴᖅ 22. ᑲᑎᒪᔾᔪᑎᔅᓴᐅᓛᖅᑐᑦ ᖃᐅᑉᐸᒧᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔾᔪᑎᔅᓴᐅᓛᖅᑐᑦ ᕿᑎᖅᑰᒧᑦ, ᓅᕖᕝᕙ 18: 
 
1.  ᑐᒃᓯᐊᕐᓂᖅ 

2.  ᒥᓂᔅᑕᐃᑦ ᐅᖃᐅᓯᖏᑦ 

3.  ᒪᓕᒐᓕᐅᖅᑏᑦ ᐅᖃᐅᓯᖏᑦ 

4.  ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓂᑦ 

5.  ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ 

6.  ᐅᖃᐅᓯᒃᑯᑦ ᐊᐱᖅᑯᑏᑦ 

7.  ᑎᑎᕋᖅᓯᒪᔪᑦ ᐊᐱᖅᑯᑏᑦ 

8.  ᑭᐅᔾᔪᑏᑦ ᑎᑎᕋᖅᓯᒪᔪᓂᑦ ᐊᐱᖅᑯᑎᐅᔪᓂᑦ 

9.  ᑭᐅᔾᔪᑏᑦ ᒪᑐᐃᕐᔪᑎᐅᖅᑲᐅᔪᓂᑦ 

10. ᐱᒋᐊᖅᑎᑕᐅᖁᔭᐅᔪᑦ 

11. ᐅᓂᒃᑳᑦ ᑲᑎᒪᔨᕋᓛᖑᔪᓂᑦ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᓂᑦ 

12. ᐅᓂᒃᑳᑦ ᑲᑎᒪᔨᕋᓛᑦ ᒪᓕᒐᔅᓴᓂᑦ ᕿᒥᕐᕈᓂᕐᒥᑦ 

13. ᓴᖅᑮᑎᑦᑎᓂᖅ ᑎᑎᕋᖅᓯᒪᔪᓂᑦ 

14. ᖃᐅᔨᑎᑦᑎᓂᖅ ᐱᒋᐊᕈᑎᐅᔪᑦ 

15. ᖃᐅᔨᑎᑦᑎᓂᖅ ᐱᒋᐊᕈᑎᐅᔪᓂᑦ ᓯᕗᓪᓕᖅᐹᒧᑦ ᐅᖃᓕᒫᖅᑕᐅᓂᕐᒧᑦ 

16. ᐱᒋᐊᕈᑏᑦ 

17. ᓯᕗᓪᓕᖅᐹᒥ ᐅᖃᓕᒫᕐᓂᖅ ᐱᖁᔭᒃᓴᓂᑦ 

18. ᑐᖏᓕᖓᓂᑦ ᐅᖃᓕᒫᕐᓂᖅ ᐱᖁᔭᒃᓴᓂᑦ 

• ᐱᖁᔭᑦᓴᖅ 4 

19. ᐃᓱᒪᔅᓴᖅᓯᐅᕐᓂᖅ ᑲᑎᒪᑐᐃᓐᓇᓂᕐᒧᑦ ᐱᖁᔭᒃᓴᓂᑦ ᐊᓯᖏᓐᓂᓪᓗ 

20. ᐅᓂᒃᑳᑦ ᑲᑎᒪᑐᐃᓐᓇᓂᕐᒧᑦ 

21. ᐱᖓᔪᐊᓐᓂ ᐅᖃᓕᒫᕐᓂᖅ ᐱᖁᔭᒃᓴᓂᑦ 

22. ᑲᑎᒪᔾᔪᑎᔅᓴᐃᑦ  

 
ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ ᖃᐃᖁᕙᒃᑲ ᖄᐱᕐᕕᒻᒧᑦ. ᕿᑎᖅᑰᑕᐅᓕᖅᐸᑦ, ᓅᕖᕝᕙ 
18, 2004, ᑲᑎᒪᒋᐊᓯᓂᐊᖅᑐᒍ 1:30 ᐅᓐᓄᓴᒃᑯᑦ. 
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 3:50 ᐅᓐᓄᓴᒃᑯᑦ



 

 

 


